1. Əhaliyə göstərilən pullu xidmətlərin həcminin 

tam hesablanması
Ümumi müddəalar

Əhaliyə göstərilən pullu xidmətlərə müəssisə və flziki şəxslər tərəfindən göstərilmiş, istehsalçının tədavülünü ödəyən və onlara gəlir gətirən bütün xidmətlər aiddir.

"Əhaliyə göstərilən pullu xidmətlər" statistik göstəricisi vətəndaşlar və ya müəssisə (təşkilat) tərəfindən göstərilən xidmətlərə görə xidmət istehsalçılarına ödənilmiş (köçürülmüş) vəsaitin məbləğindən ibarətdir.

Pullu xidmət istehsalçısımüxtəlif növ təşkilati-hüquqi və mülkiyyət formasına malik, xidmətin göstərilməsi üzrə ixtisaslaşmış, həm əsas fəaliyyət növü xidmət göstərmək olan müəssisə və təşkilatlar, həmçinin digər fəaliyyət növünə malik hüquqi şəxs və ya qeydiyyatdan keçməmiş sahibkarlıqla məşğul olan fiziki şəxslər sayıla bilər. Əhaliyə pullu xidmətlərin müəyyən hissəsi iqtisadiyyatın qeyri-formal sektoru tərəfindən göstərilir.
Gizli və qeyri-formal fəaliyyətəhəm rəsmi qeydiyyatdan keçməmiş müəssisə və fiziki şəxslərin qeyri-formal fəaliyyəti, həm də iqtisadiyyatın mütəşəkkil sektorunun gizli fəaliyyəti aiddir. İqtisadiyyatın mütəşəkkil sektorunda gizli fəaliyyətin həcmini ənənəvi statistik üsul ilə uçota almaq qeyri-mümkündür. Bu səbəbdən də aşağıdakı göstəriciləri ayırmaq olar:
-
qeydiyyatdan keçməmiş müəssisələr tərəfindən əhaliyə göstərilən pullu xidmətlərin həcmi;

-
qeydiyyatdan keçmiş, dövlət statistika orqanlarına təhrif olunmuş (azaldılmış) məlumat vermiş müəssisələr tərəfindən göstərilən pullu xidmətlərin həcmi;

-
qeydiyyatdan keçmiş, yerləşdiyi ərazidəki dövlət statistika orqanlarına hesabat verməyən müəssisələr (hüquqi şəxslər) tərəfindən göstərilən pullu xidmətlərin həcmi;

-
hüquqi şəxs yaratmadan (qeydiyyatdan keçən və keçməyən), sahibkarlıqla məşğul olan fiziki şəxslər tərəfindən əhaliyə göstərilən pullu xidmətlərin həcmi.

Gizli və qeyri-formal fəaliyyət də daxil edilməklə əhaliyə göstərilən pullu xidmətin ümumi həcminin hesablanması qeyri-formal iqtisadiyyatda xidmətin ayrı-ayrı qrupları üzrə yuxarıda qeyd olunmuş göstəricilərin ardıcıl hesablanıb rəsmi qeyd olunmuş sahələr üzrə məlumatlar da əlavə edilməklə aparılır.

Hesabat göstəriciləri və xidmətin ayrı-ayrı növləri üzrə hesablanmış göstəricilər arasında əlavə hesabat əmsalı hesablanır. Alınmış əmsal  hesabatda nəzərdə tutulmuş xidmətin müvafiq növlərinə (mənzil, kommunal xidməti, təhsil sistemi xidməti və s.) tətbiq olunur. Xidmətin ayrı-ayrı növləri üzrə xidmətlərin cəmi əhaliyə göstərilmiş pullu xidmətlərin ümumi həcmini təşkil edir.

Hüquqi şəxs yaratmadan sahibkarlıqla məşğul olan fiziki şəxslər 

tərəfindən əhaliyə göstərilən pullu xidmətlərin həcmi

Hüquqi şəxs yaratmadan sahibkarlıqla məşğul olan vətəndəşlar (fiziki şəxslər) tərəfindən əhaliyə göslərilən pullu xidmətlərin həcmini təyin etmək üçün xidmətin növləri üzrə onların sayı və əməyin məhsuldarlığı haqqında (bir sahibkara düşən xidmətin həcmi haqqında) məlumatları əldə etmək lazımdır.
Əhaliyə pullu xidmət göstərən fiziki şəxslərin sayı məşğulluq problemlərinin (işçi qüvvəsinin müayinəsi) seçmə müayinəsinin məlumatları əsasında müəyyən edilir. Müşahidə vahidi kimi ev təsərrüfatları və orada yaşayan ayrı-ayrı şəxslər qəbul olunur. Onlara öz sahibkarlıq fəaliyyəti haqqında məlumat verən, hüquqi şəxs yaratmadan əhaliyə pullu xidmət göstərən, həmçinin əsas işindən ayrılmadan xidmət bazarında fəaliyyət göstərən şəxslər aiddir.

Hüquqi şəxs yaratmadan əhaliyə pullu xidmət göstərən fiziki şəxslərin  orta illik sayı haqqında əldə edilmiş məlumatları vergi orqanlarına bəyannamə təqdim etmiş fərdi sahibkarların sayı barəsində məlumatlarla tutuşdurmaq lazımdır. Xidmətin hər hansı bir növü üzrə vergi orqanlarının məlumatı hesabat yolu ilə alınmış məlumatdan çox olduğu halda, vergi orqanlarının məlumatlarından istifadə etmək daha məqsədəuyğundur.

Fiziki şəxslər tərəfindən əhaliyə göstərilən pullu xidmətin həcmi bu şəxslərin orta illik sayının bir sahibkar üzrə əhaliyə göstərilən pullu xidmətin həcminə vurmaqla təyin edilir. Bir sahibkar üzrə göstərilən xidmətin həcmi şərti olaraq kiçik sahibkarlıq subyektləri tərəfindən əhaliyə göstərilən pullu xidmətlərin orta həcmi (bir işçi üzrə) kimi götürülür.

Hesablama xidmətin hər bir növü üzrə ayrı-ayrılıqda aşağıdakı formula ilə aparılır:

XF - hüquqi şəxs yaratmadan sahibkarlıq fəaliyyəti ilə məşğul olan fiziki şəxslər tərəfindən əhaliyə göstərilən pullu xidmətlərin həcmi;

Fs- hüquqi şəxs yaradılmadan sahibkarlıq fəaliyyəti ilə məşğul olan fiziki şəxslərin sayı;

- kiçik sahibkarlıq subyektləri tərəfindən əhaliyə göstərilən pullu xidmətlərin bir işçiyə düşən orta illik həcmidir.
Fiziki şəxslər tərəfindən əhaliyə göstərilən pullu xidmətlərin həcmini müəyyən etdikdən sonra, əlavə hesablama əmsalını təyin etmək lazımdır. Bu əmsal əsasında hesabat ilindən sonrakı ildə fiziki şəxslər tərəfindən əhaliyə göstərilən pullu xidmətin həcmi aşağıdakı düsturla hesablanır:

Kf - fiziki şəxslər tərəfindən əhaliyə göstərilən pullu xidmətin əlavə hesablama əmsalı;
XR - kiçik sahibkarlıq subyektləri üzrə ümumi baş məcmuya şamil edilmiş məlumatlar da daxil edilməklə rəsmi qeydiyyatdan keçmiş bütün müəssisələr üzrə əhaliyə göstərilmiş pullu xidmətin həcmi;
XF- hüquqi şəxs yaratmadan sahibkarlıq fəaliyyəti ilə məşqul olan fiziki şəxslər tərəfindən əhaliyə göstərilən pullu xidmətlərin həcmidir.

Gizli və qeyri-formal fəaliyyətin qiymətləndirilməsi də daxil

edilməklə əhaliyə göstərilən pullu xidmətin həcmi

Gizli və qeyri-formal fəaliyyət də daxil edilməklə əhaliyə göstərilən pullu xidmətin ümumi həcmi - X hesabat və əlavə hesablanmış məlumatların cəmindən ibarətdir:

X=XR+XRO+XRG+XQRM+XF
XR - kiçik sahibkarlıq subyektləri üzrə məlumətlar da daxil edilməklə, hesabat təqdim etmiş müəssisələr tərəfindən əhaliyə göstərilən pullu xidmətin həcmi;
XRO - rəsmi qeydiyyatdan keçmiş, lakin hesabat təqdim etməmiş müəssisələr tərəfindən əhaliyə göstərilmiş xidmətin həcmi;
XRG - statistika orqanlarına hesabat verən bütün müəssisələr üzrə göstərilən pullu xidmətin gizlədilmiş həcminin qiymətləndirilməsi;

xQRM- qeyri-formal məşğuliyyəti olan, qeydə alınmamış müəssisələr tərəfindən əhaliyə göstərilmiş pullu xidmətin həcmi;

XF - hüquqi şəxs yaratmadan sahibkarlıqla məşğul olan fiziki şəxslər tərəfindən əhaliyə göstərilən pullu xidmətin həcmi.

Əhaliyə göstərilmiş pullu xidmətin gizli və qeyri-formal

fəaliyyətinin həcminin əlavə hesablama əmsalı
Əhaliyə  göstərilmiş  pullu  xidmətin  gizli  və  qeyri-formal fəaliyyətinin həcminin əlavə hesablama əmsalı aşağıdakı formula ilə müəyyən edilir:
Kə=

X - pullu xidmətin gizli və qeyri-formal fəaliyyətinin həcmi də daxil edilməklə əhaliyə göstərilən pullu xidmətin ümumi həcmi;

Xr - kiçik sahibkarlıq subyektləri üzrə məlumatlar da daxil edilməklə, hesabat təqdim etmiş müəssisələr tərəfindən əhaliyə göstərilən pullu xidmətin həcmidir.

Əhaliyə göstərilən pullu xidmətlərin ümumi həcminin 

hesablanmasının obyektivliyinə nəzarət
Hazırki təlimat əsasında gizli və qeyri-formal fəaliyyətin qiymətləndirilməsi də daxil edilməklə, əhaliyə göstərilən pullu xidmətin hesablanmış həcminin obyektivliyi aşağıdakı üsullarla yoxlanılır: 

1.
Müvafiq  dövr  üzrə  əhaliyə  göstərilən  pullu  xidmətlərin   həcminin pərakəndə əmtəə dövriyyəsi ilə müqayisəsi (uzun müddətli dinamika üzrə bu nisbət pullu xidmətlərin çəkisinin artması ilə müşahidə olunur, kiçik zaman intervalında bu dəyişiklik cüzi olur);
2.
Pullu xidmətin hesablanmış həcminin dinamikası ilə ev təsərrüfatlarının büdcəsinin   müayinəsi   əsasında   xidmətin   ödənilməsinə   çəkilən   xərclərin dinamikasının müqayisəsi;
3. Fiziki şəxslər tərəfindən əhaliyə göstərilən pullu xidmətin həcmi ilə müvafiq dövr ərzində vergi orqanının əhaliyə pullu xidmət göstərmiş sahibkarların ümumi gəliri haqqında məlumatlarının müqayisəsi.
Təlimatın tətbiq edilmə qaydaları

Alınmış əlavə əmsalın hesablanmasının çox çətin olması ilə əlaqədar olaraq, ondan uzun müddət ərzində istifadə edilə bilər.
Hesabat dövrü üzrə pullu xidmətin həcminin tam hesablanması hesabat təqdim edən müəssisələrin məlumatlarının əvvəlki il üzrə əlavə hesablamanın ümumi əmsalı qədər avtomatik artımı əsasında aparılır.

Xi=Xri*Kə

Xi- cari ilin l - müddətində gizli və qeyri-formal fəaliyyətin qiymətləndirilməsi də daxil edilməklə əhaliyə göstərilən pullu xidmətin həcmi;

Xri - cari ilin i - müddətində hesabat təqdim edən müəssisələr tərəfindən göstərilən xidmətin həcmi;
Kə - keçən il üçün gizli və qeyri-formal fəaliyyətin həcminin əlavə hesablama əmsalı.

Sərnişin nəqliyyatı xidmətləri

Sərnişin nəqliyyatı sahəsində fərdi sahibkarlıq əsasən avtomobil nəqliyyatında geniş inkişaf etmişdir (şəxsi daşınma).
Sərnişin daşınması ilə məşğul olan fiziki şəxslər tərəfindən əhaliyə göstərilən pullu xidmətin həcminin hesablanması fiziki şəxslərin sayını bir taksomotora düşən illik pullu xidmət həcminə vurmaqla təyin edilir. Şərti olaraq hesab edilir ki, bir lisenziya sahibinin bir avtomobili var və o yalnız bir növbədə işləyir:

Xf - sərnişin daşınması ilə məşğul olan fiziki şəxslər tərəfindən əhaliyə göstərilən pullu xidmətin həcmi;

S - sərnişin daşınması ilə məşğul olan sahibkarların sayı (lisenziyaların sayı, fiziki şəxslərin reyestri);
XT- minik taksomotorları tərəfindən (sərnişin daşınmasmdan əldə olunan gəlir) əhaliyə göstərilən illik pullu xidmətin həcmi; A - minik taksomotorlarının orta siyahı sayı (illik avtomobil-günlərin ildə olan təqvim günlərinin sayına nisbəti).

Bir avtobusa düşən pullu xidməi həcmindən istifadə etməklə avtobus dəşınması ilə məşğul olan fərdi sahibkarların göstərdiyi pullu xidmətlərin həcmləri hesablanır.
Rayonda taksomotor parkı olmadığı halda və yalnız şəxsi daşınma   aparılırsa, bir taksomotora düşən gəlir haqqında məlumatlar qonşu rayonun    eyni gəliri səviyyəsində götürülür.
Tibbi xidmətlər

Vətəndaşların müalicə-sağlamlıq ehtiyaclarını təmin edən və onlar tərəfindən dəyəri ödənilən xidmətlər pullu tibbi xidmətlərə aiddir. Bu xidmətlər diaqnozun qoyuluşu, diaqnostik, profilaktik və müalicəvi proseduralar, həkim məsləhətləri, tibbi yardım və sanitar xidmətin digər növlərindən ibarətdir.
Fiziki şəxslər tərəfindən əhaliyə göstərilən pullu xidmətlər fərdi tibbi fəaliyyətlə məşğul olmaq üçün lisenziya almış mütəxəssislər (həkim və orta  tibbi heyət) tərəfindən və səhiyyə müəssisələrində nəğd ödənişlə (qeyri- qanuni) göstərilən xidmətlərə bölünür. Hər bir qrup üzrə xidmətin həcmi ayrı-ayrılıqda müəyyən edilir.
Fərdi tibbi xidmət göstərən mütəxəssislər tərəfindən pullu xidmətin həcminin müəyyənləşdirilməsi lisenziya palatasının müvafiq profilli xüsusi praktika ilə məşğul olan mütəxəssislərin qeydiyyatı barəsində verdiyi məlumatlar, bir mütəxəssisin orta yüklənməsi haqqında olan "Səhiyyə müəssisələrinin şəbəkəsi və fəaliyyəti haqqında" hesabat forması üzrə aparılan dövlət statistika müşahidəsi əsasında, yəni onlar tərəfindən qəbul edilmiş xəstələrin sayı və sorğu əsasında həkim tərəfindən bir xəstənin qəbulunun orta qiyməti barəsində alınmış məlumatlara əsasən müəyyən edilir.
Ayrı-ayrılıqda həkim və orta tibb işçiləri üzrə (alınmış yekunları sonradan toplamaqla) pullu xidmətin həcmi aşağıdakı formula ilə hesablanır:

Xt1 - xüsusi praktika ilə məşğul olan mütəxəssislər tərəfindən əhaliyə göstərilən pullu tibbi xidmətin həcmi;
S - xüsusi praktika ilə məşğul olan mütəxəssislərin sayı;
Q - xüsusi praktika ilə məşğul olan mütəxəssislərə (orta tibbi heyət) edilən müraciətlərin sayı;

 - xüsusi praktika ilə məşğul olan mütəxəssislərə (orta tibbi personala) edilən müraciətlərin orta qiymətidir.
Xüsusi praktika ilə məşğul olan mütəxəssislərin ümumi sayı (S) tibbi fəaliyyətlə məşğul olmağa lisenziyası olan həkimlərin və orta tibb işçiləri haqqında məlumat əsasında təyin edilir. Bu məlumatlar fərdi fəaliyyətlə məşğul olan fiziki şəxslərin reyestrində əks etdirilir.

Müraciətlərin hesablanmasının əsasını (Q) "Səhiyyə müəssisələrinin fəaliyyəti və şəbəkəsi haqqında" adlı formadakı həkimlərin və həkimlərə olan müraciətlərin ümumi sayı təşkil edir. Xüsusi tibbi fəaliyyətlə məşqul olan mütəxəssislər əsasən ambulator köməklik göstərir, buna görə də sonrakı hesablamalar zamanı diş həkimlərini də daxil etməklə tibbi ambulator-poliklinika müəssisələri haqqında məlumatlardan istifadə etməklə kifayətlənmək olar. Bu məlumatlar əsasında bir həkimə müraciətin orta sayı hesablanır.

Xüsusi praktika ilə məşğul olan mütəxəssislərin qəbul intensivliyi dövlət tibb müəssisələrində işləyən həkimlərin intensivliyindən (gərginliyindən) az olduğunu nəzərə almaqla, sonrakı hesablamaları aparan zaman alınmış həcmi təshih etmək lazımdır. Təxminən demək olar ki, xüsusi praktika ilə məşğul olan mütəxəssislərə edilən müraciətlərin sayı forma üzrə alınan məlumatlardan orta hesabla iki dəfə azdır. Orta tibb işçiləri üzrə də nisbət oxşardır.
Fərdi tibbi xidmət göstərən mütəxəssislərin hər bir qəbulunun orta qiyməti ekspert yolu və yə sorğu əsasında təyin edilir.
Nəğd, qeyri-qanuni ödənişlə həkim və orta tibb işçiləri tərəfindən əhaliyə göstərilən xidmətlərin həcmini yalnız anonim sorğu yolu ilə təyin etmək olar.

Ötən il üzrə əhəlinin tibb xidmətlərinə sərf etdiyi xərclər barədə məlumat almaq üçün müayinəni birinci rübdə keçirmək daha məqsədəuyğundur.

Müşahidə obyekti ev təsərrüfatları (ailə), yaxud ayrı-ayrı vətəndaşlardır. Respondentləri seçəndə büdcə şəbəkəsindən istifadə etmək daha məsləhətdir. Hər bir rayonda (şəhərdə) maddi gəliri olan mümkün qədər çoxlu şəxslər sorğu edilir. Bununla belə, respondent il ərzində öz xərcləri (ailənin xərcləri haqqında yox) haqqında məlumat verir.
Müayinənin yekununa görə, nəğd (qeyri-qanuni) ödənişlə həkim və orta tibb işçiləri tərəfindən əhaliyə göstərilən xidmətlərin həcmi (XT2) hesablanır:

XT2= Ə * d * 

Ə - müayinə keçirliən rayonda (şəhərdə) mövcud əhalinin orta illik sayı;
d -sorğu edilən səxslər arasında tibbi xidmətlərin haqqını nəğd pulla ödəyənlərin payı;

 - göstərilən tibb xidmətinin nəğd ödənişi üçün bir nəfərə düşən xərclər. 

Fiziki   şəxslər  tşrəfindən   əhaliyə  göstərilən   pullu   xidmətlərin   həcmi aşağıdakı formula ilə təyin edilir:

Xtf=Xt1+Xt2

Xtf- fiziki şəxslər tərəfindən əhaliyə göstərilən pullu xidmətlərin həcmi;
Xt1 - fərdi tibbi xidmət göstərən mütəxəssislər tərəfindən əhaliyə göstərilən pullu xidmətin həcmi;

Xt2 - tibb müəssisələri tərəfindən əhaliyə göstərilən və nəğd pulla ödənilən qeyri-qanuni pullu xidmətin həcmi.

Təhsil sistemində pullu xidmət,

məktəbəqədər tərbiyə sistemində xidmət
Məktəbəqədər tərbiyə sistemində göstərilən pullu xidmətlərə uşaqların tərbiyəsi sahəsində vətəndaşların tələblərini təmin edən və dəyəri valideynlər tərəfindən ödənilən xidmətlər aiddir.

Fərdi fəaliyyət göstərən müəllim, (oqoped və dayələrin fəaliyyəti rayon lisenziya şöbələrində sənədləşdirilmir, vergi orqanlarının da bu şəxslərin gəliri haqqında heç bir məlumatı yoxdur. Buna görə də bu sahədə göstərilən  xidmətin həcmi haqqında məlumatın ən obyektiv mənbə müəllimlik, dayəlik və   s. xidmətlərə çəkilən xərclərə dair əhalinin seçmə müayinəsi ola bilər.

Müşahidə obyekti ev təsərrüfatlarıdır. Qabaqcadan məktəbəqədər    uşaqları olan ailələr seçilib ayrılır. Hər bir rayonda (şəhərdə) müxtəilf maddi gəliri olan ailələrin mümkün qədər çoxu sorğu olunur.
Müayinənin yekununa görə məktəbəqədər tərbiyə sahəsində pullu xidmətin həcminin Xf hesablanması aşağıdakı formula ilə aparılır:

Sd - məktəbəqədər uşaqların orta illik sayı (demoqrafiya statistikasının məlumatlarına əsasən);

d - müayinə olunan məktəbəqədər uşaqlar arasında xüsusi praktika ilə məşğul olan müəllim və tərbiyəçilərin xidmətindən istifadə edən uşaqların payı;

 - bir məktəbəqədər uşaq üzrə xüsusi praktika ilə məşğul olan müəllim və tərbiyəçilərin xidmətinin ödənişinə sərf edilən xərc.

Pullu repetitor xidməti bir nəfər və ya bir qrup şəxslərlə məktəb proqramını, müxtəlif ali məktəblərə qəbul imtahanlarına hazırlıq proqramını öyrətmək məqsədi ilə keçirilmiş tədris məşğələləridir. Fəaliyyətin bu növü "Əhalinin kurslarda öyrədilməsi" xidmətinə aiddir.

Repetitor xidməti həcminin qiymətləndirilməsi orta ümumtəhsil məktəblərinin buraxılış siniflərinin şagirdlərinin sayı, ali məktəbə qəbul olunmaq üçün ərizə verənlərin sayına dair dövlət statistik müşahidəsinin materiallarına əsaslanır.

Müşahidənin keçirildiyi yerdə (orta və ali məktəblərdə) statistika orqanının nümayəndəsi-qeydiyyatçı anonim sorğu yolu ilə repetitor məşğələlərinin dövrüliyi, bir ay və ya bütün kurs üçün ödəniş haqqına sərf olunan xərclər və  s. məlumatlar əldə edir.
Müşahidə orta ümumtəhsil məktəblərinin şagirdləri üzrə may ayında, birinci kurs tələbələri üzrə isə sentyabr ayında keçirilməlidir. Bütün müayinə edilən obyektlər üzrə ümumi say, onlardan repetitorlarla məşğul olanların sayı təyin edilir.

Repetitorluq üzrə fiziki şəxslər tərəfindən göstərilən pullu xidmətlərin həcmi region üzrə anket sorğularının yekun məlumatlarını baş məcmuya şamil etməklə qiymətləndirilir.
Hesablamalar aşağıdakı sxem üzrə iki variantda aparılır:
I variant
Əyani orta ümumtəhsil şəhər məktəblərinin buraxılış sinif şagirdlərinin anket sorğusunun məlumatları üzrə:

XR - repetitorluq üzrə fiziki şəxslər tərəfindən göstərilən pullu xidmətlərin həcmi;

  - müşahidə keçirilən ildə repetitorlarla məşğul olan buraxılış sinif şagirdlərinin sərf etdiyi orta ililk xərc;

Şr - repetitorlarla məşğul olanların sayı:
Şr=Ş*ds
Ş - Əyani orta ümumtəhsil şəhər məktəblərinin buraxılış sinif şagirdlərinin sayı;
dş repetitorlarla məşğul olan buraxılış sinif şagirdlərin payı.
II variant
Ali məktəblərin birinci kurs tələbələrinin anket sorğusunun məlumatları üzrə:

Xn - ali  məktəblərə qəbul  ərizəsi  verənlərə fiziki  şəxslər tərəfindən göstərilən repetitor xidmətlərinin həcmi;

 - müşahidə aparılan ildə repetitorlarla məşğul olan ali məktəblərin  birinci kurs tələbələrinin orta illik xərci;
Sr - repetitorlarla məşğul olanların sayı.
Sr =S * d
S - ali məktəblərə ərizə verənlərin sayı;
dt - repetitorlarla məşğul olan birinci kurs tələbələrinin ümumi yekunda payı (müşahidənin yekunlarına görə).
Repetitorluq üzrə pullu xidmətin həcmi repetitorların sayını bir repetitor üzrə orta illik gəlirə vurmaqla təyin edilir. Repetitorların sayına "Ali məktəb haqqında məlumatlar" adlı forma üzrə professor, dosent, baş müəllim, müəllim, assistentlər və s. daxil edilir. Şərti olaraq qəbul edilir ki, bütün bu şəxslər repetitorluqla məşğul olurlar. Hər bir repetitorun gəliri şərti olaraq hüquqi şəxs yaratmadan repetitor fəaliyyəti ilə məşğul olan fiziki şəxsin orta illik ümumi gəliri kimi qəbul edilir.

Repetitor xidməti başqa xidmətlərdən istehlakın mövsümliyi ilə fərqlənir. Bunu müəyyən etmək üçün anketə respondentin repetitorla məşğul olduğu dövr (aylar) haqqında sual daxil edilmişdir.
Bu məlumatların əsasında hər ay repetitorla məşğul olan şəxslərin sayı  (şagird və tələbələrin) müəyyən edilir. Bundan istifadə edərək illik göstəricilər aylar üzrə hesablanır .
Nəzərə almaq lazımdır ki, anketdə aylar onların tədris ilində olan ardıcılığı ilə verılir (sentyabrdan avqust ayına kimi). Əlavə hesablamaların illik həcminin hesabat müddətinə bölüşdürülməsi zamanı təqvim ilinin məlumatları lazımdır. Şərti olaraq sentyabr-dekabr ayları üzrə məlumatlar keçən ilə yox, müşahidə keçirilən ilə aid edilir.
Hər ay əhalinin kurslarda öyrədilməsi üzrə pullu xidmətlərin fiziki şəxslər tərəfindən əhaliyə göstərilmiş repetitor xidmətlərinin həcminin əlavə hesablama əmsalı (Kə) aşağıdakı formula üzrə müəyyən edilir:
Kə

XR - dövlət statistika orqanlarına hesabat verən təşkilatlar tərəfindən əhalinin kurslarda öyrədilməsinə dair pullu xidmətin həcmi; 

Xf- fiziki şəxslər tərəfindən əhaliyə göstərilmiş repetitor xidmətinin həcmi.
Məişət maşınları, cihazları və radioelektron aparatlarının təmiri üzrə pullu xidmətin ümumi həcmini müəyyənləşdirmək üçün əhalinin istifadəsində olan texnikanın sayı, bu texnikanın iş vəziyyətində olması üçün lazım olan təmirlərin sayı və orta qiyməti haqqında məlumatlardan istifadə edilir.

Avtomotonəqliyyat vasitələrinin texniki xidməti və təmiri
Avtomotonəqliyyat vasitələrinin texniki xidməti və təmiri üzrə əhaliyə göstərilmiş pullu xidmətlərə, vətəndaşlara mənsub olan avtomobillərin, motosikllərin və motorollerlərin təmiri, texniki xidməti, yuyulması və s. üzrə onların ehtiyaclarını təmin edən və onlar tərəfindən haqqı ödənilən xidmətlər aiddir.
Bu növ xidməti əhaliyə məişət xidməti müəssisələri (avtoservis xidməti), hüquqi şəxs yaratmadan bu sahədə sahibkarlıq fəaliyyəti ilə məşğul olan fiziki şəxslər və qeyri-korporativ müəssisələr göstərirlər.

Avtomotonəqliyyat vasitələrinin texniki xidməti və təmiri xidmətlərinin ümumi həcminin qiymətləndirilməsi üçün xidmətin həcminin hesablanmasının metodundan istifadə olunur: vətəndaşlara məxsus olan avtomotonəqliyyat vasitələrinin sayı əhaliyə öz nəqliyyat vasitələrini işçi vəziyyətində saxlamaq üçün təmir normasına vurulur:

Xa- vətəndaşlara məxsus olan avtomotonəqliyyat vasitələrinin texniki xidməti və təmiri üzrə pullu xidmətin ümumi həcmi;

a - vətəndaşlara məxsus olan avtomobillərin parkı.

(Bu məlumatı DAM -ın rayon orqanlarından almaq olar).
N - bir ildə parkın bir vahidinə düşən avtomotonəqliyyat vasitələri üzrə təmirlərin sayı;

- bir təmirin orta qiyməti.
Avtomotonəqliyyat vasitələrinin texniki xidməti və təmirinin norma və orta qiyməti hər bir rayonda nəqliyyat vasitələrinin sahibləri ilə aparılan ekspert sorğusuna əsasən hesablanmalıdır, çünkü bu göstəricilərə yolların vəziyyəti, onların istismar xarakteristikaları, avtomobillərin istismar olunduğu iqlim təsir edir.
İqtisadiyyatın qeyri-formal sektorunda əhaliyə avtomotonəqliyyat vasitələrinin texniki xidməti və təmiri üzrə göstərilmiş pullu xidmətlərin həcmini müəyyən etmək üçün yuxarıda verilmiş formuladan aldığımız ümumi həcmdən dövlət statistika müşahidə formalarında uçota alınmış həcmi çıxmalıyıq:
xQFA= xA– xRA
xQFA- qeyri-formal sektorda avtomotonəqliyyat vasitələrinin texniki xidməti və təmiri üzrə əhaliyə göstərilmiş pullu xidmətin həcmi;
XA - avtomotonəqliyyat vasitələrinin texniki xidməti və təmiri üzrə ümumi həcm;
xRA- dövlət statistika orqanlarına hesabat təqdim etmiş müəssisələr tərəfindən əhaliyə avtomotonəqliyyat vasitələrinin texniki xidməti və təmiri üzrə ümumi həcm.
Hesabat üçün məlumat mənbəyi əhalinin avtoservis sahəsində xidmətdən istifadəsi və çəkilən xərclərə dair seçmə müayinədir.

N - tikilmiş fərdi yaşayış binalarının sayı;
df - muzdlu işçi qüvvəsindən istifadə etməklə tikilmiş fərdi evlərin payı;

  - bir binanın tikintisinin orta qiyməti.

Mərasim xidmətləri
Dəfn mərasimlərinin təşkili üzrə pullu xidmətin həcminin (XM) hesablanması ölənlərin sayı (Nö) haqqında məlumatların (demoqrafiya statistikasmın məlumatları üzrə) və fiziki şəxslər tərəfindən göstərilən bir ölənə düşən xidmətlərin (p ) ödəniş miqdarına (əhalinin seçmə sorğusu məlumatları üzrə) əsasən aparılır:
XM = Nö*

Anket respondentlərin dəfn mərasiminin təşkilinə sərf etdiyi ümumi xərcləri və müəyyən edilmiş tarifdən əlavə fiziki şəxslərə ödəniş haqqında məlumat almağı nəzərdə tutur.
Əhaliyə göstərilmiş pullu xidmətlərin digər növləri
Pullu xidmətin digər növlərinə mənzil-təsərrüfat, kommunal, turizm, idman, sanatoriya-sağlamlıq, baytarlıq, hüquq xarakterli, rabitə, mebel təmiri, fotoşəkil, bərbərxana, kirayə, nəqliyyat və s. xidmətlər aiddir.

Fiziki şəxslər tərəfindən əhaliyə göstərilmiş pullu xidmətlərin həcminin qiymətləndirilməsi onların vergi orqanına təqdim etdiyi deklarasiya əsasında aparılır. Deklarasiyada göstərilmiş fiziki şəxslərin ümumi gəliri pullu xidmətlərin bu növünün həcmi hesab edilir.
Ekspert qiymətləndirməsinə görə fıziki şəxslərin 30%-dən 60%-ə qədəri daimi işləri olmadığından öz gəlirləri haqqında deklarasiya vermirlər.
Fiziki şəxslər tərəfindən əhaliyə göstərilmiş pullu xidmətin həcmi - Xf aşağıdakı formula ilə hesablanır:
Xf= SD * K
SD - hüquqi şəxs yaratmadan və vergi orqanına gəlir üzrə deklarasiya təqdim etmiş fiziki şəxslərin məcmu ümumi gəliri;

K - vergi müfəttişliyinə gəlir üzrə deklarasiya təqdim etməmiş fiziki şəxslərin məcmu ümumi gəlirinin əlavə hesablama əmsalı.
2. Əhaliyə göstərilən pullu xidmətlərin uçotuna dair

Ümumi müddəalar

Əhaliyə göstərilən pullu xidmətlərə mülkiyyət və təşkilatı-hüquqi formasından asılı olmayaraq,hüquqi şəxslər və bütün fiziki şəxslər tərəfindən əhalinin sifarişi ilə onun şəxsi tələbatını ödəmək üçün göstərilən xidmətlər aid edilir. 

Uçot (müşahidə) obyektlərinə əhaliyə xidmət sahəsində ixtisaslaşmış müəssisə və təşkilatlar (məişət xidməti müəssisələri, mədəniyyət müəssisələri, müalicə-sağlamlıq, hüquq və s.), həmçinin əsas fəaliyyət növü xidmət olmayan müəssisə və təşkilatlar (sənaye, kənd təsərrüfatı və s.) aid edilir.

Pullu xidmətlərin həcminə həmçinin fərdi sahibkarlıqla məşğul olan şəxslər tərəfindən əhaliyə göstərilən xidmətlər də daxil edilir. Bu xidmətlərin həcmi seçmə müşahidələrin əsasında və ya vergi statistikasının, ev təsərrüfatlarının büdcə statistikasının göstəriciləri əsasında hesablamalar aparmaqla təyin edilir.

Pullu xidmətlərin ümumi həcmi əlavə dəyər vergisi, xüsusi vergilər və aksizlər də daxil olmaqla hüquqi və fiziki şəxslər tərəfindən göstərilən xidmətə görə əhali tərəfindən həm bilavasitə kassaya, həm də banklar vasitəsilə ödənilən məbləği əks etdirir.

Sosial müdafiə orqanları tərəfindən dövlət və ya yerli büdcə vəsaitləri hesabına xidmətlərin ödənilmiş məbləği əhaliyə göstərilən pullu xidmətlərin həcminə daxil edilmir.

Müəssisənin vəsaiti hesabına işçilərə göstərilən və əmək haqqında sosial xarakterli ödənişlər kimi uçota alınan xidmətlərin dəyəri ( güzəştli və ya pulsuz mənzil-kommunal xidmətləri, güzəştli gediş haqqı, yollayışların alınması, tibbi xidmət və s.) pullu xidmətlərin həcminə daxil edilir.

Pullu xidmətlərin həcmində həmçinin sağlamlıq, müalicə-profilaktika, sosial-məişət və bəzi başqa təşkilat və idarələrin sifarişi ilə yerinə yetirilən məişət xarakterli xidmətlər də uçota alınır.

Hesabat dövründə pullu xidmətlərin uçotu adətən haqqı ödənilmiş sifarişin təhvil verilmə vaxtına uyğun olaraq aparılır. Xidmətin göstərildiyi vaxt onun dəyərinin ödənilmə vaxtı ilə üst-üstə düşmürsə ( məs: qaz, su, elektrik enerji və s. üzrə) uçot təhvil verilmə vaxtı, yəni həmin vaxtda hesablanmış məbləğ üzrə aparılmalıdır. Əgər xidmətlər kassa əsasında, yəni faktiki daxil olmuş məbləğ əsasında əks etdirilirsə, bu göstəricilər milli hesablar sistemində istifadə üçün hesabat dövründə borcların məbləğinin dəyişməsi əsasında təsis edilməlidir.

Göstərilən xidmətlərə görə haqqın ödənilməməsi və ya vaxtından gec ödənilməsi ilə əlaqədar tutulan faiz, cərimə və peniyalar xidmətin dəyərinə daxil edilmir. 

Uçot (müşahidə) zamanı əhaliyə göstərilən pullu xidmətlərin aşağıdakı əsas növlərə bölüşdürülməsi məqsədəuyğundur:

- məişət xidməti;
- sərnişin nəqliyyatı xidməti; 

- rabitə xidməti;  

- mənzil təsərrüfatı xidmətləri;



 onlardan:


 - ev-mənzil kirayəsi;

 - mehmanxanada, moteldə, kempinqdə yaşayış üçün ödəmələr;


 - yataqxanada yaşayış üçün ödəmələr. 

 - kommunal xidmətləri; 

onlardan:

- elektrik enerjisi ilə təchizat;

- su təchizatı;

- qaz təchizatı;

- mərkəzi qızdırıcı şəbəkə vasitəsi ilə təchizat;


- isti su təchizatı; 


- kanalizasiya xidmətləri;

- sanitariya təmizliyi;

- mədəniyyət xidmətləri;

- turist-ekskursiya xidməti;

- bədən tərbiyəsi və idman xidməti;

- tibbi xidmətlər; 

- sanatoriya-kurort və sağlamlıq xidmətləri;

- hüquq və bank xidməti; 

- təhsil sistemi xidmətləri;


onlardan:

- məktəbəqədər tərbiyə sistemi; 

- ali və orta təhsil sistemi, əhalinin kurslarda öyrədilməsi,

  - sair pullu xidmətlər.

Adları çəkilməyən xidmət növləri “sair pullu xidmət” bölməsində əks olunur.

2. Məişət xidmətlərinin uçotu
2.1. Məişət xidmətlərinin həcminə vətəndaşların fərdi sifarişləri üzrə yerinə yetirilən bütün işlər (təmir, yeni məmulatın hazırlanması; şəxsi və mədəni-məişət təyinatlı əşyaların, nəqliyyat vasitələrinin müvəqqəti istifadəyə-kirayəyə verilməsi; musiqi əsərlərinin və videoproqramların kassetlərinin əhalinin sifarişi ilə çoxaldılması; nəqliyyat və mərasim xidmətləri və s.) daxil edilir.

Uçot və hesabatda nəzərdə tutulmuş xidmətlərin hər bir növü üzrə əsas işin dəyərindən başqa, əlavə xidmətlərə, məsələn, geyim modellərinin nümayişinə, rəssam-modelyerlərin məsləhətinə (geyimin təmiri və tikilməsi üzrə xidmətlərə daxil edilir), pariklərin, şinyonların hazırlanmasına (bərbərxana xidmətlərinə daxil edilir), maşınların yuyulması və texniki baxışdan (Dövlət Yol Polisində texniki baxış istisna olmaqla) keçirilməsinə (nəqliyyat vasitələrinin təmiri və onlara texniki xidmət göstərilməsinə daxil edilir) və s. görə ödəniş də daxil edilir. 

2.2. Məişət xidmətlərinin həcmində həmçinin aşağıdakılar nəzərə alınmalıdır:

2.2.1. bilavasitə qəbul məntəqələri tərəfindən nağd hesablaşma ilə vətəndaşlara satılan (sifarişin kimin tərəfindən olunmasından asılı olmayaraq, fərdi sifarişlə hazirlanan məmulatlar) məmulatların dəyəri;

2.2.2. məişət xidmətləri göstərilərkən istifadə edilən materialların, qovşaqların, detalların və ehtiyat hissələrinin dəyəri;

2.2.3. ödəniş formasından asılı olmayaraq vətəndaşlara məxsus olan kooperativ qarajların və nəqliyyat vasitələri üçün dayanacaqların tikintisi və təmiri, bağ sahələrinin abadlaşdırılması və kooperativ evlərdə ümumi istifadə yerlərinin kooperativ üzvlərinin vəsaiti hesabına (yoldaşlıq) təmiri üzrə xidmətlərin dəyəri;


2.2.4. müalicə-profilaktika, sağlamlıq müəssisələrinin, sosial-məişət təşkilatlarının sifarişi ilə yerinə yetirilən xidmətlərin, habelə müəssisələrin sifarişi ilə yerinə yetirilən mərasim xidmətlərinin; tədris müəssisələrinin yataqxanalarının, mehmanxanaların, turizm və dəmir yolu müəssisələrinin, hava limanlarının, gəmiçilik müəssisələrinin və hərbi hissələrin sifarişi ilə yerinə yetirilən camaşırxana (sifarişçinin balansında olan camaşırxanalardan başqa), kimyəvi təmizləmə və boyama xidmətlərinin; hərbi hissələrin kontingentinə göstərilən hamam və duş xidmətlərinin dəyəri;

2.3. Əhalinin fərdi sifarişi ilə yerinə yetirilən və haqqı sifarişçi tərəfindən ödənilən yeni tikinti işlərinin dəyəri hesabat dövründə yerinə yetirilmiş işlərin və ya tam başa çatdırılmış tikintilərin (obyekt) təhvil verilmə aktları əsasında hesabata daxil edilir;

2.4. Aşağıdakılar məişət xidmətlərinin dəyərinə daxil edilmir: 

- sifarişçinin verdiyi material, məmulat, ehtiyat hissələrinin və s. xammalların dəyəri;

- xidmət göstərən müəssisə tərəfindən pərakəndə ticarətdən alınmış material, məmulat, hissələr və ehtiyat hissələrinin dəyəri;

- kommunal xidmətlərinin (qaz təchizatı) tərkibində uçota alınan əhalinin sifarişi ilə qaz balonlarının doldurulması və çatdırılması xidmətləri zamanı maye qazın dəyəri;

- radioelektron aparatlarının, məişət maşınları və cihazlarının, nəqliyyat vasitələrinin bilavasitə istehsalçı müəssisə və ya onun bölmələri tərəfindən təmənnasız yerinə yetirilən zəmanət təmirinin dəyəri;

- idarə, müəssisə və təşkilatlara satılmış olunmuş məmulatlar;

- radioelektron aparatlarının, məişət maşın və cihazların, nəqliyyat vasitələrinin satışqabağı təmirinin dəyəri;

- digər bir müəssisə tərəfindən uçota alınmış (kooperasiya, vasitəçilik və s.) xidmətlərin dəyəri;

- pərakəndə satış dövriyyəsinin tərkibində uçota alınan, məişət xidməti, mənzil-kommunal təsərrüfatlarının ixtisaslaşmış bağçılıq və gülçülük mağazaları (müəssisələri) vasitəsilə satılan (mərasim üçün ixtisaslaşmış mağazalar vasitəsilə satılanlardan başqa) güllərin, gül şitillərinin və toxumlarının dəyəri. 

3.Sərnişin nəqliyyatı xidmətlərinin uçotu

3.1. Sərnişin nəqliyyatı xidmətlərinə daxil edilir:


- ümumi istifadə olunan nəqliyyat vasitələrində (dəmir yolu, dəniz, hava, daxili su nəqliyyatı, avtomobil) tramvay, trolleybus, metropoliten, avtobus, taksi, həmçinin əsas fəaliyyət növü sərnişin daşınması olmayan nazirlik və idarələrin nəqliyyat vasitələrində gediş haqqı və yükün daşınmasına görə əhalinin ödədiyi məbləğ;

- fərdi sahibkarlıq hüququ və ya müəssisələrlə müqavilə əsasında şəxsi minik avtomobillərində sərnişinlərin daşınması ;

- dəmir yolu nəqliyyatında əhaliyə göstərilən xidmətlərə (məhsulun qiyməti nəzərə alınmadan yataq dəstlərinin, çayın, qəndin və s. verilməsi) görə ödənilən haqq;

 Nəqliyyatın bütün növləri üzrə biletlərin qabaqcadan satılmasından, evlərə çatdırılmasından əldə edilən komisyon yığımlarının, biletlərin təxsis edilmə (bronlaşdırılma) məbləğlər də sərnişin nəqliyyatı xidmətlərinə daxil edilir. 

3.2. Sərnişin nəqliyyatı xidmətlərinə daxil edilmir:

- məişət xidmətlərinin tərkibində uçota alınan əhalinin mebel və başqa yüklərinin daşınması, qaz balonlarının əhaliyə çatdırılması üzrə avtomobil nəqliyyatının xidmətləri, yükdaşıyanların və baqaj (yüklər) saxlanan kameraların xidmətləri;


- poçt göndərişlərinin və dövrü nəşrlərin taksi ilə rabitə və köşk şöbələrinə (şöbələrindən) daşinması, habelə saathesabı istifadə üçün başqa müəssisə və təşkilatlara taksi, avtobus və digər avtomobil nəqliyyatının icarəyə verilməsindən taksi parklarının və avtomobil nəqliyyatı təşkilatlarının əldə etdiyi gəlirlər.

4. Rabitə xidmətlərinin uçotu

4.1. Rabitə xidmətlərinə əhalinin aşağıdakı ödəmələri daxil edilir: 

- məktub, banderol və pul köçürmələrinin, bağlama və teleqramların göndərilməsinə görə; 

- poçt şöbələrində göndərilmək üçün qəbul edilərkən banderol və bağlamaların qablaşdırılmasına görə;

- bütün telefon növlərindən (mənzil, mobil, avtomat, şəhərlərarası və s.) və elektron rabitə xidmətlərindən istifadə edilməsinə görə;

- radiotranslyasiya nöqtələrindən istifadə edilməsinə görə;

- telefonların və radio nöqtələrinin quraşdırılmasına (rabitə müəssisəsinə məxsus telefon aparatının dəyəri də daxil edilməklə), yenidən quraşdırılmasına, yenidən qeydiyyatdan keçirilməsinə, əlavə rozetka və telefonların quraşdırılmasına, telefon aparatlarının təmirinə görə;

- teleantenlərin qurulması, istifadə olunması, kabel videoteleviziyasından istifadə olunmasına görə;

- rabitə sistemi müəssisələri tərəfindən iri kollektiv televiziya qəbul sistemlərinə xidmət göstərilməsinə görə;

- rabitə müəssisələrində satılan göndəriş qutularına və kisələrinə görə;

rabitə müəssisələrində satılan markalı zərflərə və açıqcalara, poçt göndərişləri üçün markalara görə.

5. Mənzil təsərrüfatı xidmətlərinin uçotu

5.1. Mənzil təsərrüfatı xidmətlərinə aşağıdakılar daxil edilir:

- mənzillərin idarə tabeçiliyindən asılı olmayaraq (bələdiyyə təşkilatlarının, idarələrin, ictimai və digər təşkilatların fondları), vətəndaşların ödədiyi mənzil haqqı;

-
əhali tərəfindən firma, büro və təşkilatlara xüsusi şəxslərdən mənzil kirayəyə götürmək, mənzil alıb-satmaq və dəyişmək üzrə vasitəçiliyə görə ödənilən məbləğ;

- kirayəyə götürülmüş yerlərdə yaşamaq üçün əhalinin ev sahiblərinə ödədiyi haqq;

-
yataqxana və mehmanxanalarda yaşamaq (yerlərin bronlaşdırılması üçün ödənilən məbləğ də daxil edilməklə) və nömrənin dəyərinə daxil olmayan əlavə xidmətlər üçün əhali tərəfindən ödənilən haqq;

-
vətəndaşların fərdi sifarişləri ilə texniki inventarizasiya bürosunun göstərdiyi xidmətlərə görə əhali tərəfindən ödənilən haqq;

5.2. Mənzil təsərrüfatı xidmətlərinə aşağıdakılar daxil edilmir:
- mənzil fondunun saxlanılması üçün müəssisə və təşkilatların vəsaiti; 

-
turist marşurutları və ekskursiya xidmətləri üçün yollayışların dəyərinə daxil edilən mehmanxana və yataqxanalarda ekskursiyaçılarin yaşayiş haqqı.

6. Kommunal xidmətlərin uçotu

6.1. Kommunal xidmətlərə daxil edilir:

- elektrik enerjisinə, mərkəzi istilik, qaz, isti və soyuq su təchizatına, kanalizasiyadan və liftdən istifadə etməyə, habelə zibilin daşınması, ərazinin təmizlənməsi xidmətlərinə görə (mənzil-tikinti, mənzil və qaraj-tikinti kooperativlərinin, fərdi ev və bağ sahəsi sahiblərinin sifarişi ilə) əhali tərəfindən ödənilən haqq. Pullu xidmətlərin məbləği bilavasitə əhaliyə xidmət edən təşkilatın göstərdiyi pullu xidmətlərin həcminə daxil edilməlidir;

- mənzil-tikinti və mənzil kooperativlərinə məxsus evlərdə istismar xərclərinə görə əhali tərəfindən ödənilən məbləğ (ilkin üzvlük haqqı və kooperativ mənzillərin dəyərinin ödənilməsi üçün sonradan hissə-hissə verilən məbləğ nəzərə alınmadan);

- pullu tualetlərin göstərdiyi xidmətlər. 

6.2. Kommunal xidmətlərə daxil edilmir:

- “mənzil-tikinti və mənzil kooperativləri evlərində istismar xərclərinin ödənilməsi” məbləğindən evin cari təmiri üçün ayrılan və bu təmiri yerinə yetirən müəssisə tərəfindən məişət xidmətlərinin tərkibində uçota alınan vəsait;


- 
istehsal-texniki məqsədlər üçün istifadə edilən elektrik və istilik enerjisinə, suya və qaza, müəssisələrə məxsus ərazinin və kommunikasiyaların kanalizasiya və sanitariya təmizliyi xidmətlərinə görə müəssisələrdən daxil olan vəsait.

1. Mədəniyyət xidmətlərinin uçotu

7.1. Mədəniyyət xidmətlərinə əhali tərəfindən aşağıdakı ödənişlər daxil edilir: 


- 
kinofilmlər, videoproqramlar, tamaşaların, konsertlərin və sirk tamaşalarının numayişinə, muzeylərə, sərgilərə, yaradıcılıq gecələrinə giriş biletlərinə (abonementlərə) görə;


- 
mədəniyyət və istirahət parklarının (şəhər bağlarının) öz gücü ilə keçirdiyi tədbirlərə, rəqs meydançalarına, səhnələşdirilmiş bayramlara, karnavallara, konsertlərə, diskotekalara, digər mədəni-kütləvi tədbirlərə giriş biletlərinə (cəlb edilmiş konsert təşkilatları, teatr kollektivləri, sirk qrupları tərəfindən göstərilən proqramların dəyəri nəzərə alınmadan) görə;

- attraksionlardan və oyun avtomatlarından istifadəyə görə;

- zooparklara (heyvanxanalara) və planetarilərə giriş biletlərinə görə;


mədəniyyət, incəsənət universitetlərinə və başqa mədəni-maarif tədbirlərinə gəlməyə görə;

- musiqi, rəssamlıq və xoreoqrafiya məktəblərində təhsil almağa görə.

7.2. Mədəniyyət xidmətlərinə daxil edilmir: 


- mədəniyyət idarələri tərəfindən qastrol tamaşa və konsertlərinin və s. tədbirlərin zəmanət ödənişlərinin məbləği. Bu vəsait müəssisələrin maliyyə-təsərrüfat fəaliyyəti qiymətləndirilərkən əks olunmalıdır;

- 
ekskursiya xidmətləri üçün yollayışların dəyərinə daxil edilən müzeylərə giriş biletlərinin dəyəri (turist-ekskursiya xidmətlərinə daxil edilir).
8. Turist-ekskursiya xidmətlərinin uçotu

8.1. Turist-ekskursiya xidmətlərinə daxil edilir: 

- aşağıdakıları özündə birləşdirən turist marşurutları və ekskursiya xidmətləri üçün yollayışlara görə əhali tərəfindən ödənilən haqq: sərnişin nəqliyyatı xidmətləri; turist-mehmanxana komplekslərində, turizm mərkəzlərində, mehmanxanalarda, turbazalarda, pansionatlarda, kempinqlərdə yaşamaq və qidalanmaq; başqa idarələrin icarəyə götürülmüş yerləşdirmə yerlərində və vətəndaşların fərdi evlərində yaşamaq; ekskursiya və turizm-sağlamlıq xidmətləri; mədəni-kütləvi xidmətlər və s. xidmətlərə görə; müəssisə və təşkilatların turist və ekskursiyaçılara yollayışların dəyərindən əlavə olaraq göstərilən xidmətlərə görə;

- beynəlxalq turist marşurutları və xidmətləri üçün firma, agentlik və şirkətlərə turist-ekskursiya yollayışlarının dəyərindən əlavə olaraq əhali tərəfindən ödənilən haqq.

8.2. Turist-ekskursiya xidmətlərinə daxil edilmir:
- digər turizm və ekskursiya təşkilatları (müəssisələri) ilə qarşılıqlı hesablaşma üzrə pul vəsaitlərinin məbləği;

- restoran, kafe, yeməkxana və bufetlər tərəfindən ekskursiyaçı və turistlərə, habelə digər əhaliyə göstərilən və ictimai iaşə üzrə əmtəə dövriyyəsində nəzərə alınan xidmətlərin məbləği.

9. Bədən tərbiyəsi və xidmətlərin uçotu

9.1. Bədən tərbiyəsi və idman xidmətlərinə daxil edilir:

- idman qurğularında keçirilən idman yarışlarının, bayramların, idman tamaşa və tədbirlərinin, təqvim və yarış görüşlərinin, idmanın növləri üzrə tədris qrupu və komandalarında, ümumi fiziki hazırlıq, sağlamlıq təyinatlı məktəb və klublarda bədən tərbiyəsi və idmanla məşğul olmaq üçün abonementlərin və birdəfəlik biletlərin dəyəri;

- 
idman vərdişlərinin öyrənilməsi, fiziki cəhətdən inkişaf etdirilməsi, bədən tərbiyəsi və idman təlimçilərinin hazırlanması üzrə kurslarda dinləyicilərin xidmətlərə görə ödənişlərinin məbləği;

- 
idman-texniki avadanlıqlarından, trenajorlardan, idman ləvazimatlarından, idman geyim formasından istifadə etmək və idman qurğularına gələnlərə göstərilən digər xidmətlər üçün (hamam, sauna, uşaqlara baxmaq, geyimi qaydaya salmaq, fizioteropiya proseduralar, masaj, su-istilik proseduraları və s.) əhali tərəfindən ödəmələr.

10. Tibbi xidmətlərin uçotu




10.1. Aşağıdakı səhiyyə müəssisələri və ya onların bölmələri tərəfindən göstərilən müxtəlif tibbi yardım və sanitariya xidmətlərinə görə əhalinin ödədiyi məbləğ səhiyyə xidmətlərinə daxil edilir:
- şəhər poliklinikaları, stomatoloji, fizioterapiya, homeopatik poliklinikalar, kosmetalogiya müalicəxanaları, diş protezi şöbələri və kabinetləri, narkoloji ambulatoriyalar, tibbi sürücülük komissiyaları, dezinfeksiya stansiyaları, sanitariya epidemiologiya müəssisələrinin şöbə və laboratoriyaları və digər müəssisələr, habelə yuxarıda göstərilən müəssisələrdə fəaliyyət göstərən tibbi-sağlamlaşdırma proseduralarının aparılması (masaj və s.) üzrə mütəxəssis hazırlayan pullu kurslar və s.

Tibbi fəaliyyətlə məşğul olan fiziki şəxslərin (fərdi qaydada işləyən həkimlər, tibb bacıları və s.) göstərdikləri xidmətlərə görə əhali tərəfindən ödənilən məbləğ də tibbi xidmətlərin həcminə daxil edilir.

10.2. Tibbi xidmətlərə daxil edilmir:

- “digər xidmətlər” qrupunda uçota alınan baytarlıq xidmətləri; 

- xəstəxanaların və digər müalicə obyektlərinin işçilərinin qida üçün ödədiyi məbləğ.

11. Sanatoriya-kurort və sağlamlıqxidmətlərinin uçotu

11.1. Sanatoriya-kurort və sağlamlıq xidmətlərinə daxil edilir:

- 
sanatoriya-kurort və sağlamlıq müəssisələrinə yollayışlara (uşaq düşərgələrinə yollayışlar da daxil edilməklə) əhalinin ödədiyi məbləğ;

- yollayışın dəyərindən əlavə ödəniş üzrə istirahət edənlərə göstərilən əlavə stomatologiya, kosmetologiya, masaj və digər müalicə kabinetlərinin xidmətlərinə, istirahət edənlərin xahişi ilə nömrəyə televizor, soyuducu və istirahət üçün əlavə rahatlıq yaradan digər cihazların gətirilməsi üzrə xidmətlərə görə əhalinin ödədiyi məbləğ. Bu xidmətlərin uçotu sanatoriya-kurort və sağlamlıq müəssisələrinin yerləşdiyi ərazi üzrə aparılır.

11.2. Sanatoriya-kurort və sağlamlıq xidmətlərinə daxil edilmir:

- istirahət yerlərinə yollayışsız gələnlərə fərdi evlərdə yaşayış otaqlarının kirayəyə verilməsi üzrə göstərilən (ev sahibləri ilə bağlanan müqavilələr əsasında) və mənzil xidmətlərinin tərkibində uçota alınan xidmətlər;

- sanatoriya-kurort və sağlamlıq müəssisələrinin işçiləri tərəfindən qidalanmaya görə ödənilən məbləğ;

- sanatoriya-kurort və sağlamlıq müəssisələrinin təsərrüfatlarının saxlanması üçün müəssisənin vəsaitinin məbləği.

12. Hüquqi xarakterli və bank müəssisələrinin xidmətlərinin uçotu

12.1. Hüquqi xarakterli və bank müəssisələrinin xidmətlərinə aşağıdakılar daxil edilir:

- dövlət və özəl notariatlar tərəfindən göstərilən bütün növ xidmətlərə, müxtəlif şəhadətnamələrin verilməsinə, sazişlərin təsdiq edilməsinə görə ödənilən məbləğ;

- hüquq məsləhətləri üzrə xidmətlər, vəkillərin göstərdiyi hüquqi yardıma görə vətəndaşlardan daxil olan pul vəsaiti;

- bank müəssisələri tərəfindən göstərilən xidmətlərə görə əhalinin ödədiyi haqq: hesablaşma çeklərinin və çek kitabçalarının, kredit kartoçkalarının verilməsi, xüsusi şəxslərin xeyrinə əmanətlərin və ya nağd pulun köçürülməsi, akkreditivlərin verilməsi, saxlamaq üçün qiymətli kağızların qəbul edilməsi (dövlət istiqraz vərəqələri, sertifikatlar və digər qiymətli kağizlar), fərdi seyflərin istifadəyə təqdim olunması, vətəndaşların (əmanətçilərin və varislərin) xahişi ilə əmanətlərin axtarılıb tapılması, məsləhət xidmətlərinin göstərilməsi. 

13. Təhsil sistemi xidmətlərinin uçotu

13.1.1. Təhsil sistemi xidmətlərinə daxil edilir:

- məktəbəqədər tərbiyə sistemində (uşaq evlərində, körpələr evi-uşaq bağçalarında, məktəbəqədər yaşlı uşaqlar üçün fiziki şəxslər tərəfindən təşkil edilən qruplarda) uşaqların saxlanması üzrə xidmətlər;

- uşaq evlərində, uşaq bağçalarında uşaqlara göstərilən loqopediya məşğələləri, xarici dil öyrədilməsi və s. əlavə xidmətlərə görə əhali tərəfindən ödənilən haqq;

- məktəb, gimnaziya, litsey, digər orta təhsil müəssisəsi və ali məktəblərə daxil olmaq, orada təhsil almaq və göstərilən əlavə xidmətlər üçün ödənilən haqq;

- uşaqların saxlanılması üçün internat məktəblərinin göstərdiyi xidmətlər;

- ali məktəblərə, texnikumlara və peşə məktəblərinə daxil olmaq üçün pullu kursların göstərdiyi xidmətlər; xarici dil kurslarında təhsil haqqı;

- əhaliyə avtomobil, motosikl sürmək, informatika və hesablama texnikasının əsaslarını öyrədən kursların, menecment və peşə bilikləri əldə etmək üçün digər kursların (biçmə, tikiş, toxuma, kulinariya, makinaçılıq, stenoqrafiya, katib-referent, mühasib və s.) göstərdiyi xidmətlər.

13. 2. Təhsil sistemi xidmətlərinə daxil edilmir:

-  
məktəbəqədər müəssisələrdə işçilərə verilən qidaya görə onların ödədiyi haqq;

- bu müəssisələrin saxlanması üçün müəssisə və idarələrin vəsaiti;

- 
işçilərin kurslarda təhsil almaları üçün müəssisə və təşkilatların ödədiyi haqq. 

14. Digər xidmətlərin uçotu




14.1. Digər xidmətlərə əhali tərəfindən aşağıdakı ödənişlərin məbləği daxil edilir:


- baytarlıq xidmətlərinə, mənzillərin mühafizəsi xidmətlərinə, tir xidmətlərinə görə;

-
 poliqrafiya müəssisələrinin və digər poliqrafik bazaya malik olan müəssisələrin xidmətlərinə görə (adlı qovluqların, təbrik və yubiley açıqcalarının hazırlanması, vizitkaların, ayrı-ayrı məqalələrin və qeydlərin surətlərinin çıxarılması, kitablara, jurnal və qəzetlərə üz çəkilməsi, kitab nəşrlərinin təmiri, şəxsi elanların və reklamların nəşr edilməsi, mətnlərin redaktə olunması, arayış-məlumat ədəbiyyatının seçilməsi, mətnlərin tərcüməsi üzrə xidmətlər və s.);

- 
bazarların xidmətləri (əhalinin bazara girişə görə, ticarət yeri üçün, pullu avtomobil dayanacaqlarına görə ödədiyi, tərəzilərin, başqa ləvazimatların verilməsi, məhsulların sanitariya emalı, məhsulların saxlanılması, bazarların mehmanxanalarında yaşayış, bazarlarda ticarətlə məşğul olan şəxslərə göstərilən xidmətlərə görə ödənilən məbləğ və s.);

- 
pullu xidmətlərin sahə qruplarının tərkibində uçota alınmayan ticarət xidmətlərinə görə (mütəxəssislərin məsləhətləri, müştərinin ərzaq məhsullarından xörək hazırlanması üzrə aşbaz xidmətləri, evdə ofisant və qabyuyan xidmətləri, şüşə qabların evdə qəbulu, şüşə kəsmək, naharın evə gətirilməsi (naharın dəyəri nəzərə alınmadan), ərzaq sifarişlərinin komplektləşdirilməsi üzrə xidmətlərin dəyəri, kreditin rəsmiləşdirilməsi);

- 
elm sahəsində xidmətlər, sənədlərin mikrofotosurətinin çıxarılması və bərpa edilməsi üzrə laboratoriyalar tərəfindən göstərilən xidmətlər;

- hesablama texnikası xidmətləri;

- 
televiziya və radio vasitəsilə şəxsi elanların yayılmasına görə əhali tərəfindən ödənilən haqq;

- 
heyvanların, quşların ovlanması, balıq tutulması üçün lisenziya (icazə) verilməsinə görə.

15. Göstərilmiş pullu xidmətlərin həcmində uçota alınmır:

- bütün növ malların satışı;

- 
mövcud əsasnamələrin, qanunların, həmçinin məhkəmə qərarlarının pozulmasına görə vətəndaşların ödəmələri (alimentlər, cərimələr, pensiyalar, oğurlanmış əşyanın dəyərinin əvəzinə ödəmə, tibbi ayıltma məntəqələrində ödəmələr və s.);

- 
ictimai fondlara verilən könüllü üzvülük haqqının məbləği, ictimai və kooperativ təşkilatların hesablarına üzvlük haqlarının ödənməsi;

- 
nəqliyyat vasitələrinin uçota alınması, dövlət və şəxsi avtomobil nəqliyyatı vasitələrinə (o cümlədən qayıq və katerlərə) dövlət nömrə nişanlarının verilməsi, bu nəqliyyatın texniki baxışdan keçirilməsi üçün avtomobil müfəttişliyinin rüsumları;


müəssisə, idarə, təşkilat, birlik, kooperativ təşkilatları, istehlak kooperasiya müəssisələri və s. üçün iş və xidmətlərin yerinə yetirilməsi (2.2.4-də sadalananlardan başqa);

- 
kooperativ mənzillər, tikinti yaşayış binalarında ilkin ödənış və sonradan hər ay onların dəyərinin ödənilmə məbləği;

- 
əhaliyə satılmış bələdiyyə kapital qoyuluşu hesabına, müəssisələrin vəsaiti hesabına, bank kreditləri hesabına tikilmiş şəxsi, çoxmərtəbəli mənzillərin, həmçinin bələdiyyə və ictimai mənzil fondunun evlərinin dəyərinin əvəzinin ödənilməsi üçün vətəndaşlar tərəfindən köçürülən vəsait;

- sığorta üzrə ödəmələr, birdəfəlik yığımlar, vergilər, rüsumlar və s. 

- lotoreya biletlərinin alınması (harada satılmasından asılı olmayaraq) üçün əhalinin məsrəfləri və vətəndaşların digər növ pul məsrəfləri “məcburi ödəmələr və könüllü haqlar” kimi nəzərə alınmalıdır;

- 
öz işçilərinə və başqa vətəndaşlara pullu xidmət göstərilməsi üçün istifadə olunan avtobuslara, avtomobillərə və başqa hərəkət vasitələrinə (“saathesabı istifadə” də daxil edilməklə), idman qurğularına, klublara, zallara, yaşayış otaqlarına və başqa otaqlara görə müəssisə və təşkilatların (həm icarəyə verənlərin, həm də icarədarların) icarə ödəmələrinin məbləği; 

- 
sosial-mədəni və məişət təyinatlı obyektlərin (mənzil fondunun, yataqxanaların, mehmanxanaların, idman qurğularının, klubların, sanatoriya-kurort idarələrinin, kitabxanaların, məktəbəqədər müəssisələrin və s.) təsərrüfat baxımından saxlanması və öz işçilərinə pulsuz xidmətlərin göstərilməsi üçün müəssisələrin məsrəfləri;

- 
əhali üçün yerinə yetirilmiş, lakin sosial-müdafiə orqanlarının, yerli büdcə və müəssisələrin vəsaiti hesabına ödənən iş və xidmətlərin həcmi;

- vətəndaşların fərdi sifarişi və şəxsi vəsaiti olmadan yerinə yetirilən digər işlər.

Pullu xidmətlərin həcmi Dövlət Statistika Komitəsi tərəfindən təsdiq edilən, əsas fəaliyyət növü xidmət olan və əsas fəaliyyət növü xidmət olmayan hüquqi şəxslər tərəfindən tərtib edilən hesabat (müşahidə) formaları əsasında uçota alınır. Əhaliyə göstərilən pullu xidmətin ümumi həcmi haqqında dolğun məlumat əldə etmək məqsədilə dövlət statistik hesabatlarından alınmış yekunları ekspert qiymətləndirilməsi və xüsusi hesablamalar əsasında uçota alınmayan həcmlər ilə tamamlamaq lazımdır. 

Son vaxtlar əhaliyə pullu xidmət göstərən müəssisə və təşkilatların əhatə dairəsi xeyli genişlənmiş, yeni ixtisaslaşmış müəssisələr yaranmışdır. Bundan başqa, əhaliyə pullu xidmət göstərən fərdi sahibkarlıq fəaliyyəti də geniş vüsət almışdır. Lakin bu müəssisə və təşkilatların bir çoxu statistik müşahidələrə cəlb olunmur, həmçinin fərdi sahibkarlıqla məşqul olan fiziki şəxslərin bir hissəsi vergidən yayınaraq vergi xidmətləri tərəfindən qeydiyyata alınmır.

Vergi xidmətlərində qeydiyyata alınmış fiziki şəxslərin göstərdiyi xidmətlərin həcmi (ümumi gəlirin həcmi) fiziki şəxslər tərəfindən fərdi gəlir bəyannamələrində verilən məlumatlara əsasən hesablanır. Bu məqsədlə, regional vergi xidmətlərindən pullu xidmət göstərən fiziki şəxslərin ümumi gəlirinin (xidmətlərin həcmi) həcmi haqda məlumat əldə etmək lazımdır. Əgər xidmətlərin həcmi haqda məlumat yoxdursa, o zaman xalis gəlirin məlumatlarından istifadə etmək olar; vergi orqanları ilə birlikdə rentabelliyin səviyyəsini təyin etmək (yəni pullu xidmətlərin ümumi həcmində xalis gəlirin çəkisi) və bu məlumatların əsasında pullu xidmətlərin həcmini hesablamaq olar. Həmçinin rentabelliyi uçota cəlb edilmiş hüquqi şəxslər üzrə də hesablayıb fiziki şəxslərə tətbiq etmək olar. Hesablama aşağıdakı qaydada aparılır:

1) rentabellik hesablanır:

a) ya vergi orqanları ilə birlikdə fiziki şəxslər üzrə

b) ya aparılmış müayinələr əsasında fiziki şəxslər üzrə

c) ya da uçota cəlb edilmiş hüquqi şəxslər üzrə 
yəni, həmin əhatə dairələrindən biri üzrə pullu xidmətlərin ümumi həcmində xalis gəlirin çəkisi – rentabellik hesablanır:

rentabellik= xalis gəlir / xidmətin həcmi *100
2) İl üzrə fiziki şəxslərin göstərdikləri xidmətin həcmi müəyyən edilir: 

xidmətin ümumi həcmi=xalis gəlir/rentabellik * 100

Fiziki şəxslərin göstərdikləri xidmətin illik həcmi onlar üzrə vergi müfəttişliyindən əldə edilmiş illik xalis gəlirin, yuxarıdakı üsulla hesablanan rentabelliyə nisbəti əsasında hesablanır.

 Cari ilin rübləri üzrə xidmətin həcmini hesablamaq üçün fiziki şəxslər üzrə xidmətlərin illik həcmindən, həmin dövr üzrə uçota alınan müəssisələrin (təşkilatların) illik məlumatlarının rüblər üzrə xüsusi çəkisindən və qiymət indeksindən istifadə olunur.

Məsələn, fərz edək ki, uçota cəlb edilmiş hüquqi şəxslər üzrə əvvəlki ilin rübləri üzrə pullu xidmətlərin həcmi aşağıdakı kimi olmuşdur:

I rüb (V1) - 11.2%

II rüb (V2) – 16.9%

III rüb (V 3) –28.0%

IV rüb (V4) – 43.9%

         --------------------------

                illik - 100%


Cari ilin I rübundə fiziki şəxslərin göstərdiyi xidmətin həcmi, şərti olaraq, əvvəlki il üzrə fiziki şəxslərin göstərdiyi xidmətin illik dövriyyəsindən 11.2 % (V1) götürülür. 

Əgər:

- PX1(1) - cari ilin I rübündə fiziki şəxslər üzrə xidmətin həcmi (ümumi gəlir);

- PXo - əvvəlki ildə fiziki şəxslər üzrə xidmətin illik həcmi (ümumi gəlir);
 - 
V1 - əvvəlki ildə hüquqi şəxslər üzrə pullu xidmətlərin illik həcmində I rübün çəkisi;

- 
Ip cari ilin I rübünün keçən ilin müvafiq dövrünə nisbətən faizlə qiymət indeksidirsə, onda[image: image1.wmf]km

cari ilin I rübündə fiziki şəxslər üzrə xidmətlərin həcmi bu qayda ilə hesablanmalıdır:

Hesabat ilinin II, III və IV rübünün məlumatları da oxşar qaydada təyin edilir.

9.2. İdman və turizm obyektlərinin

uçota alınmasına dair tövsiyələr

Ümumi müddəalar

Bazar münasibətləri şəraitində  böyük inkişaf potensialına malik olan turizm  fəaliyyətinin  təbiəti və sərhədləri  böyük dəyişikliklərə məruz qalmışdır. Turizm fəaliyyətinə dair statistik məlumatların kompleks formalaşdırılması, göstəricilərin beynəlxalq statistika göstəriciləri ilə müqayisəliliyinin təmin edilməsi, turizm sahəsinin mütəxəssislərlə təmin edilməsi, turizm sahəsində təklif (göstərilən xidmətlər/gəlirlər/ xərclər) və tələb (xərclər/tələbat/üstünlük) aspektləri arasında əlaqənin təmin edilməsi, tədiyyə balansının daha dəqiq qiymətləndirilməsi, beynəlxalq ticarət münasibətlərində turizmin rolunun artırılması və s. vəzifələr  turizm statistikasının təkmilləşdirilməsi zərurətini yaratmışdır. 

Müasir dövrdə həm dövlət, həm də özəl sektor üzrə turizmə dair informasiya tələbatının xarakteri dəyişmiş, təkcə milli turist idarələrinin  deyil, həmçinin iqtisadiyyat sektorlarının, elm sahələrinin, beynəlxalq təşkilatların və marağı olan başqa təşkilatların turizm  sahəsi üzrə  statistik göstəricilərə olan tələbatı  artmışdır.  

Daxili və beynəlxalq turizm üzrə turistlərin sayı,  mehmanxanalarda, motellərdə, istirahət və sağlamlıq obyektlərində gecələmələrin sayı  barədə məlumatlarla yanaşı,  turistlərin yaşayış şəraiti və göstərilən xidmətlərin səviyyəsini xarakterizə edən, istismar xərcləri və gəlirlərini əhatə edən,  turizmin ümumi daxili məhsula təsirini və onun ölçülməsinin dürüstlüyünü təsdiq edən, statistik xüsusiyyətlərə malik  mütəmadi əldə edilən geniş məlumat və etibarlı göstəricilər sisteminə ehtiyac vardır. 

Əhatə dairəsi mövcud  tələb və təklif əsasında formalaşan turizm sahəsində uçotun  daha dolğun və dəqiq aparılması  turizm statistikasının da strukturunun tələb və təklif əsasında qurulmasını zəruri edir. Tələb və təklifə əsaslanan turizmin  statistik struktura daxil edilməsi, onun iqtisadiyyatın digər sahələri ilə qarşılıqlı əlaqəsini və təsirini öyrənmək üçün şərait yaradır. Çünki  milli  və beynəlxalq iqtisadiyyatda statistik göstəricilərin əksəriyyəti məhz tələb və təklif əsasında  müəyyənləşdirilir.  

Turizm üzrə beynəlxalq standartlara uyğun, sadə və  əhatəli göstəricilər sisteminin yaradılması ölkədə turizmin inkişaf etməsi  üçün  əsas amillərdən biridir. Çox geniş məhfum olan turizmin göstəricilər sistemi turizm agentliklərinin, şirkətlərin, sağlamlıq-müalicə obyektlərinin, mehmanxana, motel,  gəlmələr üçün yataqxanaların, iaşə müəssisələrinin, muzey, teatr, konsert təşkilatlarının, beynəlxalq və daxili nəqliyyat vasitələrinin və s. sahələrin turizm fəaliyyətinin göstəricilər sistemindən ibarətdir.  

Turist xidmətlərinə turist marşrutları üzrə ekskursiya xidmətləri üçün turistlər  tərəfindən ödənilən haqqa nəqliyyat xidmətləri üzrə xərclər,  turist-mehmanxana komplekslərində,  turizm mərkəzlərində, mehmanxanalarda, turist bazalarında,  pansionatlarda, kempinqlərdə, başqa icarəyə götürülmüş yerləşdirmə yerlərində yaşamaq və qidalanmaq, ekskursiya və turizm –sağlamlıq  xidmətləri, mədəni-kütləvi xidmətlər, həmçinin turist və ekskursiyaçılara yollayışların dəyərindən əlavə göstərilən və haqqı onlar tərəfindən əlavə olaraq ödənilən xidmətlərin dəyəri  və s. daxil edilir.  

Turistlərə göstərilən sanatoriya-kurort  və sağlamlıq xidmətlərinə sanatoriya-kurort  və sağlamlıq müəssisələrinə, düşərgələrə yollayışların qiyməti və s. daxil edilir. Yollayışların dəyərindən  əlavə turistlərə ödəniş üzrə göstərilən  stomatologiya, kosmetologiya, massaj və digər müalicə kabinetlərinin xidmətlərinə, turistlərin xahişi ilə nömrəyə  istirahət üçün əlavə, rahatlıq yaradan cihazların gətirilməsi üzrə xidmətlərə görə turistlərin ödədiyi məbləğ də turizm xidmətlərinə daxil edilir.

Turizm sahəsində istehlak müəyyən müəssisələr tərəfindən istehsal olunan və əvvəlcədən müəyyən edilmiş mal və xidmətlərlə kifayətlənmir. Yəni, turizmin xüsusiyyəti təkcə istehlakın çeşidindən yox, istehlakçının turist olmasından - müvəqqəti yaşayış  şəraitində yaşamasından ibarətdir: istehlakçı öz adi şəraitindən kənarda olur, səyahətə çıxır və ya fəaliyyəti ilə bağlı olan və getdiyi yerin mənbəsindən ödənilməyən yerlərə baş çəkir. Bu  xüsusiyyət turistləri digər istehlakçılardan fərqləndirir. Yəni bu və ya digər məqsədlər üçün yaşadığı ölkənin və mühitin sərhədlərini tərk edən bütün səyahətçiləri  “turist”  adlandırmaq olmaz. Turizm fəaliyyəti göstərən bütün növ səyahətçilər “ziyarətçi”  adlanır,  bu termin turizm statistikasının əsas konsepsiyasını təşkil edir və belə qruplaşır:

	SƏYAHƏTÇİLƏR



	ZİYARƏTÇİLƏR
	DİGƏR  SƏYAHƏTÇİLƏR

	turistlər                  ( gecələyən ziyarətçilə)r
	birgünlük ziyarətçilər
	


Turistlər (gecələyən ziyarətçilər) - azı bir gecə, kollektiv və fərdi şəkildə ziyarət etdiyi bölgədə gecələyən səyahətçilər hesab edilir. 

Birgünlük ziyarətçilər dedikdə, ziyarət etdiyi bölgədə gecələməyən səyahətçilər nəzərdə tutulur.Həmçinin hər hansı bir ölkəyə kruiz gəmisi ilə gedən və gecələmək məqsədi ilə oraya dönən sərnişinlər də (hətta gəmi bir neçə gün limanda qalsa belə) birgünlük ziyarətçilər hesab edilir.Bu qrupa, həmçinin qatarlarda gecələyən sərnişinlər- kollektiv ziyarətçilər də daxil edilir.
        Turizm statistikasının aparılması üçün “turist-ziyarətçi” termininin aşağıdakı meyarları  əsas götürülür: 

*     hər hansı bir şəxs,  daimi yaşayış yeri olmayan hər hansı bir ölkəyə səyahət etdikdə, adi əhatə sahəsini tərk etdikdə;

*       səfərin müddəti 12  aydan artıq olmadıqda;

* səyahətin məqsədi gedilən ölkə tərəfindən maliyyələşdirilməyən   fəaliyyət   olduqda;

Beynəlxalq metodologiyaya əsasən, ardıcıl olaraq bir ildən çox olmayan müddətdə, öz adi əhatə sahəsindən  kənar yerlərdə istirahət, işgüzar, əyləncə və s. məqsədlərlə səyahət edən, yaşayan və fəaliyyəti ilə bağlı qaldığı yerin mənbəsindən ödənilməyən şəxslərin fəaliyyəti turizm adlanır.  Adi əhatə sahəsi  dedikdə, daimi yaşayış yeri və ona öxşar yerlər başa düşülür və  onlar  iki parametrə malikdir:

1) Tezlik - daimi yaşayış yerindən nə qədər məsafədə yerləşməsindən asılı olmayaraq, şəxsin mütəmadi (tez-tez) olduğu yer;

2) məsafə - şəxsin baş çəkmə tezliyindən asılı olmayaraq, yaşadığı əraziyə çox yaxın olan yer;

Mövcud təlimatlara əsasən turizm aşağıdakı  növlərə bölünür:

a) “daxili turizm”, yəni hər hansı bir ölkənin vətəndaşının öz ölkəsinin ərazisində səyahəti;

b) “gəlmə turizm”,  yəni hər hansı bir ölkənin ərazisində başqa ölkənin vətəndaşlarının səyahəti;

v)  “getmə turizm”, yəni hər hansı bir ölkənin vətəndaşının başqa bir ölkəyə getməsi;

Gəlmə turizmində ziyarətçilər milliyyətinə görə deyil, daimi  yaşadığı ölkə əsasında təsnif edilir.

Turizmin bu əsas növləri qruplaşaraq aşağıdakı 3 (üç)  kateqoriyanı yaradırlar:

1) Ölkə daxilində turizmə daxildir:

           - “daxili turizm”

           -“gəlmə turizm”

2)   Milli turizmə daxildir:

           - “daxili turizm”

           -“getmə turizm”
3)   Beynəlxalq turizmə daxildir:

           - “gəlmə turizm”

           - “getmə turizm”

Turizmin göstəricilər sistemi və tövsiyələri dövlətlərarası statistikanın ümumi dili olan beynəlxalq təsnifat və təlimatlara  əsaslanmalı, beynəlxalq əlaqələr və qarşılıqlı müqayisələr üçün beynəlxalq standartlar səviyyəsində qurulmalıdır. 

1993-cü ilin mart ayında Birləşmiş Millətlər Təşkilatının Statistika Komissiyası turizm statistikası haqqında  bir sıra tövsiyələr qəbul etmişdir. Komissiyanın əsas məqsədi bu tövsiyələrin dövlətlərarası statistikanın ümumi dili olaraq qəbul edilməsi idi.  ÜTT tərəfindən  hazırlanmış (SİKTA) turizmdə fəaliyyət növünün beynəlxalq standart təsnifatı BMT-nin  Statistika Komissiyası tərəfindən müvəqqəti təsnifat kimi qəbul edilmişdir. SİKTA-turizm statistikasının kompleks şəkildə formalaşmasına, göstəricilərin beynəlxalq səviyyədə müqayisə edilməsinə, tədiyə balansının dəqiq hesablanmasına, beynəlxalq turizm axınına  və  s. yardım edir.

Ölkəmizdə turizm statistikasında  aşağıdakı dövlət təsnifatları tətbiq olunur:

- İqtisadi Fəaliyyət Növləri Təsnifatı (İFNT);

- İnzibati-Ərazi Bölgüsü təsnifatı  (İƏBT);

- Hüquqi Vahidlərin Təşkilati-Hüquqi Formalarının Statistik  

  Təsnifatı; 

- Mülkiyyət Növlərinin Statistik Təsnifatı; 

- Dünya Ölkələri Təsnifatı;

Bundan başqa, turizm statistikasında statistik göstəricilərin müxtəlif əlamətlər üzrə təsnifləşdirilməsi  üçün turizmin tələblərinə uyğun müvafiq  təsnifatlar tətbiq edilir: 

I. Turizm fəaliyyətinin göstəricilər sistemi  gediş, gəliş və daxili turizm səfərlərinin məqsədləri üzrə aşağıdakı qaydada təsnifləşdirilir:
Səfərlərin  məqsədləri üzrə:

1. Asudə vaxt, əyləncə, istirahət

2. Tanışların, qohumların ziyarəti

3. İşgüzar  məqsədlər

4. Müalicə

5. Dini ziyarət

6.  Digər məqsədlər

II. Səfərin müddətinə görə turizm xərcləri və digər iqtisadi göstəricilər aşağıdakı kimi  təsnifləşdirilir.

Səfərin müddətinə görə:

(gecələmələrin sayı üzrə)

1.   0   

2.   1-3   

3.   4-7

4.   8-28   

5.   29-91  

6.   92-365    

III. Turist tələbatına aid olan təsnifatlardan biri də nəqliyyat vasitələrinin  təsnifatıdır.

Nəqliyyat vasitələrinin  təsnifatı:
1. Hava  nəqliyyatı:

     - cədvəllərə tabe olan reyslər;

     - cədvəllərə tabe olmayan reyslər;

     - digər hava daşımaları.

2. Su nəqliyyatı:

     - sərnişin yolları və paromlar;

     - kruizlər;

     - digərlər.

3. Yerüstü  nəqliyyat:

     - dəmir yolu nəqliyyatı;

     - şəhərlərarası və şəhər daxili avtobus və digər avtonəqliyyat növləri;

     - digər yerüstü nəqliyyat növləri.

IV. Turist xərclərinin həcmi və  strukturu turizm üzrə göstəricilər sistemini formalaşdıran əsas göstəricilərdən biridir.  Turist xərcləri dedikdə, ziyarətçilərin səfərə hazırlıq dövründə, səfər zamanı və ziyarət yerlərində  istehlak xərclərinin cəmi başa düşülür.  Turist  xərcləri aşağıdakı kimi  təsnifləşdirilir:

Turist xərclərinin təsnifatı:

1.   Kompleks səyahətlər, istirahət  və kompleks turların    

xidmət paketləri;

2.   Yerləşmə xərcləri; 

3.   Qida və içki xərcləri ;

4.   Nəqliyyat xərcləri;

5.   Əyləncə, mədəniyyət və idman tədbirləri;

6.   Mağazalara ziyarət;

7.   Sair xərclər.

Turist xərcləri istehlak elementlərinin geniş  diapazonunu-ziyarətin  üzvü hissəsi olan istehlak malları və xidmətlərin əldə edilməsi,  şəxsi istifadə məqsədi ilə uzun müddət istifadə olunan kiçik həcmli malların, qohum və tanışlar üçün suvenir və hədiyyələrin əldə edilməsi üzrə xərcləri əhatə edir.

Turist xərclərinə aşağıdakı xərclər daxil edilmir:

· işgüzar səfərlər zamanı ziyarətçilər tərəfindən kommersiya məqsədləri üçün satınalmalar üzrə xərclər; 

· ziyarətçilər tərəfindən torpaq, yaşayış evləri, daşınmaz  əmlak, incənət əsərləri, maşınlar, avtofurqonlar, bərələr, ikinci evlər və s.  üzrə  yerinə yetirilən kapital qoyuluşu və sazişlər; 

· tanış və qohumlara verilən, turist mal və xidmətlərinin əldə edilməsi və xeyriyyə məqsədləri daşımayan nağd pul vəasiti;

 Beynəlxalq turizm gəliri - gələn beynəlxalq ziyarətçilərin xərclərindən, o cümlədən  beynəlxalq nəqliyyata görə milli daşıyıcılara ödədikləri xərclərdən, həmçinin mal və xidmətlərə ödənilən  xərclərdən təşkil olunur.

Beynəlxalq turizm xərcləri – gedən ziyarətçilərin  başqa ölkələrdə ödədikləri xərclərə deyilir. Bu xərclərə, gedən ziyarətçilərin beynəlxalq daşımalara görə milli daşıyıcılara ödədikləri xərclər də daxildir. 

V. Statistik məqsədlər üçün istifadə edilən yerləşdirmə vasitələrinin təsnifatı  aşağıdakı kimidir:

Turistlərin yerləşdirmə vasitələrinin 

standart təsnifatı

	Kateqoriya
	Dərəcə
	Qrup

	1.Turistlərin kollektiv yerləşdirmə vasitələri


	1.1. Mehmanxanalar və ona oxşar yerləşdirmə vasitələri 
	1.1.1. Mehmanxanalar

	
	
	1.1.2. Oxşar yerləşdirmə vasitələri

	
	1.2. Xüsusiləşdirilmiş müəssisələr
	1.2.1. Müalicə müəssi -sələri  

	
	
	1.2.2. Əmək və istirahət düşərgələri

	
	
	1.2.3. İctimai nəqliyyat vasitələri

	
	
	1.2.4. Konqress-mərkəz

	
	1.3. Sair kollektiv müəssisələr
	1.3.1. İstirahət üçün nəzərdə tutulmuş evlər

	
	
	1.3.2. Kempinqlər üçün meydançalar

	
	
	1.3.3. Digər kollektiv müəssisələr

	2. Turistlərin fərdi yerləşdirmə vasitələri


	2.1. Fərdi yerləşdirmə vasitələri
	2.1.1. Xüsusi evlər

	
	
	2.1.2. Ailə evlərində kirayə götürülmüş evlər

	
	
	2.1.3. Fiziki şəxslər  və agentliklərdən kirayə götürülmüş evlər 

	
	
	2.1.4.Qohum və tanışlar tərəfindən təmənnasız  verilən yerlər

	
	
	2.1.5. Fərdi əsaslı sair yerləşdirmə yerləri


Turizmin  istehlak xərclərinin təsnifatının ayrı-ayrı maddələri bir-biri ilə qarşılıqlı surətdə əlaqədardır. Təsnifatın 2-ci  maddəsini   “Yerləşmə xərcləri” təşkil edir. Turistlərin yerləşdirmə vasitələrinin  strukturu  aşağıdakı  kimi təsnifləşdirilir:

1. Kollektiv yerləşmə vasitələri

2. Fərdi yerləşmə vasitələri

1. Turistlərin kollektiv yerləşdirilmə vasitələrinə mehmanxanalar və onlara oxşar müəssisələr,  aşağıdakı qayda ilə təyin edilən xüsusiləşdirilmiş və digər kollektiv müəssisələr aiddir:


1.1. Mehmanxana və analoji  müəssisələrə nömrələrinin  sayı müəyyən minimum sayından çox olan, vahid  rəhbərliyə malik,  nömrələrində gündəlik yataqların  səliqəyə salınması və sanitar qovşağının  yığışdırılması  daxil edilməklə,  turistlərə müəyyən xidmərlər göstərilən,  xidmətlərin  və mövcud olan avadanlıqların səviyyəsinə əsasən qrup və kateqoriyalara qruplaşdırılan   müəssisələr aiddir. 

1.1.1. Mehmanxanalar

Bu qrupa mehmanxanalar, mənzil tipli mehmanxanalar,  motellər, yol kənarında və çimərliklərdə olan mehmanxanalar, gecələmə  mümkün olan klublar və ona oxşar müəssisələr daxil edilir və göstərilən xidmətlər hər gün çarpayıların səliqəyə salınması, otaqların və sanitar qovşağının yığışdırılması ilə məhdudlaşmır. 

1.1.2. Oxşar yerləşdirmə vasitələri

Bu qrupa pansionat və  mebelləşdirilmiş otaqlar, turist yataqxanaları və ona oxşar müəssisələr daxil edilir və göstərilən xidmətlər hər gün çarpayıların səliqəyə salınması, otaqların və sanitar qovşağının yığışdırılması ilə məhdudlaşır. 

1.2. Xüsusiləşdirilmiş və digər kollektiv müəssisələrə turistlər üçün nəzərdə tutulmuş, gəlir gətirməyə bilən, vahid rəhbərliyə malik,  adi-minimum  xidmətlər (yataqların gündəlik yığışdırılması nəzərdə tutulmur) göstərən, nömrələri olmayan, lakin çox güman ki, yaşayış vahidi, kempinq meydança və ya kollektiv yataq yerlərindən  ibarət olan,  yerləşdirmə təqdim etməklə yanaşı, digər, məsələn, müalicə, sosial təminat, nəqliyyat xidmətləri və s. xidmətlər üzrə fəaliyyət göstərən müəssisələr aiddir. Yəni bu qrupa daxil olan müəssisələr  yerləşdirmə xidmətlərindən başqa, hər-hancı xüsusiləşdirilmiş funksiyanı da yerinə yetirir. 

1.2.1 Müalicə müəssisələri  

Bu qrupa yerləşdirmə xidmətləri göstərən müalicə-sağlamlaşdırma müəssisələri -  mineral sularda sağlamlaşdırma mərkəzləri və kurortlar, qocalar evi, sanatoriyalar, dağ sanatoriyaları və s.daxil edilir

 1.2.2. Əmək və istirahət düşərgələri

Bu qrupa istirahət vaxtı müəyyən əmək, elmi  fəaliyyətlə məşğul olan şəxslərə yerləşdirmə xidmətləri göstərən müəssisələr daxildir. 

         1.2.3. İctimai nəqliyyat vasitələri

Bu qrupa kollektiv ictimai nəqliyyata aid olan və yataq yerlərinə malik  yerləşdirmə vəsaitləri - gəmilər, qatarlar və s. aiddir

1.2.4. Konqress-mərkəz

Bu qrupa yerləşdirmə vəsaitləri təqdim edən və  konqres, konfrans, peşəkar kurslar, mərasim tədbirləri və s. keçirilməsi üçün, avadanlıqlar və xidmətlər təqdim edən ixtisaslaşdırılmış  müəssisələr  daxildir.

1.3. Sair kollektiv müəssisələr

1.3.1. İstirahət üçün nəzərdə tutulmuş evlər

Bu qrupa məhdudlaşmış mehmanxana xidmətləri göstərən (hər gün çarpayıların səliqə-sahmana salınması, otaqların yığışdırılması daxil edilmədən),  vahid rəhbərliyə malik, yaşayış üçün təşkil edilmiş   müəssisələr  daxildir.
1.3.2. Kempinqlər üçün meydançalar

Bu qrupa bağlı meydançalarda köşk, avtofurqon, avto-qoşqu, təkərli evlər, kiçik buxtalar və s. daxildir. Bu obyektlər vahid rəhbərliyə malikdir və mağaza, informasiya, əyləncə və s. fəaliyyətlər üzrə turist xidmətləri  göstərirlər.
1.3.3. Digər kollektiv müəssisələr

Bu qrupa gənclər üçün mehmanxanalar, turist yataqxanaları, məktəb yataqxanaları, fəhlə mehmanxanaları, qocalar üçün istirahət evləri və s. daxildir. 
2. Turistlərin  fərdi yerləşmə vasitələri -“müəssisə” tərifinə uyğun olmayan  və təsnifatda ayrıca bir qrup təşkil edən, turistlərin yerləşdirilmə vasitələrinin xüsusi səciyyəli digər növləri aiddir. Onlar kollektiv yerləşdirilmə vasitələri kateqoriyasına aid edilmirlər. Turistlərin  fərdi yerləşdirilmə vasitələri icarəyə pulla və ya pulsuz məhdud  yerlər  təqdim edirlər. Yerləşdirmə vahidlərinin hər biri (otaq, ev) müstəqildir və  evlərin sahibləri tərəfindən bağ və ya ikinci bir ev kimi, turistlər  tərəfindən   bir-iki həftə və ya bir-iki  aylıq icarəyə götürülə bilər. 

2.1. Fərdi yerləşmə vasitələri

2.1.1. xüsusi evlər

Bu qrupa ev təsəttüfatı üzvlərinin-sahibkarların turist səfərləri vaxtı istifadə etdikləri mənzil, ev, villa, kotteclər və s. daxildir. Bu qrupa  növbə əsasında (taym-şerinq) icarəyə verilən evlər də daxildir.

2.1.2. Ailə evlərində icarəyə verilən otaqlar

Bu qrupa daxil olan yerləşdirilmə vasitələri pansionlardan fərqlənirlər. Burada turist  ailə ilə birlikdə yaşayır və icarə haqqı ödəyir.

2.1.3. Fərdi şəxslər və agentliklərdən icarəyə götürülmüş evlər

Bu qrupa ev təsərrüfatları arasında bağlanmış razılaşmalar əsasında turistlərin yerləşdirilməsi üçün tam  avadanlıqla təchiz edilmiş müvəqqəti icarəyə verilən mənzil, ev, villa, kottec və digər yaşayış yerləri daxil edilir.

2.1.4. Qohum və tanışlar tərəfindən yerləşdirilmə üçün təmənnasız  verilən yerlər

Bu qrupa turistlərin tam və ya qismən  pulsuz istifadə etdiyi qohum və tanışlarının evləri aiddir.

2.1.5. Fərdi əsaslı sair yerləşdirmə yerləri

Bu qrupa  turistlərin  fərdi yerləşdirilmə vasitələri  kateqoriyasına tamamilə aid olmayan, qeyri-rəsmi dayanacaqlardaolan gəmilər və sair  bu kimi yerləşdirmə  vasitələri   aiddir.

III. Mehmanxanaların turizm fəaliyyəti

Daxili və xarici turistlərin qalma müddəti, onların  istehlak xərcləri haqqında məlumatlar mehmanxana, motel, kempinq, gəlmələr üçün yataqxana və digər yerləşdirmə vasitələrinin  turizm fəaliyyətinin uçotu vasitəsi ilə əldə edilir.  

Mehmanxana, motel, kempinq, gəlmələr üçün yataqxana və digər yerləşdirmə vasitələrinin  turizm fəaliyyətinin uçotu  mövcud təsnifat və tövsiyələrə əsaslanır. 

Mehmanxanaların turizm fəaliyyətinin uçotunun aparılması üçün  Dövlət Statistika Komitəsinin 16.05.2002-ci il tarixli 21/13 qərarı ilə  1- mehmanxana №-li dövlət statistika hesabatı forması təsdiq edilmiş və bu hesabatı təşkilati-hüquqi və mülkiyyət  formasından asılı olmayarаq, müstəqil balansda, həmçinin idarə, nazirlik, komitə, konsern, assosiasiyaların  balansında olan bütün mehmanxana, motel, kempinq, gəlmələr ücün yataqxanalar  və  s. təqdim  edirlər.

Bir və ya daha cox  mehmanxana (yaxud onların  filialları) bir təsərrüfatda birləşdiyi  halda, təsərrüfat rəhbərliyi bütün mehmanxanalar (filiallar)  üzrə vahid  hesabat tərtib edərək  yerləşdiyi ərazinin  statistika idarəsinə  təqdim etməlidir.

Mehmanxanaların, gəlmələr üçün yataqxanaların turizm xidmətləri turizm fəaliyyətinin ən gəlirli sahələrindən biri hesab edilə bilər.     Mehmanxanaların turizm fəaliyyətinin  hesablanması üçün göstəricilər sisteminə mehmanxanalarda və onlara oxşar yerlərdə nömrələrin sayı, birdəfəlik tutum, turistlər üzrə gecələmələrin sayı, səfərlərin məqsədlər üzrə sayı, qalma müddətinə görə yerləşdirilmiş turistlərin sayı, mehmanxanaların yararlı yaşayış sahəsi, işçi qüvvəsi,  maliyyə-təsərrüfat fəaliyyətinə dair göstəricilər və sair daxil edilir. Həmçinin hesabat formasının göstəriciləri təsis sənədlərinə müvafiq olaraq müəssisələrin dərəcəsi (ulduzu)  üzrə təsnifləşdirilir.

Səfərin və ya yerləşdirilmənin qalma müddəti turizmin bütün sahələrinin mühüm göstərici olmaqla yanaşı, maksimal qalma müddətinin təyin edilməsi yolu ilə birgünlük gələnlər və turistlərin, həmçinin turistlər və adi səyahətçilərin bir-birindən fərqləndirilməsində (maksimal qalma müddəti  1 ildir, bu müddətdən çox qalmalar turistlərə aid deyil)  vacib rol oynayır.

Hesabat  forması  6 bölmədən ibarətdir. 

I bölmə - “Nömrə fondu” adlanır. 01-ci sətirdə mehmanxanaların, motellərin, gəlmələr üçün yerlərin ümumi sayı göstərilir.  03-cü sətirdə nömrələrin  ümumi sayı, 04-cü sətirdə ali kateqoriyalı, hər cür şəraiti olan çoxotaqlı nömrələrin, “lüks”   nömrələrın   sayı göstərilir.
05-ci sətirdə  şəraiti olan (televizor, telefon, soyuducu, hamam, duş, tualet və s.) birotaqlı, bir və ya iki adamlıq  I dərəcəli  nömrələrın,  06-cı sətirdə   birotaqlı,  iki və ya üç adamlıq - turist  dərəcəli  nömrələrın (mərtəbədə hamam, duş, tualet olan)  sayı göstərilir.

         07-ci sətirdə yerlərin (çarpayıların) ümumi sayı - birdəfəlik tutum göstərilir.    

         09-cu sətirdə turistlərin sayının   maksimum   olduğu  ayda istifadədə olan nömrələrin (otaqların), 10-cu sətirdə turistlərin sayının   maksimum   olduğu  ayda, yəni pik mövsümündə istifadədə olan yerlərin  sayı göstərilir. Bu göstəricilər müəssisənin layihə gücünü müəyyən etməyə imkan verir. Bu göstəriciyə faktiki istifadəyə verilmiş, yəni, lazımi inventarla təchiz edilmiş  və istirahətə gələnləri  qəbul etməyə  hazır olan yerlərlə yanaşı, smetadan əlavə eyvanda hazırlanmış və ya otaqlarda  çarpayıların  sıxlaşdırılması hesabına artan yerlər də daxil olmalıdır.

II bölmədə turistlərə (daxili və xarici turistlərə) göstərilən xidmətlər əks etdirilir. 

01-ci sətrdə gecələmələrin ümumi sayı, 02-ci  sətirdə ölkə vətəndaşları üzrə gecələmələrin sayı, 03-cü sətirdə    uşaqlar üzrə gecələmələrin sayı,  04-cü sətirdə MDB ölkələrinin vətəndaşları  üzrə gecələmələrin sayı, 05-ci sətirdə  MDB-dən  başqa digər ölkələrin vətəndaşları üzrə gecələmələrin sayı göstərilir.       

Gecələmələrin  ümumi sayı  nömrə və yerlərin bronlaşdırılmasını daxil etməklə, il ərzində istifadə olunmuş daimi və müvəqqəti yerlərin sayını  əks etdirir və mehmanxanada gecələyənlərin qeydiyyat kitabı əsasında  təyin edilir. Bu göstərici “il ərzində təqdim edilən çarpayı-sutka”  göstəricisi ilə eyni olub, hesabat ili ərzində təqdim edilən çarpayıların sayını əks etdirir.

06-cı sətirdə  ilin axırına olan yerləşdirilmiş şəxslərin ümumi sayı, o cümlədən  07-ci sətirdə ölkə vətəndaşlarının sayı, ondan 08-ci sətirdə uşaqların sayı göstərilir.

09-cu sətirdə  MDB ölkələrindən olan yerləşdirilmiş vətəndaşların, 10-cu sətirdə isə MDB – dən başqa,  digər ölkələrdən olan  yerləşdirilmiş  vətəndaşların sayı göstərilir.

01-ci sətir 02, 04 və 05-ci sətirlərin cəminə, 06-cı sətir isə 07, 09 və 10-cu sətirlərin cəminə bərabər olmalıdır. 

11-ci sətirdə yerləşdirilmiş şəxslərin ümumi  sayından (sətr 06)  yollayışla  gələn  vətəndaşların  sayı göstərilir.

III – bölmə  yerləşdirilmiş şəxslər səfərlərin məqsədinə  görə qruplaşdırılır. 

Bu bölmədə səfərlərin məqsədinə  görə yerləşdirilmiş  ölkə vətəndaşlarının, MDB ölkələrinin və MDB-dən  başqa, digər ölkələrin vətəndaşlarının sayı   göstərilir.

Səfərlərin məqsədinə  görə yerləşdirilmiş vətəndaşların sayı sütunlar üzrə bölünür: 1-ci sütunda istirahət və əyləncə (şəhərin görməli yerlərinə baxmaq, idman və mədəni tədbirlərdə iştirak etmək və s.); 2-ci sütunda - işgüzar səfər (müşavirə, konfrans iştirakçıları);  3-cü sütunda  – müalicə; 4-cü sütunda - sair məqsədlər göstərilir.

III bölmənin 01, 02, 03 və 04-cü sətirləri üzrə yekun göstəriciləri müvafiq olaraq, II bölmənin 07, 08, 09 və 10-cu  sətirlərinin  göstəricilərinə bərabər olmalıdır.

IV  bölmədə yerləşdirilmiş şəxslər qalma müddətinə  görə qruplaşdırılır. 

1-6 sütunlarda qalmanın müvafiq müddətlərinə görə, yerləşdirilmiş şəxslərin sayı göstərilir.

Bu bölmənin 01, 02, 03 və 04-cü sətirləri üzrə yekun göstəriciləri müvafiq olaraq  II bölmənin 07, 08, 09 və 10-cü  sətirlərinin  göstəricilərinə bərabər olmalıdır 

V bölmədə mehmanxananın  və motellərin sahəsi, kadr mövcudluğuna dair göstəricilər əks olunur.

  01-ci sətirdə bütün nömrələrin, yardımçı otaqların (mətbəx, hamam, tualet, saxlama kameraları, bufet, anbar və məişət otaqları, dəhliz, müdiriyyətin otağı və s.) sahəsini, qurulmuş şkafların sahəsını daxil etməklə, yaşayış yerlərinin yanında tikilmiş və yaşayış üçün yararlı olan qızdırılan  mansarda (çatı altında çəp tavanlı otaq) və mezoninin (yarımmərtəbə) sahələrini də ifadə edən ümumi sahə göstərilir.


02-ci sətirdə  ümumi sahədən  icarəyə verilmiş sahə göstərilir.


03-cü sətirdə birbaşa təyinatı üzrə daima istifadə  olunmayan (köşk, bufet)  nömrələrin sahələrini çıxmaqla bütün nömrələrin yararlı yaşayış sahəsi  göstərilir.


05-ci sətirdə işçilərin  orta siyahı  (əvəzçilərsiz) sayı, 06-cı sətirdə isə ondan bilavasitə turistlərə  xidmət  edən işçilərin sayı göstərilir.


Ay üzrə işçilərin  orta siyahı sayı – hesabat ayının hər bir təqvim günü, yəni bayram və istirahət günləri (qeyri-iş günləri) də daxil edilməklə işçilərin siyahı tərkibindəki saylarının toplanması və alınmış rəqəmin hesabat ayının təqvim günlərinin sayına bölünməsi yolu ilə hesablanır. İl üzrə içilərin  orta siyahı sayı - aylar üzrə işçilərin  orta siyahı sayı göstəricilərini cəmləyib, alınan nəticəni ayların sayına (12 aya) bölməklə hesablanır.

Maliyyə-təsərrüfat fəaliyyətinin əsas  göstəriciləri VIbölmədə əks olunmalıdır.

Bu bölmənin 01-ci  sətrində mehmanxana, motel, kempinq və gəlmələr üçün yataqxanaların istismarından əldə olunan gəlirin ümumi məbləği göstərilir və mənbələr üzrə qruplaşdırılır. 

Mehmanxanaların, gəlmələr üçün yataqxanaların və sair yerləşdirmə vasitələrinin turizm fəaliyyətindən əldə edilən gəlirin ümümi məbləği mənbələr üzrə: nömrələrin satışından əldə olunan gəlir, içkilər də daxil olmaqla, qida məhsullarının satışından əldə edilən gəlir,  müalicə-sağlamlıq xarakterli xidmətlərdən əldə edilən gəlir, yardımçı təsərrüfatların fəaliyyətindən, yaşayış üçün yararsız olan yerlərin icarəyə verilməsindən, sıradan çıxmış əmlakın satışından əldə edilən gəlir və s. uçota alınır. 

06-cı sətir üzrə sair gəlirlərə - balansda olan  yardımçı təsərrüfatların fəaliyyətindən; yaşayışa yararsız yerlərin (restoran, köşklər və s.) icarəyə verilməsindən və sıradan çıxmış  əmlakın satışından əldə olunan  məbləğ və s.  aiddir.

VIbölmənin 07-ci sətrində illik xidmətlərin tam maya dəyərinə daxil olan yerləşdirmə vasitələrinin istismarına sərf edilən bütün xərclər göstərilir.

08-15-ci sətirlərdə  işin, xidmətin  maya dəyərini təşkil edən məsrəflər öz iqtisadi məzmununa  görə maddi məsrəflər (amortizasiya ayırmalarının dəyərini istisna etməklə), əməyin ödənişi üzrə məsrəflər, sosial ehtiyaclara ayırmalar və sair məsrəflər üzrə qruplaşdırılır.

“Maddi məsrəflər” elementində əks olunan maddi ehtiyatların dəyəri alış qiymətləri (əlavə dəyər vergisini nəzərə almayaraq), qiymət əlavəsi, xarici iqtisadi və təchizat təşkilatları tərəfindən ödənilən komisyon mükafatları, broker xidmətlərini daxil etməklə əmtəə birjalarının xidmətlərinin dəyəri, gömrük rüsumları, kənar təşkilatlar tərəfindən aparılan daşınma, saxlama və çatdırılmaya  görə ödəmələrlə  formalaşır. 


14-cü  sətirdə qeyri-maddi məsrəflərin məbləği göstərilir. Burada kənar təşkilatlar tərəfindən yerinə yetirilən və maya dəyərinə daxil edilən rabitə,  sərnişin nəqliyyatı, məlumat-hesablama, bank, idarədənkənar mühafizə, reklam agentliklərinin və auditor təşkilatlarının, kommunal təsərrüfatı və s. xidmətlərin ödənişi  daxil edilir.

17-ci sətirdə əsas vəsaitlərin  orta illik balans qiyməti göstərilir. Bu göstərici hesabat ilinin yanvar ayının 1-nə olan qiymətin yarısı, hesabat ilindən sonrakı ilin yanvar ayının  1-nə  olan qiymətin yarısı və hesabat ilinin bütün qalan aylarının 1-nə olan əsas vəsaitlərin qiymətinin cəmini  12-yə bölməklə müəyyən edilir.

18-ci sətirdə investisiyaların məbləği göstərilir.

İnvestisiya dedikdə, gəlir əldə etmək və müsbət sosial nəticəyə müvəffəq olmaq məqsədilə sahibkarlıq və digər fəaliyyət obyektlərinə  pul vəsaitlərinin, məqsədli bank əmanətlərinin, pay, səhm və digər qiymətli kağızların, texnologiyaların, maşın və avadanlığın, lisenziyaların, kreditlərin, digər əmlak və ya əmlak hüququnun və  intellektual sərvətlərin yerləşdirilməsi başa düşülür.

İnvestisiya prosesinin  maliyyə mənbələrinə aiddir:

- öz maliyyə vəsaitləri  (gəlir, əsas vəsaitlərin tam bərpasına çəkilən amortizasiya xərcləri, sığorta orqanları tərəfindən qəza və  təbii fəlakətdən itkilərin əvəzində verilən vəsaitlər);

- cəlb edilmiş vəsaitlər (bank kreditləri, digər müəssisələrin borc vəsaitləri, bütün səviyyəli büdcə vəsaitləri, büdcədənkənar fondların vəsaitləri, digər vəsaitlər).

Mehmanxanaların turizm fəaliyyətini əks etdirən bütün iqtisadi göstəricilər üzrə yekunlar milli və beynəlxalq istifadəçilərin tələbinə uyğun olaraq ölkəmizin dövlət və turizm fəaliyyətinin mövcud  beynəlxalq təsnifatları üzrə qruplaşdırılır. 

IV. Restoranların, iaşə müəssisələrinin

turizm fəaliyyəti

Restoranların, iaşə müəssisələrinin turizm fəaliyyəti dedikdə, yeməkxanalar, restoranlar, kafelər, qəlyanaltılar, barlar və s. iaşə müəssisələrində turistlərə göstərilən iaşə xidmətlərinin ümumi həcmi nəzərdə tutulur. 

Restoranların, iaşə müəssisələrinin əsas iqtisadi fəaliyyəti pərakəndə əmtəə dövriyyəsinin tərkib hissəsi olan iaşə əmtəə dövriyyəsini formalaşdırır.  İaşə əmtəə dövriyyəsinin tərkibinə  turistlərə satılmış kulinariya məhsullarının (yeməklərin, kulinariya məmulatlarının, yarımfabrikatların), un, şirniyyat və çörək-bulka məmulatlarının, yerində istifadə etmək üçün (yeməkxanalarda, restoranlarda, qəlyanaltılarda və s.) kulinariya emalından keçməmiş alınma malların  dəyəri  və s. daxil edilir. 

Turist  xərcləri təsnifatının 3-cü maddəsini “Qida və içki xərcləri” təşkil edir və turist  xərclərinin formalaşmasında bu məhsullara çəkilən xərclər  böyük xüsusi çəkiyə malikdir. 

Qida və içkilərə çəkilən xərclərin  hesablanması üçün mehmanxanalarla yanaşı, turistlərin ziyarət etdiyi bütün iaşə və digər  obyektlər  seçmə statistika müşahidələrinə cəlb edilməlidirlər.  Qida məhsulları və içkilər restoranlarda və digər iaşə müəssisələrində, həmçinin mehmanxana və digər yaşayış yerlərində, əyləncə mərkəzlərində, mədəniyyət ocaqlarında, nəqliyyat vasitələrində və s. yerlərdə satın alına bilər. 

“Qida və içkilər” maddəsinə aşağıdakı məsrəflər daxildir:

- restoran, kafe, bar və klublarda qida və içkilərə xərclənən vəsait; əyləncə yerlərinin əsas təyinatı qida və içkilərin satışı olduğu hallarda  ziyarətçilərin  qida və içkilərə sərf etdiyi pulun məbləği turist xərcləri təsnifatının 3-cü maddəsində nəzərə alınmalıdır, ziyarətin əsas məqsədi əyləncə olduğu zaman, yəni əyləncənin qiymətinə qida və içkilərin dəyəri də daxil olduqda, bu məsrəflər “Əyləncə, mədəniyyət və idman tədbirləri” adlı 5-ci maddəyə daxil edilməlidir.

- yerləşdirmə yerlərində (mehmanxana, motel, şəxsi evlər və digər yaşayış   obyektlərində) qida və içkilərə sərf  edilən vəsaitlər,  yaşayış haqqından  bu məsrəfləri ayırmaq mümkün olduğu hallarda; əks hallarda bu məsrəflər turizm xərcləri təsnifatının 2-ci “yerləşdirmə xərcləri” maddəsinə daxil edilir;

- ictimai nəqliyyat növlərində qida və içkilərə xərclənən vəsait, əgər  bu məsrəflər gediş haqqına daxil deyilsə və ya onları ayırmaq mümkündürsə; əks hallarda bu məsrəflər turizm xərcləri təsnifatının 4-cü “Nəqliyyat xərcləri” maddəsinə daxil edilir;

- pərakəndə ticarət məntəqələrindən alınmış və bu məntəqələrdən kənarda istehlak etmək üçün nəzərdə tutulan hazır xörəklər,  bişməmiş qida məhsulları  və içkilər üzrə məsrəflər; buraya mağaza, universam, bazar, iaşə məntəqələrindən, həmçinin yeyinti məhsullarının digər satış məntəqələrindən   yerində istehlak etməmək şərti ilə) alınan qida məhsullarının və içkilərin dəyəri daxildir;

Qida məhsulları və içkilər üzrə məsrəfləri iki hissəyə ayırmaq olar:

· restoran və digər iaşə müəssisələri üzrə;

· restoran və digər iaşə müəssisələri istisna olmaqla, qalan obyektlər üzrə

Restoranlar və iaşə müəssisələrinin turizm fəaliyyətində, məhz  turistlərə göstərilən  iaşə xidmətləri  üzrə məsrəflər uçota alınmalıdır. 

Restoranlar və iaşə müəssisələrinin turizm fəaliyyəti turizmin yuxarıda adı çəkilən hər 3 kateqoriyası üzrə hesablanmalıdır: 

Ölkə daxilində turizm kateqoriyasında həm daxili turistlərin - Azərbaycanın dövlət sərhədlərini keçmədən, ölkə ərazisində səyahət edən  Azərbaycan vətəndaşlarının, həm də başqa ölkələrin vətəndaşlarının  Azərbaycana turist kimi səfəri zamanı iaşə xidmətlərinə məsrəfləri uçota alınır.

Milli turizm kateqoriyası üzrə bu xərclərə - həm daxili turistlərin, həm də Azərbaycanın dövlət sərhədlərini keçərək digər ölkələrə turist kimi gedən  Azərbaycan vətəndaşlarının getdikləri ölkələrdə qida məhsulları və içkilərə  məsrəfləri daxil edilir.

Beynəlxalq turizm kateqoriyası üzrə bu xərclərə-  daxili turistlər istisna olmaqla,  Azərbaycanın dövlət sərhədlərini keçərək digər ölkələrə turist kimi gedən  Azərbaycan vətəndaşlarının həmin ölkələrdə iaşə xidmətləri üzrə  məsrəfləri və Azərbaycana turist  kimi gələn başqa ölkə vətəndaşlarının  Azərbaycanda  iaşə xidmətləri üzrə  məsrəfləri daxil edilir.

III. İdman obyeklərinin turizm fəaliyyəti

Turizm xərcləri təsnifatının 5-ci maddəsini turistlərin  “Əyləncə, mədəniyyət və idman tədbirləri”  üzrə xərcləri  təşkil edir. Bu xərclərə aşağıdakılar daxildir:

a) muzeylərə, parklara, idman və mədəni tədbirlərə giriş biletlərinin dəyəri;

b)  əyləncə və idman obyektlərindən  və avadanlıqlarından istifadəyə görə ödəniş;

c) əyləncə müəssisələrinə: istirahət parkları,  gecə klubları, diskotekalar və oyun zallarına  giriş biletlərinin dəyəri; Ziyarətin əsas məqsədi əyləncə olarsa, turistlərin əyləncə müəssisələrində qida məhsullarına və içkilərə məsrəfləri “Əyləncə, mədəniyyət və idman tədbirləri”  bölməsinə daxil edilir,   ziyarətin əsas məqsədi qidalanmaq və içməkdirsə və bu məbləğə hər-hansısa əyləncə daxildirsə, bu məsrəflər “Qida və içkilər” maddəsinə daxil olur.

ç) Ziyarət zamanı istifadə olunan əyləncə və idman avadanlıqlarının əldə edilməsi, təmiri və istismarı üzrə xərclər;

d)  Əyləncə və idman qurğularının istismarı üzrə ziyarətçinin yanacaq və digər xərcləri (nəqliyyatla bağlı məsrəflər istisna olmaqla);

e) Ziyarətçinin ziyarətqabağı və ziyarət vaxtı müəyyən idman və əyləncə növlərinin öyrədilməsi üzrə məsrəfləri;

f) kiçik ekskursiyalar və bələdçi xidmətləri üzrə  (nəqliyyat xərcləri istisna edilməklə) xərclər.

İdman-texniki avadanlıqlardan, trenajorlardan, idman ləvazimatlarından, idman -geyim formalarından, üzgüçülük hovuzlarından istifadə etmək, idman   qurğularına gələnlərə göstərilən hamam, sauna, uşaqlara baxmaq, geyimi qaydaya salmaq-kimyəvi təmizləmə, ütüləmə, fizioterapiya proseduraları, massaj, su-istilik proseduraları və  digər xidmətlər üçün turistlər tərəfindən ödəmələr turizm xərclərinin “Əyləncə, mədəniyyət və idman tədbirləri” maddəsinə daxil edilir.

İdman obyekt və qurğularının uçotunun aparılması üçün Dövlət Statistika Komitəsinin 01.05.2003-cü il tarixli 14/5 saylı qərarı ilə  “Bədən tərbiyəsi və idman üzrə toplu hesabat” adlı  2-idman № li dövlət statistika hesabatı forması təsdiq edilmişdir. 

İdman obyektləri və qurğularının uçota alınması  mövcud obyekt və avadanlıqların sayının, strukturunun qiymətləndirilməsi deməkdir. İdman qurğuları dedikdə, idman növləri üzrə qaydalara cavab verən, pasportu və uçot vərəqəsi olan, müəyyən olunmuş qaydada bədən tərbiyəsi və idman üzrə dövlət idarəetmə orqanlarında qeydiyyatdan keçmiş,  təlim - məşq, idman - sağlamlıq və yarış keçirilməsi üçün vahid və kompleks idman qurğuları nəzərdə tutulur və aşağıdakı kimi təsnifləşdirilir:

Tribunalarda 1500  və daha çox yeri olan stadionlar -  bu bölməyə futbol meydançası, yüngül atletika yarış və tədbirlərini keçirmək üçün yer, tamaşaçılar üçün tribunaları olan qurğular daxildir. 

Tribunalarda 1500-dən az  yeri olan stadionlar -  bu bölməyə idman meydançası və 1500-dən az tamaşaçı tutumlu stadionlar, idman meydançasının ölçüləri futbol, mini-futbol, otüstü xokkey, reqbi yarışlarının  keçirilməsi üçün  yararlı olan  qurğular daxildir. 

Kompleks idman qurğuları-  dedikdə,  2  və daha çox idman zalı, üzgüçülük hovuzu olan üstü ortülü idman qurğuları nəzərdə tutulur.  Zallarının  ölçüsü  9 x 18 m2  və hündürlüyü 5 metrdən aşağı olmayan, xüsusi avadanlıqlar ilə təchiz edilmiş bu qurğular  xüsusi idman növləri  üzrə və yaxud  universal təyinatla istismar olunur. 

Təhsil ocaqlarının 9x18, 12x24 m2ölçülü idman zalları - orta məktəblərdə, texniki peşə məktəblərində, kolleclərdə, institut və universitetlərin nəzdində hündürlüyü 5 metrdən aşağı olmayan  müvafiq ölçülü idman zallarıdır.

Atıcılıq tirləri - döyüş və idman silahlarından atəş açmaq üçün örtülü  və ya açıq qurğulardır.

Üzgüçülük hovuzları dedikdə, örtülü və açıq üzgüçülük hovuzları nəzərdə tutulur.

Sadə idman qurğularına voleybol,  basketbol, badminton, tennis, əl topu,  otüstü xokkey, futbol, reqbi və s. idman növləri üçün meydançalar aiddir.

Bədən tərbiyəsi  və sağlamlıq  mərkəzlərinə şahmat binaları, aerobika zalları, trenajor zalları aiddir. Trenajor zalları dedikdə,  müvafiq idman avadanlıqları ilə quraşdırılmış, bədən tərbiyəsi – sağlamlıq və bərpaedici tədbirlər üçün qurğular nəzərdə tutulur. Aerobika zalları - qadınlar üçün bədən tərbiyəsi – sağlamlıq yönümlü qurğulardır.

İdman obyekt və qurğularının uçota alınması  mövcud obyekt və avadanlıqların sayının, strukturunun hesablanması,  bədən tərbiyyəsi ilə  məşğul olanlar və bədən tərbiyyəsi kadrlarının sayı və  hazırlıq səviyəsinın, idman obyektlərinin maliyyə-təsərrüfat fəaliyyəti üzrə və s. göstəricilərin  hesablanması ilə aparılır. 

Idman obyektlərinə  maliyyə vəsaitlərinin daxil olması və  istifadə olunmasının uçotu zamanı mövcud maliyyə vəsaitləri, o cümlədən, ötən ildən qalmış, cari ildə daxil olmuş vəsaitlər  və   faktiki xərclənmiş maliyyə vəsaitləri  mənbələr üzrə öz əksini tapır.

Cari ildə daxil olmuş  vəsaitlər göstəricisi  büdcədən daxilolmalar,  məşğul olanlar tərəfindən ödəniş, üzvlük  haqqından və ianələrdən,  icarəyə verməkdən (idman qurğularının və avadanlıqların istismarından toplanmış gəlir) əldə edilən gəlir və başqa pullu xidmətlərdən əldə edilən gəlirlər üzrə formalaşır.

İdman obyektlərində faktiki xərclənmiş maliyyə vəsaitinin ümumi göstəricisi maddi məsrəflər (il ərzində istifadə olunmuş maliyyə vəsaiti), qeyri-maddi xidmətlərin (əmək müqaviləsi nəticəsində ödənilmiş vəsait) ödənişi, ezamiyyə xərcləri, əmək haqqı ödənişləri, sosial sığorta  ödənişləri, əsaslı təmir, avadanlıqların və ləvazimatların alınmasına çəkilən xərclər və s. göstəricilər üzrə formalaşır.

Turizm xərcləri təsnifatının  5-ci maddəsini  təşkil edən “Əyləncə, mədəniyyət və idman tədbirləri”  üzrə xərclərin uçotu zamanı  turistlərin idman tədbirləri üzrə xərclərinin hesablanması zərurəti yaranır.  Bu məqsədlə,  idman tədbirləri üzrə  turistlərə göstərilən xidmətlərin göstəricilər sistemi yaradılır. Göstəricilər sistemini  idman tədbirlərində iştirak edən  daxili və xarici turistlərin sayı,  mövcud maliyyə vəsaitləri üzrə idmanla məşğul olan turistlər tərəfindən ödənişlər, üzvlük haqqları,  turistlər tərəfindən digər  xidmətlərə görə daxil olan  ödənişlər, icarəyə görə daxilolmalar və s.  təşkil edir.

Azərbaycanda turizm sahəsinin statistik göstəricilərinə böyük  ehtiyac vardır. Beynəlxalq standartlara uyğun tövsiyələrin və təsnifatların tətbiq olunması turizm statistikasının genişlənməsinə və beynəlxalq miqyasda tətbiqinə gətirib çıxaracaqdır. 

Turizm statistikasının öyrənilməsinin vacibliyi turizm sahəsinin vəziyyəti və inkişafı, ümumi daxili   məhsulun ümumi həcmində onun rolunun qiymətləndirilməsi, turist axınının öyrənilməsi, turizm infrastrukturunun yüklənməsi, turizm tələbatının ödənilməsi və turizmin xidmət bazarında təkliflərin istehlakçı tələblərinə uyğunlaşması haqqında   obyektiv və dəqiq məlumatların əldə edilməsi tələbindən irəli gəlir.

3. Turizmin növləri,  turistlərin yerləşdirilməsi və xərclərinin                      təsnifləşdirilməsinə dair
Turizm statistikasının inkişafı və ona tələbat

Turizm insanların öz daimi yaşayış yerlərinin hüdudlarından digər yerlərə hərəkətləri ilə əlaqədar sosial, mədəni və iqtisadi hadisələri əks etdirir. Turizm iqtisadiyyata, təbiətə antropogen mühitə və səfər edilən məkanın yerli əhalisinə, həmçinin səfər edənlərin özlərinə əsaslı təsir göstərir. Bu cür zəncirvari-təsiredici amillər, həmçinin ölkələr arasında iqtisadi-mədəni əlaqələrin genişlənməsi, gediş-gəliş proseduralarının yüngülləşdirilməsi (bəzən bu sahədə inzibati nəzarətin götürülməsi) turizmə geniş formada yanaşmanı tələb edir və turizmin inkişafına, idarə edilməsinə və nəzarətinə zərurət yaradır. 

İqtisadiyyatın digər sahələrində olduğu kimi, turizm sənayesinin mövcud səviyyəsi, turizm infrastrukturu, turizmin iqtisadiyyatda xüsusi çəkisi və s. barədə məlumatların əldə edilməsi bu sahədə statistik müşahidələri aparmadan qeyri-mümkündür. Digər sahələrdən fərqli olaraq turizmin statistik müşahidəsi zamanı müəyyən çətinliklər meydana çıxır. Bu hər şeydən əvvəl turizm məhsulunun müxtəlif növ fəaliyyət sahələrində formalaşması ilə əlaqədardır. BMT-nin müəyyənləşdirdiyinə görə turizm sənayesinə turistlər üçün mal və xidmətlərin yaradılması istiqamətində istehsal və qeyr-istehsal formada fəaliyyətlərin məcmusu daxildir. Sahələrarası xarakter, mövcud çoxölçülü əlaqələr turizm sənayesini mürəkkəb sosial-iqtisadi sistem kim səciyyələndirir. Bu cür yanaşma turizmin iqtisadiyyatın bütün sahələrinə maksimum təsirini öyrənməyə əsas yaradır, lakin bu zaman dəqiq iqtisadiyyat sərhədini müəyyənləşdirmək olmur.

Turizmə dair statistik göstəricilərin digər milli statistika sistemləri və beynəlxalq statistika sistemi ilə müqayisəliliyinin və uyğunluğunun təmin edilməsi üçün ilk növbədə təsnifatların və təriflərin eyniliyini təmin etmək lazımdır. Bunun üçün aşağıda qeyd olunan məsələlərə diqqətlə yanaşma tələb olunur:

· “turizm” anlayışına “səyahət” anlayışının alt kateqoriyası kimi baxılması;

· turist səfərləri və turistlər (ziyarətçilər) anlayışlarının konseptual əsaslarının yaxşılaşdırılması;

· turizmin müxtəlif növlərinin müəyyənləşdirilməsi;

· “adi yaşayış mühiti” anlayışının müəyyənləşdirilməsi;

· turist axınlarının əlverişli ölçülməsi üsulları üzrə tövsiyələrin verilməsi.

 Turizmə dair göstəricilərin çox hissəsi fiziki formada əks olunur və bu da ziyarətçilərin axınının ölçülməsi ilə əlaqədardır. 

Səyahət və turizm

Səyahət - səyahətə çıxan şəxslərin  səyahət zamanı fəaliyyətlərinin məcmusu deməkdir. Səyahətə çıxmış şəxs hər hansı bir məqsəd və hər hansı bir müddətə  müxtəlif coğrafi məkanlar arasında hərəkət edən şəxsdir. Ölkədə daimi yaşayanların öz ölkəsi ərazisi daxilində səyahətləri daxili səyahətlər, ölkəyə daimi yaşamayanlar tərəfindən edilən səyahətlər gəlmə səyahətlər, ölkədə daimi yaşayanlar tərəfindən ölkə xaricində (digər ölkədə) edilimiş səyahətlər getmə səyahətlər adlandırılır. Daxili, getmə və gəlmə səyahətləri həyata keçirən səyahətçilər müvafiq olaraq, daxili, getmə və gəlmə səyahətçilər adlandırılır.

Səfər dedikdə hər hansı bir şəxs tərəfindən daimi yaşayış yerini tərk etdiyi andan geri qayıdanadək etdiyi səyahət başa düşülür. Səfər müxtəlif yerlərə baş çəkilməsidir. Gəlmə səfərlər hər hansı bir ölkəyə gəlmə və onun tərk edilməsi səyahətlərinə uyğun gəlirsə, daxili və getmə səfərlər daimi yaşayış yerini tərk etmə və geri qayıtma səyahətlərini əhatə edir. Daxili turizmdə əsas təyinat məntəqəsi səyahətçilərin daimi yaşadığı ölkədədirsə, getmə turizmdə əsas təyinat nöqtəsi ölkədən kənarda hesab olunur.

Ziyarətçi öz daimi yaşayış yerindən kənara bir ildən çox olmamaq şərti ilə hər hansı bir məqsədlə (səfər etdiyi ölkənin rezidentləri tərəfindən muzdlu işə cəlb olunmamaq şərti ilə ) səfər edən səyahətçidir. Ziyarətçilər tərəfindən həyata keçirilən bu cür səfərlər turizm səfərləri adlanır. Turizmziyarətçilərinfəaliyyətinin məcmusudur.

Daxili, gəlmə və getmə səfərə çıxan səyahətçilər müvafiq olaraq daxili, gələn və gedən ziyarətçilər adlandırılır. Eləcə də daxili, gələn və gedən ziyarətçilərin səfərləri daxili, gəlmə və getmə turizm səfərləri adlandırılır.

Turizm səyahətin, ziyarətçi isə səyahətçilərin alt sistemini təşkil edir və ya tərkib hissəsidir. Səfər edən (daxili, gəlmə və ya getmə) getdiyi yerdə bir gündən artıq qaldığı halda turist hesab olunur, əkshalda gecələmədikdə o bir günlük ziyarətçi və ya ekskursiyaçı kimi qeydiyyata alınır.

Turizm statistikasının əsas anlayışları aşağıdakılardır:

· tədqiq edilən iqtisadiyyat;

· tədqiq edilən ölkənin iqtisadi ərazisi;

· yaşayış yeri; 

· yaşadığı ölkə, daimi yaşayış yeri (ölkə daxilində);
· vətəndaşlıq və milliyyət;

· fərdin adi yaşayış mühiti;

· səfərlər və turizm səfərləri;

· turizm və səfər olunan ölkə rezidentləri tərəfindən muzdlu işə cəlb olunma.


Coğrafi və iqtisadi ərazi anlayışlarının turizmlə əlaqələrinin müəyyən edilməsi zamanı meydana çıxan fərqli yanaşmaların aradan qaldırılması üçün istifadə olunan terminlərin dəqiq müəyyənləşdirilməsinə ehtiyac vardır. “İqtisadi ərazi” termini tədqiq edilən ölkəni coğrafi ərazi baxımından xarakterizə edir. İqtisadiyyat dedikdə isə, milli hesablar sistemi və tədiyə balansında müəyyənləşdirilmiş və ya izahatı verilmiş iqtisadi əsaslanma başa düşülür, yəni təhlil olunan ölkədəki təsərrüfat subyektləri aid edilir. Geniş mənada iqtisadi ərazi dedikdə statistik məlumatların tələb olunduğu coğrafi rayon və ya inzibati-hüquqi ərazi başa düşülür. İqtisadiyyat konkret baxılan ölkənin bütün rezidentlərinin -  instutisional vahidlərinin məcmusundan ibarətdir.

Yaşayış yeri konsepsiyası turistləri  gəldikləri ölkələr üzrə təsnifatlaşdırmağa  və təyinat məntəqəsini xarakterizə etməyə imkan verir ki, bu da turizmin müxtəlif növlərini fərqləndirmək imkanı yaradır. Ev təsərrüfatlarının daimi yaşadığı ölkə termini tədiyə balansı və Milli hesablar sistemində olduğu kimi müəyyənləşdirilir. Bu sistemlərdə nəzərdən keçirilən xüsusi hallar və istisnalar turizm statistikasında da tətbiq edilir. Bunun nəticəsində müxtəlif məlumat mənbələrindən alınmış  məlumatların mübadiləsi  həyata keçirilir və onların müqayisəsi aparılır. Eyni zamanda beynəlxalq səyahətçi axınları və onların xərcləri kimi bir-bir ilə bağlı olan mövzular üzrə də əlaqələndirilmiş işlər aparmaq olar.

Milli səviyyədə daxili turizmin öyrənilməsi və tədqiq edilməsi baxımından tədqiq edilən ölkənin rezidentlərinin təsnifatı  ev təsərrüfatlarının müayinəsində olduğu kimi onların yaşayış yerinə müvafiq olaraq aparılmalıdır. Ev təsərrüfatlarının daimi yaşayış yerini və müvafiq olaraq hal-hazırda yaşadıqları mənzili müəyyənləşdirmək heç də  asan iş deyil. Belə ki, bir çox ev təsərrüfatları uzun müddət eyni  bir yerdə yaşamırlar (məs. təqaüdçülər) və müvafiq olaraq bir neçə yerli iqtisadiyyatla əlaqəli ola bilərlər.

Səyahətçinin daimi yaşadığı ölkə anlayışı onun milliyyəti və vətəndaşlığından fərqlənir. Səyahətçinin milliyyəti və ya vətəndaşlığı ona  hökuməti tərəfindən verilmiş pasporta (və ya şəxsiyyəti müəyyən edən hər hansı bir sənəd) əsasən müəyyənləşdirilir. Səyahətçinin bir neçə pasportu, yəni bir neçə vətəndaşlığı ola bilər. Bəzi ölkələrdə sərhəddə və ya digər yerlərdə statistik müşahidələr zamanı yalnız səyahətçi tərəfindən təqdim edilən  pasportda göstərilən milliyyəti nəzərə alınır. Buna baxmayaraq vətəndaşlıq anlayışından çox istifadə olunsa da o turizm statistikasının tələbləri və ya əsas müddəaları siyahısına daxil deyildir. Səyahətçinin milliyyəti onun pasportuna əsasən, yaşadığı ölkə isə sorğu yolu ilə müəyyənləşdirilir (adətən hazırki ev ünvanının göstərilməsi yolu ilə. Amma bu bəzən kifayət etməyə bilər). Səyahətçiləri (və ziyarətçiləri) onların daimi yaşadıqları ölkəyə əsasən təsnifatlaşdırmaq tövsiyə olunur.

Hər hansı bir fərdin adi yaşayış mühiti anlayışı turizm sahəsinin əsas anlayışlarından biri olub fərdin gündəlik həyat tərzini sürdüyü coğrafi region (rayon ) başa düşülür. Bu xarakteristika yalnız fərdə aid olub, milli hesablar sistemində və tədiyə balansında istifadə olunan daimi yaşadığı ölkə və ev təsərrüfatları statistikasında istifadə edilən daimi yaşadığı  yer anlayışlarını tamamlayır. Fərdin adi yaşayış mühiti anlayışının daxil edilməsinin əsas məqsədi səyahətçilərin ümumi sayından öz daimi yaşayış yerindən  mütəmadi olaraq  işə, təhsil müəssisələrinə, yaxud  gündəlik həyat tərzinin bir hissəsi olaraq gedilən yerlərə (məsələn dostların və qohumların evinə, ticarət mərkəzlərinə, dini, tibbi və digər müəssisələrə) baş çəkən ziyarətçilər kateqoriyasını fərqləndirməkdir. Bu müəssisələrin onların daimi yaşadığı evdən kifayət qədər uzaqlıqda və ya digər inzibati ərazi vahidində yerləşməsinə baxmayaraq tez-tez və müntəzəm olaraq ziyarət edilir.

Beynəlxalq metologiyada ölkədə mövcud olan nəqliyyat vasitələrinin hərəkət marşurutlarını nəzərə almaqla  hər bir ölkəyə öz turizm statistikası kontekstindən çıxış edərək,  mütəmadi və tez-tezterminlərinin daha dəqiq müəyyənləşdirilməsi tövsiyə edilir. Hər hansı bir şəxsin adi yaşayış mühitinə onun üzvü olduğu ev təsərrüfatının daimi yaşayış yeri, işlədiyi, təhsil aldığı və ya həmin şəxs tərəfindən mütəmadi və tez-tez baş çəkdiyi yerlər daxildir, baxmayaraq ki, bu yerlər onun daimi yaşayış yerindən uzaqda və ya digər yaşayış məntəqəsində yerləşir. Hər bir ev təsərrüfatının  yaşadığı müddətə əsasən müəyyən olunan əsas mənzili vardır ki, həmin mənzilin yerləşdiyi əraziyə əsasən ev təsərrüfatının və onun üzvlərinin daimi yaşadığı ölkə və daimi yaşayış yeri müəyyən edilir. Digər yaşayış evləri (ev təsərrüfatının mülkiyyətində olan və ya kirayə edilmiş) ikinci yaşayış evi kimi nəzərə alınır.

Bağ evi (bəzən istirahət evi də adlandırılır) ev təsərrüfatının üzvləri tərəfindən istirahət və məzuniyyətin keçirilməsi üçün nəzərdə tutulur. İkinci adi yaşayış mühitinə çevrilməməsi üçün bağ evinə edilən səfərlər müntəzəm xarakter daşımamalıdır və orada keçirilən vaxt əsas yaşayış yerində keçirilən vaxtdan çox olmamalıdır. Bağ evlərinə səfərlər adətən turizm səfərləridir. Bu cür səfərlərin miqyasının artdığı ölkələrin sayının çoxalması və xərclərin və fəaliyyətin spesifik xüsusiyyətləri nəzərə alınmaqla turizm statistikasında bu səfərlər təhlil və müqayisəlilik məqsədləri baxımından ayrıca hesablanır. Taymşer* razılaşmaları şəklində istirahət evlərinə sahib olmanın innovativ formalarından istifadə edilməsi isə bu cür mülklərin təsnifatı, sayının hesablanması və təhlili şərtlərinə əlavə tələbləri meydana çıxarır. Bu səbəbdən də ölkələr istirahət evlərinə səyahətlərin dövriliyini sənədləşdirməli və bu növü turizm statistikasının metaməlumatlarının tərkib hissəsinə daxil etməli olmuşlar.

Turizm səfərləri və ziyarətlər

Ziyarətçilər tərəfindən həyata keçirilən səfərlər turizm səfərləri adlanır. Daxili və ya  getmə turizm səfərləri ziyarətçilərin daimi yaşayış yerini tərk etdiyi andan geri qayıtdığı ana qədər olan səyahəti nəzərdə tutur. Gəlmə turizm səfərləri dedikdə isə turistin hər hansı bir ölkəyə gəlməsi və onu tərk etməsi anına qədər səfəri nəzərdə tutulur. Turist səfərləri əsas təyinat məntəqəsinə görə xarakterizə edilir. Əsas təyinat məntəqəsi dedikdə turistin səfəri həyata keçirmək qərarını verməsinə səbəb olan yer nəzərdə tutulur. Əgər belə bir yerin turist tərəfindən müəyyənləşdirilməsi mümkün deyilsə bu zaman həmin turistin daimi yaşayış yerindən nisbətən uzaq məsafədə olan məntəqə əsas təyinat məntəqəsi kimi müəyyənləşdirilir.

Daxili səfərlər- əsas təyinat məntəqəsi ziyarətçinin daimi yaşadığı ölkənin sərhədləri daxilində yerləşən səfərlərdir. Getmə və ya gəlmə turizm səfərləri- əsas təyinat məntəqəsi ziyarətçinin daimi yaşadığı ölkə ərazisinin hüdudları xaricində olan səfərlərdir. Daxili turizmsəfərləri turistin daimi yaşadığı ölkənin  hüdudları xaricində olan yerlərə ziyarətini özündə əks etdirdiyi kimi, getmə turizm səfərləri də ölkə hüdudları daxilində olan yerlərin ziyarətini özündə əks etdirə bilər. Gəlmə səfərlər yalnız baxılan ölkənin sərhədləri daxilində olan yerlərə edilən səfərləri özündə birləşdirir.

Turist ziyarətləri (baş çəkmə) dedikdə turist səfərləri zamanı turistlərin getdiyi yerlər nəzərdə tutulur. Ziyarətçinin müəyyən yerlərə baş çəkməsi  heç də orada gecələməklə həyata keçirilmir. Ziyarətçilər hər hansı bir coğrafi ərazidə müəyyən bir müddətə dayandıqda bu  ziyarət adlana bilər. Dayanmaların ziyarət hesab olunması üçün onların müddətinin minimum həddini müəyyənləşdirmək lazımdır. Turist səfərlərinin və ziyarətlərinin müşahidə olunması heç də bütün səyahət edənlərin axınlarının müşahidə olunması demək deyildir. Belə ki, bir şəxs müşahidə zamanı bir dəfədən artıq səfər və ya ziyarəti həyata keçirə bilər. Turizm  statistikasında “turist səfərləri” və ya “turist ziyarətləri” terminlərinin əvəzinə çox vaxt “ziyarətçi” termini işlənir. 

Hər hansı bir şəxsin əsas məqsədi getdiyi ölkədə qeydiyyatdan keçmiş müəssisədə işə düzəlmək, habelə sərf etdiyi əmək müqabilində müəyyən məbləğ almaqdırsa (həmin məntəqə adi yaşayış mühiti hesab olunmasa və səfərin müddəti 12 aydan az olsa da) bu səfərlər heç bir halda turizm səfərləri hesab oluna bilməz. Lakin işə düzəlmə və əməyin haqqının ödənilməsi yalnız səyahət zamanı yaranan  əlavə amillər olduqda bu səyahətçi ziytarətçi kimi qeydiyyatdan keçir və bu səfər turist səfərləri kimi təsnifləşdirilə bilər. Səyahətçinin muzdlu işçi kimi hesab olunmasının əsas şərti həmin şəxslə bu şəxsi  işə götürən rezident müəssisə arasında muzdlu əmək münasibətlərinin olmasıdır. Bu öz əməyini təklif edənlərlə istehsalçılar  (şirkətlər, dövlət, ev təsərrüfatlarına xidmət göstərən qeyri-kommersiya təşkilatları) arasında bağlanan formal əmək müqavilələri anlayışından daha geniş anlayış olmaqla səyahətçi ilə səyahətçinin səfər etdiyi ölkənin rezident müəssisəsi arasında bağlanan müqavilələrə uyğun gəlir. Müqavilənin mövcudluğu tədiyə balansı və əmək statistikasında istifadə olunan meyarlara əsaslanmalıdır ki,  burada da əsas məqsəd muzdlu işçiyə çəkdiyi əmək xərcləri müqabilində aparılan ödəmələrin kompensasiya kimi hesab olunması hallarının müəyyənləşdirilməsidir.

Müəyyən edilmiş meyarların tətbiq edilməsi nəticəsində ziyarətçilərə aşağıda göstərilmiş şəxsləri aid etmək olmaz:

a) dövlət (və ya  inzibati ) sərhədləri daimi yaşamadıqları ölkədə (inzibati ərazidə) işləmək üçün mütəmadi olaraq keçən şəxslər (sərhədyanı işçilər);

b) daimi yaşamadıqları ölkədə qısamüddətli əmək müqaviləsi əsasında işləməyə gələnlər (bura kənd təsərrüfatında, tikintidə çalışan mövsümi işçilər, mehmanxana, restoran biznesində və digər xidmət sahələrində çalışan işçilər, eləcə də digər işçilər aiddir). Bu zaman bir halı da nəzərə almaq lazımdır ki, bu səayhətçilər daimi yaşamadıqları ölkənin  rezident müəssisəsi ilə əmək münasibətlərinə cəlb edilmiş olmalıdırlar.
Digər tərəfdən ziyarətçilərin tərkibinə adi yaşayış mühiti xaricində işgüzar məqsəd və biznesin təşkili ilə əlaqədar olaraq dövlət və ya inzibati sərdhədləri keçən aşağıdakı səyahətçiləri əlavə etmək lazımdır:

a) qeyri-rezident müəssisələrin (gedilən ölkənin və ya regionun), eləcə də fərdi sahibkarların avadanlığın quraşdırılmsı, təmiri və bu sahədə müəyyən məsləhətlərin verilməsi kimi işləri yerinə yetirmək üçün qısa müddətə (bir ildən az) gəlmiş muzdlu işçiləri ( əgər bu zaman rezident müəssisə ilə  guman edilən muzdlu əmək münasibətləri mövcud deyilsə).

b)səfər edilən ölkənin və ya regionun rezident müəssisələri ilə işgüzar danışıqların aparılması və yaxud işgüzar imkanların öyrənilməsi, o cümlədən alqı-satqı məqsədilə gələnlər. 
Turizmin növləri 

Tədqiq edilən ölkə üçün turizmin aşağıdakı formaları fərqləndirilməlidir.

Daxili turizm dedikdə ölkənin daimi yaşayan ziyarətçilərinin ölkə daxilində və getmə turizm səfərləri zamanı ölkə hüdudlarındakı fəaliyyətləri başa düşülür.


Gəlmə turizm baxılan ölkədə daimi yaşamayanların ölkəyə səfəri zamanı fəaliyyətlərinin məcmusunu  özündə əks etdirir.

Getmə turizm dedikdə tədqiq edilən ölkədə daimi yaşayanların həmin ölkənin hüdudlarından kənarda səfəri zamanı, ya da daxili turizm səfəri zamanı həyata keçirdiyi fəaliyyətlərin məcmusu başa düşülür.

Daxili termini turizm və milli hesablar kontekstindən baxıldıqda müxtəlif mənalara malikdir. Turizm sferasında daxili termini “marketinq” sahəsində işlənilən ilkin  mənasını qoruyub saxlayır. Yəni  tədqiq edilən ölkənin hüdudları daxilində yaşayan ziyarətçilərin fəaliyyətini göstərir. Milli hesablar sistemində isə daxili termini ölkədə daimi yaşayan istehlakçıların onların fəaliyyət göstərdikləri yerdən asılı olmayaraq fəaliyyətlərini əhatə edir. Məhz bu səbəbdən milli hesablar sistemində işlədilən daxili turizm termini turizm statistikasında işlədilən milli turizm termininə uyğun gəlir.

 Yuxarıda sadalanan turizm növləri öz aralarında müxtəlif formada birləşməklə turizmin digər növlərini yarada bilər ki, onlar da aşağıdakılardır:

a) ölkə sərhədləri daxilində turizm. Bura daxili və gəlmə turizm aid edilir, yəni daxili və beynəlxalq turizm səfərləri çərçivəsində baxılan ölkədə yaşayan və yaşamayan ziyarətçilərin ölkə hüdudları daxilində turizm fəaliyyətidir.

b) milli turizm özündə daxili və getmə turizmi birləşdirir. Yəni, mövcud ölkədə daimi olaraq yaşayanların ölkə ərazisində və ölkə sərhədlərindən kənarda turizm səfərləri zamanı fəaliyyətlərinin məcmusunu əhatə edir. 

c) beynəlxalq turizm gəlmə və getmə turizmi özündə birləşdirir. Yəni, ölkədə daimi olaraq yaşayan ziyarətçilərin həmin ölkənin hüdudlarından kənarda daxili və ya getmə turizm səfərləri çərçivəsində fəaliyyətlərinin və həmin ölkədə daimi yaşamayan ziyarətçilərin həmin ölkənin hüdudları daxilində gəlmə turizm səfərləri çərçivəsində fəaliyyətlərinin məcmusunu əhatə edir.

Beynəlxalq səyahətlər gəlmə və getmə səyahətləri özündə birləşdirir və hər iki halda səyahətə çıxan şəxsin daimi yaşadığı yer ilə onun səfərə getdiyi ölkə bir-birindən fərqlənməlidir. Beynəlxalq səyahətə çıxan  şəxslərə beynəlxalq səyahətçilər deyilir. Tədqiq edilən ölkə baxımından beynəlxalq səyahətçilər ya gəlmə səyahətçilər, ya da ölkədən gedən səyahətçilərdir. Tədqiq edilən ölkə nöqteyi nəzərindən beynəlxalq səyahətçi aşağıdakı hallarda  beynəlxalq ziyarətçi hesab olunur

a)  o  turist səfərinə çıxmış olsun;

 b)  səyahət etdiyi ölkənin vətəndaşı olmasın və ya nəzərdən keçirilən ölkənin vətəndaşı olaraq onun hüdudlarından kənarda səyahətə çıxmış olsun.

Beləliklə, sərhədi keçən beynəlxalq səyahətçilər iki kateqoriyaya ayrılır: ölkəyə qayıdan ölkə vətəndaşları  və ya ölkəyə gələn xarici vətəndaşlar və turizm sferasına aid edilməyən digər səyahətçilər. Beynəlxalq səyahətçilər səfərlərinin məqsədinə görə, digər səyahətçilər isə turistlərin (ziyarətçilərin) kateqoriyasından çıxarılma səbəblərinə görə fərqlənir: a) muzdlu əmək münasibətlərində olanlar (sərhədyanı, mövsümi və digər qısamüddətli işçilər); b) öz adi yaşayış mühiti dairəsində olanlar.  

Daimi yaşamaq üçün öz ölkəsini dəyişənləri xüsusi qeyd etmək lazımdır: onları turizm sferasına aid etmək olmaz, bu həm qanuni əsaslarla gələnlərə, həm də sərhəddi rəsmi icazə olmadan keçənlərə aiddir. Hərçənd, ikinci kateqoriyanı praktiki cəhətdən aşkara çıxarmaq qeyri-mümkündür.

Milli hesablar və tədiyə balansı prinsiplərinə görə diplomatlar, konsulluq işçiləri, xarici dövlətlərin hərbiçiləri (yerində muzdla tutulanlar istisna olmaqla) eləcə də onları müşayət edən və onlarla birlikdə gələn ailə üzvləri ölkənin iqtisadi ərazisinə gələnlər kimi hesaba alınmır. Belə ki, onlar təmsil etdikləri dövlətin eksterritorial ərazisinin rezidentləri hesab olunurlar. Nəticədə onlar ezamiyyə olunduqları ölkədə səyahətçi kimi nəzərə alınmırlar.

Köçərilər və qaçqınlar xüsusi kateqoriyaya aid olunur. Köçərilər üçün onlar tərəfindən baş çəkilən yerlər onların adi yaşayış mühitinin tərkib hissəsi hesab edilir. Qaçqınlara və daimi yaşayış yerində qeydiyyatda olmayan şəxslərə gəldikdə isə, onların da getdikləri yerlər onların adi yaşayış mühiti sayılır və onlar da ziyarətçilər hesab olunmurlar.

Tədiyə balansının kriteriyalarına müvafiq olaraq manevrlərdə iştirak edən hərbiçilər də istisna edilməlidir. Şəkil 1-də gəlmə səyahətçilər gəlmə ziyarətçilər və digər səyahətçilər kimi təsnifatlaşdırılır. Gəlmə ziyarətçilər də öz nöbəsində  turistlərə və birgünlük ziyarətçilərə  ayrılır. Daha sonra  turistlər isə iki yerə ayrılır: daimi olaraq xarici ölkədə yaşayan ölkə vətəndaşları və ölkəni ziyarət edən digər qeyri-rezidentlər. Ən nəhayət bütün daxili ziyarətçilər səfərlərin məqsədinə görə təsnifatlaşdırılır.

Tədqiq edilən ölkə nöqteyi nəzərindən daxili səyahətçi o zaman daxili ziyarətçi hesab edilir:

a) o turist səfərinə çıxmış olsun;

b) səfər etdiyi ölkənin vətəndaşı (orada daimi yaşayış yeri olan) olsun.

Şəkil 1

Səyahət axınlarının ölçülməsi

Bəzi ölkələr edilən səfərlərin turist səfərləri olub-olmamasını respondentlərin öz öhdələrinə buraxırlar, yəni onların cavabları əsas götürülür. Buna baxmayaraq, ölkə daxilində turistlərin müəyənləşdirilməsinin müqayisəliliyini təmin edilməsi məqsədilə milli statistika idarələrinə, milli turizm təşkilatlarına və turizm statistikasını aparan digər təşkilatlara “adi yaşayış mühiti” anlayışına milli meyarların tətbiq edilməsi lazımdır.

Ziyarətçi axınları və bununla əlaqədar  bütün digər göstəricilər adi yaşayış mühiti anlayışının müəyyənləşdirilməsi ilə bağlı olduğuna görə qonşu dövlətlərin və beynəlxalq təşkilatlara daxil  olan ölkələrin müqayisə olunan statistikasının yaradılması məqsədilə qarşılıqlı müzakirələrin aparılmasına ehtiyac vardır.

Ölkələr arasında əhalinin sıxlığı, nəqliyyatın əlverşliliyi, milli adət-ənənələr, inzibati sərhədlərin yaxınlığı baxımından fərqlər mövcuddur. Bu fərqlər hər hansı bir şəxsin adi yaşayış mühiti anlayışının vahid beynəlxalq təsnifatının müəyyən edilməsinə mane olur. Buna baxmayaraq adi yaşayış mühiti anlayışı müəyyən edilərkən aşağıdakı meyarlar əsas götürülür.

a) səfərlərin tezliyi (bağ evlərinə səyahət istisna olmaqla);

b)  səfərlərin davamiyyət müddəti(uzunluğu);

c) inzibati və milli sərhədlərin keçilməsi;

d) daimi yaşayış yerindən uzaqlıq.

Adi yaşayış mühitinin müəyyənləşdirliməsi məqsədi ilə səfərlərin tezliyi və davamiyyət müddəti kimi meyarların istifadə olunması ilə yanaşı, təcrübədə inzibati sərhədlərin keçilməsi və yaşayış yerindən uzaqlıq meyarlarının vəhdətliyini də nəzərə almaq tövsiyə edilir ki, bunun da aşağıdakı səbəbləri vardır:

a) inzibati vahidlər hətta bir ölkə daxilində belə ərazisinin sahəsinə görə müxtəliflik təşkil edə bilər;

b) böyük şəhərlərin ərazisi inzibati sərhədlərdən geniş ola bilər, amma onlar (böyük şəhərlər) kompakt və ya qonşu olan coğrafi əraziyə də malik ola bilərlər; 

c) bəzi şəxslərin daimi yaşadıqları ərazi inzibati sərhədlərin yaxınlığında yerləşə də bilər. Lakin onların sərhəddi keçməsi halı turizm sahəsinin təhlilinə aid edilməyə də bilər.

Gələn səyahətçilər və onların kateqoriyalar üzrə sayının müəyyən edilməsi milli hesablar və tədiyə balansını tərtib edənlər üçün də maraq kəsb edir. Buna görə də ölkələrin milli turizm idarələrinin, milli statistika idarələrinin, mərkəzi banklarının, sərhəd xidmətinin və digər qurumların bu göstəricilərin ölçülməsi və keyfiyyətinin yüksəldilməsinə birgə səy göstərməsi məqsədəuyğundur. Eyni zamanda müxtəlif mənbələrin məlumatlarını kompleks metodlarla kombinələşdirmək lazımdır (məsələn, inzibati nəzarət məlumatları ilə müayinə nəticəsində əldə olunan göstəriciləri).

Sərhəd nəzarətinin ləğv edildiyi və səyahətçilərin sərhəddə müayinəsinin aparılması mümkün olmayan ölkələrdə turistlərin yerləşdirilmə vasitələrində  müayinəsi ilə paralel olaraq digər mənbələrdə də müayinə aparılması tövsiyə olunur (məsələn, tanınmış turizm zonalarında və digər təyinat yerlərində). Gələn turist axınlarını müşahidə etmək mümkün olduqda isə inzibati nəzarət vasitələrindən olan gəliş/gediş kartlarının səyahətçilər ölkəni tərk edən zaman onların sərhəddə (və ya sərhəddə yaxın ərazidə) müayinəsi zamanı doldurulması tövsiyə olunur.


Şəkil 2-də ölkə sərhədlərini keçən  ziyarətçilər və digər səyahətçilər göstərilmişdir: onların bir qismi ölkədə daimi yaşamır, bir qismi isə daimi yaşayır. Köçərilərin və qaçqınların isə xüsusi statusu vardır və onlar ayrıca nəzərə alınmalıdır.

Şəkil 2



Turizm statistikasının əsas məqsədlərindən biri də ziyarətçiləri səyahət edən şəxslər kateqoriyasından seçib ayırmaqdır. Bununla əlaqədar statistikanın aparılması və göstəricilərin təhlil edilməsi məqsədləri üçün tədqiq olunan ölkədə yaşamayan səyahətçi kateqoriyasının müəyyənləşdirilməsi xüsusi əhəmiyyət daşıyır:

-xaricdə daimi yaşayan ölkə vətəndaşları;

-tranzit şərnişinlər;

-ekipaj/heyət;

-kruiz gəmilərinin və yaxtaların sərnişinləri;

-sərhəddi tez-tez keçən şəxslər;

-təhsil alanlar;

-müalicə alanlar;

-işgüzar və peşə məqsədləri ilə gələnlər.

Xaricdə daimi yaşayan ölkə vətəndaşları. Miqrasiya xidmətiölkəyə gələn bu qrup qeyri-rezidentlər üzrə informasiya toplamaqda maraqlı olmadığı üçün bir çox ölkələr milli pasport və ya şəxsiyyəti təsdiq edən sənəd göstərildiyi təqdirdə bu qrup şəxsləri gəliş/gediş kartlarını doldurmaq öhdəliyindən azad edir. Buna baxmayaraq bu şəxslər baxılan ölkə nöqteyi nəzərindən qeyri-rezident hesab olunur və qeyri-rezident səyahətçilərin sayına əlavə olunmalıdır. Təhlil  məqsədlərinə ehtiyac yarandıqda səyahətçilərin bu altkateqoriyası ayrıca nəzərə alına bilər.

Tranzit səyahətçilər. Prinsip etibarilə dayanacaq etmək şərti ilə ölkənin hüquqi və iqtisadi sərhədlərini keçən şəxslər ziyarətçilər (turistlər) sayılır və onların səfərinin məqsədi də tranzit kimi nəzərə alınmalıdır. Gəldikləri ölkədə gecələməyən şəxslər ekskursantlar, bu ölkədə heç olmazsa bir gecə qalan şəxslər isə turist hesab olunur.

Müntəzəm və ya  qeyri- müntəzəm reyslər həyata keçirən ictimai nəqliyyat növlərinin ekipajı (heyəti)öz adi yaşayış mühitində olanlar kimi qəbul edilməli və ziyarətçilər kateqoriyasından çıxarılmalıdır. Xüsusi nəqliyyat vasitələrinin (korporativ təyyarələr, yaxtalar)  komanda heyəti və ya ekipajı isə ziyarətçi hesab edilir.

Bir çox ölkələr üçün kruiz gəmilərinin və yaxtalarının sərnişinləri öz həcminə görə turizm bazarının əsas hissəsini təşkil edir. Yaşayış yeri və iqtisadi ərazi terminlərini milli hesablar sistemi və tədiyə balansında istifadə edilən anoloji anlayışlarla uzlaşdırmaq məqsədilə turizm statistikasında bu anlayışların uçotu sərnişinlərin  səyahət etdikləri kruiz gəmilərinə nəzərən istifadə edilməklə aparılır.

Sərhəddi müntəzəm olaraq  keçən şəxslər. Quru sərhədləri olan ölkələrdə müxtəlif səbəblərdən (ailəyə baş çəkmək, iş axtarışı, şəxsi istifadə üçün alış-veriş aparmaq (şopping)) insanların tez-tez sərhəddi keçməsi müşahidə olunur ki, bu da turizm fəaliyyəti baxımından bu axınların ölçülməsi və təsnifatlaşdırılmasında nəzəri və praktiki cəhətdən problem təşkil edə bilər. Nəzəri baxımdan adi yaşayış mühiti anlayışını həmsərhəd olan ölkə ilə razılaşdırılmış şəkildə istifadə etmək tövsiyə olunur. Praktiki cəhətdən çətinliklər o zaman meydana gələ bilər ki, sərhəddə yaxın ərazidə yaşayan əhali çox zaman gəliş/gediş kartlarını doldurmaqdan azad edilir və yaxud gömrük işçiləri  və miqrasiya orqanlarının nəzarəti olmadan sərhəddi keçir. Nəticədə belə yerdəyişmələrin  müşahidə olunması çox zaman kifayət etmir və yalnış təsnifatlaşdırmaya gətirib çıxara bilər. Zərurət yarandıqda bu tip səyahətçilərin altkateqoriyaları təhlil məqsədləri üçün ayrıca qeyd şəklində nəzərə alınır.

Səyahətçilərin bu altqruplarından başqa, digər növ ziyarətçilərin ümumi səyahətçilərin tərkibindən ayrılması məqsədilə səyahətin əsas məqsədi haqqında arayışdan daha artıq informasiya tələb etmək olar. Bunlara  səyahətlərin məqsədi kimi “təhsil almaq və ixtisas hazırlığı”, “müalicə və sağlamlaşdırıcı prosedurlar”, və ya “ işgüzar və peşə”ni  göstərənlər aid edilir.

Tələbələr.Qısamüddətli təlim kursu keçən şəxslər ziyarətçilər sayılır, lakin bir il və ya daha artıq müddətə təhsil almağa gedənlər isə təhsil aldıqları yerdə öz adi yaşayış mühitlərində hesab edilirlər və ziyarətçi kateqoriyasına aid edilmirlər, baxmayaraq ki, hər iki halda onlar qeyri-rezident hesab olunurlar. Əgər miqrasiya orqanları tərəfindən toplanılan məlumatlar ölkədə təhsil alan xarici vətəndaşlar haqqında faktiki vəziyyətin necə olduğu barədə məlumat əldə etməyə imkan vermirsə (ən çox da bu şəxslərdə təzələnə bilən illik viza olarsa) bu zaman digər məlumat mənbəyi tələb olunacaq. Bundan başqa, belə hesablamaları təhsil alanların qısa müddətə öz ölkələrinə və ya digər yerlərə getməsi halları da əlavə olaraq çətinləşdirir,  amma yenə də təhsil aldıqları yer onların adi yaşayış mühiti hesab edilir.

Müalicə alan şəxslər.Eyni cür problemlər uzunmüddətli müalicə alan şəxslərlə də yaranır. Tədiyə balansı və milli hesablar sistemində bu şəxslərə onların müalicə aldıqları yerdə qaldıqları müddətdən asılı olmayaraq öz ölkələrinin rezidentləri kimi baxılır. Turizm statistikasında isə bu şəxslərin müalicə olunduqları yer onların adi yaşayış mühiti hesab edilir (müalicə bir il və daha artıq davam edərsə). Lakin müalicə müddəti bir ildən az olan şəxslər ziyarətçi (turist) hesab edilir. Bu cür halların aydınlaşdırılması metodları miqrasiya orqanları ilə əməkdaşlıq etməklə işlənib hazırlanmalıdır.

Işgüzar və peşə məqsədləri ilə gələn şəxslər. İşgüzar və peşə məqsədləri ilə gələn şəxslərin digər səyahətçilərdən, yəni işləmək məqsədləri ilə gələnlərdən (ziyarətçi hesab olunmayanlar) ayrılması üçün gəliş və gediş kartlarındakı məlumatlardan daha əhatəli informasiya toplanılması tələb olunur. İlk növbədə sərhəddi müntəzəm keçmələri səbəbindən sərhədyani ərazidə işləyən işçiləri ayırmaq lazımdır. Ziyarətçi hesab olunmayan digər qısamüddətli işçilər rezident-işəgötürənlə mövcud və ya fərz edilən əmək müqaviləsinin olması ilə xarakterizə edilirlər. Əmək münasibətlərinin mövcudluğu adətən müəyyən bir vizanın alınması tələbi ilə müşayət olunsa da, gizli əmək münasibətlərinin müəyyən edilməsi isə daha çətindir.

Daxili ziyarətçi axınları

Son illərdə daxili turizmin iqtisadi əhəmiyyətinin  ciddi surətdə artmasına baxmayaraq bəzi ölkələr daxili turizm statistikasını, onun iqtisadiyyata təsirinin hesablanmasını sonrakı mərhələlərə saxlamışlar. Lakin turizm köməkçi hesablarının (satellit hesablar) işlənib hazırlanmasından da göründüyü kimi, adətən daxili turizmin iqtisadiyyata təsiri gəlmə turizmin təsirindən daha çox olur. Daxili turizmdə sərhəddin keçilməsi faktı mövcud olmadığı üçün daxili ziyarətçi axınlarının müşahidə olunması üçün digər statistik metodlardan istifadə edilməlidir. Gecələyən turistlərə gəldikdə isə, daxili və gəlmə turistlər haqqında vacib informasiya mənbəyi kimi  yerləşmə vasitələri statistikası çıxış edir. Buna baxmayaraq ziyarətçilərin digər səyahətçilərdən və daxili ziyarətçilərin gəlmə ziyarətçilərdən ayrılması zamanı bu statistikada müəyyən problemlər yaranır. Bu zaman ev təssərrüfatlarında müəyyən müddətə səfərdə olan insanların sorğu edilməsi yolu ilə aparılan müayinələr əsas informasiya mənbəyi ola bilər.

Ev təsərrüfatlarının məkan, demoqrafik və sosial-iqtisadi meyarlara əsasən qruplaşdırılması yolu ilə müayinəsinin aparılması  daxili turizm sferasında fəaliyyət növləri  və onunla əlaqədar olan xərclərin hesablanılmasında effektiv və əlverişli vasitə kimi çıxış edir. Bu zaman həm birgünlük, həm də gecələyən ziyarətçilər (turistlər) haqqında ətraflı məlumat əldə etmək mümkündür.


Seçmənin miqyası və forması hesablanması nəzərdə tutulan göstəricilərin əhəmiyyəti və dəqiq müəyyənləşdirilməsi ilə sıx əlaqədardır. Daxili turizmin təhlil olunması məqsədilə aparılan müayinə planlaşdırılarkən 2 amili nəzərə almaq lazımdır: ölkə ərazisində turizmin qeyri-bərabər paylanması və turizm sferasında əhalinin hərəkət tərzlərinin müxtəlifliyinin yüksək dərəcəsi.

Ev təsərrüfatlarının müayinəsi çərçivəsində ziyarətçilər tərəfindən həyata keçirilən ikitərəfli (dairəvi)  səfərləri müşahidə etmək imkanı mövcuddur. Ziyarətçilərin müşahidəsi zamanı isə yalnız onların səfər zamanı baş çəkdikləri müəyyən məntəqələri ziyarət etmələri müşahidə olunur. Birinci hal səyahətçinin ziyarətçi kimi təsəvvür edilməsi  barədə daha geniş anlayış yaratmağa imkan verir.

Turizm mövzusu üzrə ev təsrrüfatlarının müayinəsində əsas göstərici “səfər” anlayışıdır. Yerləşdirmə vasitələrinin statistikasında isə gecələmələrin sayı kimi göstərici hesablanır ki, bu da ölkə daxilində səyahətlərin miqyasının (həcminin) göstəricisidir. Belə ki, bu göstərici ziyarətlərin həyata keçirilməsi faktını əks etdirməklə yanaşı, səyahətin müddəti haqqında da təsəvvür yaratmağa imkan verir.

Yerləşmə vasitələri statistikası çox zaman pullu yerləşdirmə xidmətləri göstərən müəssisələrin siyahıya alınmasına əsaslanır, lakin  çox zaman başlanğıc kimi çarpayı-yer və ya nömrələrin sayı kimi göstəricilərdən də istifadə olunur. Bu zaman pulsuz yerləşmə vasitələrində gecələmələr qeydiyyata alınmır (məsələn dostların, qohumların evində gecələmələr, yaxud şəxsi bağ evinə edilən səyahətlər və s.).

Yerləşmə vasitələrinin statistikası daxili və gəlmə səyahətlərin qiymətləndirilməsi üçün qısamüddətli göstəricilər əldə etməyə imkan verir. Belə ki, məlumatlar çox tez əldə olunur. Bu statistik məlumatlar əsasən siyahıyaalma yolu ilə əldə edildiyindən daha dərin regional bölgüyə əsaslanan məlumatlar da əldə etmək mümkündür. Yerləşdiyi yaşayış məntəqələri üzrə yerləşdirmə xidməti təqdim edən müəssisələr haqqında məlumatları  mövcud reyestrlərdən istifadə edilməklə (respondentlərin üzərinə heç bir əlavə hesabat yükü qoymadan) əldə edilən məlumatlarla əlaqləndirmək yolu ilə (məsələn səyahət marşrutlarının keçdiyi yaşayış məntəqələrinin növləri haqqında məlumatlarla) tamamlamaq olar. 
Getmə  ziyarətçi axınları

Getmə ziyarətçi axınlarının müəyyənləşdirilməsi üçün aşağıdakı 3 metodun hər birindən ayrı-ayrılıqda və ya onları əlaqələndirməklə (kombinələşdirmək) istifadə etmək olar: 

-gəliş/gediş kartlarının tətbiqi;

-sərhəddə xüsusi müayinənin keçirilməsi;

-və ya belə şəxslərin ev təsərrüfatlarının  müayinələrinin nəticələrinə əsasən müşahidəsini aparmaq. Belə ki, onlar da rezident ev təsərrüfatlarına aid olunmalıdır.

Adətən getmə səfərlər haqqında məlumat daxili səfərlər haqqında məlumatlarla eyni vaxtda toplanılır.

Turist səfərlərinin məqsədlər üzrə təsnifatı

Səfərin əsas məqsədi dedikdə bu səfərin həyata keçirilməsinə səbəb olan başlıca məqsəd nəzərdə tutulur. Səfərin əsas məqsədi eyni zamanda həyata keçirilən səfərin turuzm səfəri olması, eləcə də səyahətçinin turist kimi təsnifatlaşdırılmasında yardımçı vasitə kimi çıxış edir. Bəzən səyahət dövrü ərzində ziyarətçi qaldığı müddətdə müəyyən qazanc əldə edə bilər Buna baxmayaraq əgər səyahət işə düzəlmək və gəlir əldə etməkə məqsədilə həyata keçirilsə onda o turizm səfəri hesab edilmir. Həmin şəxs isə turist kimi yox, digər səyahətçi kimi qeydiyyata alınır.

Turizm səfərlərinin məqsədləri haqqında məlumat turizm xərclərinin təhlili zamanı daha çox istifadə olunur. Eləcə də o turizm təlabatının əsas seqmentinin formalaşdırlması zamanı infrastrukturun planlaşdırılması, marketinq və reklam məqsədləri üçün istifadə olunmasında vacib rol oynayır. Qrup halında həyata keçirilən səyahətlər zamanı  hər bir qrup üzvünün ayrı-ayrı məqsədləri ola bilər. Bu zaman səyahətin  həyata keçirilməsinə səbəb olan  qərar səfərin əsas məqsədi kimi götürülür.

Səfərlərin məqsədə görə təsnifatlaşdırılması səfər müddətində səyahətçilərin əsas fəaliyyətləri ilə əlaqədardır. Bu meyarı əsas götürsək  işəgötürənlər tərəfindən işçilərin əməyinin mükafatı olaraq təşkil edilmiş və dəyəri ödənilmiş insentiv turlar (haradakı iştirakçılar istirahət edir, əylənir və idman fəaliyyəti ilə məşğul olur) istirahət, əyləncə və  tətil kateqoriyasına aid edilir. Mümkün olduğu zaman isə insentiv səfərlər ayrıca göstərilməlidir.

Hər bir turizm səfərinin yalnız bir əsas məqsədi ola bilər, baxmayaraq ki, ziyarətçi səfər etdiyi zaman bir neçə başqa fəaliyyətlə də məşğul ola bilər. Hər bir əsas məqsəd (1.7 punktundakı tranzit məqsəd çıxılmaq şərti ilə) səfər zamanı  aşağıda göstərilmış əsas fəaliyyət qrupundan biri ilə əlaqədar olmalıdır:

Əsas məqsədlərinə görə turist səfərlərinin təsnifatı

1. Şəxsi məqsədlər

1.1 istirahət, tətil və əyləncə

1.2  dostların və qohumların ziyarəti

1.3  təhsil və peşə hazırlığı

1.4  müalicə və sağlamlıq

1.5  dini ziyarətlər

1.6  bazarlıq (şopping) məqsədilə

1.7  tranzit

1.8  digər məqsəd.

2. İşgüzar və peşə məqsədilə

1. Şəxsi məqsəd. Bura biznes və peşə fəaliyyəti ilə əlaqədar olmayan digər turizm məqsədləri daxildir.

İstirahət, əyləncə və tətil. Bura gəzməli, görməli yerlərə baş çəkilməsi ( təbii və ya insan tərəfindən yaradılmasından asılı olmayaraq), mədəni və idman tədbirlərində iştirak, qeyri-peşəkar idmanla məşğul olunması (xizəklə suruşmə, at sürmə, golf, tennis, dayving (suya dalma), sörfing, piyada turist səfərləri (hiking və treking, dağa dırmanma və s.), çimərlilklərdən, üzmə hovuzlarından və eləcə də digər növ istirahət və əyləncə qurğularından istifadə edilməsi, kruiz səyahəti, qumar və mərc oyunları, gənclər üçün yay düşərgələrində iştirak, bal ayı səyahəti, ixtisaslaşdırılmış otellərdə dincəlmə, fitneslə məşğul olma ( müalicə məqsədi ilə çıxılmaq şərti ilə) məqsədilə edilən səfərlər, eləcə də ev təsərrüfatlarının sahib olduğu və ya kirayə götürdüyü istirahət (bağ) evlərinə edilən səfərlər daxildir.

Dostların və qohumların ziyarəti. Bu kateqoriyaya qohumlara və dostlara baş çəkilməsi, toylarda, dəfn mərasimlərində və digər ailə tədbirlərində iştirak; yaşlı və xəstələrə qısa müddətli  qulluq edilməsi məqsədli səfərlər daxildir.

Təhsil və peşəkarlıq hazırlığı. Bu kateqoriyaya işəgötürənlər və ya digər təşkilatlar (şəxslər) tərəfindən haqqı ödənilmiş qısa müddətli kurslarda iştirak (işgüzar və peşəkar məqsədlər kateqoriyasına aid edilən istehsalatdan ayrılmadan peşə hazırlığı istisna edilməklə), hər hansı bir elm sahəsinin fərdi proqram əsasında öyrənilməsi (formal və ya qeyri-formal olaraq) və yaxud da rəsmi şəkildə təşkil olunmuş kurslar vasitəsilə xüsusi bilik və bacarıqların əldə edilməsi məqəsdilə edilən səfərlər daxildir. Bura pullu təhsil, dil, peşə və digər ixtisaslaşdırılmış kurslar, akademik  məzuniyyət və s. daxildir.

Sağlamlıq və müalicə. Bu kateqoriyaya xəstəxanalardan, klinikalardan, sağlamlaşdırıcı müəssisələrdən, daha ümumi şəkildə sağlamlıq və sosial təşkilatların göstərdiyi tibbi  xidmətlərin alınması, tibbi məsləhət əsasında talossoterapiya*, SPA** və sağlamlıq kurortlarında müalicə alınması və  kosmetik əməliyyatların aparılması məqsədilə edilən səfərlər daxildir. Bu kateqoriya qısamüddətli müalicə kurslarını əhatə edir, belə ki, uzunmuddətli müalicə bir il və daha  artıq müddəti əhatə etdiyindən o turizm  səfərlərinə aid edilmir.

Dini ziyarətlər . Bura müqəddəs və dini yerlərə ziyarət, dini mərasimlərdə,  tədbirlərdə və s. iştirak edilməsi məqəsdilə həyata keçirilən səfərlər daxildir.

Şopping (bazarlıq). Bu kateqoriyaya şəxsi istehlak və ya digər şəxslərə hədiyyə edilmək məqsədi ilə  və sonradan istehsal prosesində istifadə edilməyən və üçüncü tərəfə satılmayan (əks halda bu biznes və professional məqsədlə edilmiş səfər hesab olunacaq) istehlak mallarının alınması üçün edilən səfərlər daxildir. 

Tranzit. Bu kateqoriyaya səyahət edərkən hərəkət marşurutunun  üzrərində olan hər hansı bir ərazidə heç bir başqa məqsəd olmadan dayanması halları ilə meydana çıxan səfərlər aid edilir.

Digər məqsədlər. Bura könüllü fəaliyyət, işləmək  və miqrasiya imkanlarının öyrənilməsi; müvəqqəti olaraq haqqı ödənilməyən  və digər kateqoriyalara aid edilə bilinməyən fəaliyyət  və s. daxil edilir.

2. İşgüzar  və peşə məqsədlə. Bu kateqoriyaya səfər etdiyi ölkənin istehsalçı-rezidentləri ilə rəsmi və qeyri-rəsmi formada heç bir əmək münasibətləri olmayan işçilərin, fərdi sahibkarlar, investorlar və işgüzar şəxslərin səfərləri daxildir. Bu növ turizm səfərlərinə həmçinin, müşavirələr, konfranslar (konqreslər), seminarlar, ticarət yarmarkaları və sərgilərdə iştirak, mühazirələrin oxunması, konsert və digər təqdimatlarla çıxış edilməsi, istehsalçı qeyri-rezident (səfər etdiyi ölkənin) adından mal və xidmətlərin reklamı, alınması və satılması məqsədilə edilən səfərlər, xarici hökumətlərin missiyasında iştirak edən diplomatlar, hərbçilər və beynəlxalq təşkilatların nümayəndələrinin xidməti ezamiyyətləri (bura uzunmüddətli – bir ildən artıq davam edən səfərlər daxil edilmir), qeyri-hökumət təşkilatlarının tədbirlərində, elmi-fundamental və elmi-tətbiqi müşahidələrdə iştirak, peşəkar idman tədbirlərində, istehsalatdan ayrılmadan formal və qeyri-formal təlim kurslarında iştirak, xüsusi nəqliyyat vasitələrində ekipajın (komandanın) tərkibində işçi kimi fəaliyyət göstərilməsi (ictimai nəqliyyat vasitələrinin heyəti bu kateqoriyalı səfərlərə daxil edilmir), eləcə də danışıqların aparılması və müqavilələrin imzalanması, avadanlıqların montajı və qaydaya salınması (sazlanması) və s. məqsədlə həyata keçirilən səfərlər daxil edilir. 

Turizm xərcləri. Turizm xərclərinin əhatə dairəsi

Turizmin iqtisadiyyatda rolunu müəyyən etmək üçün xərclərlə bağlı göstəricilərdən istifadə etmək lazım gəlir. Bu bölmədə turizm xərclərinin əhatə dairəsi təsvir edilmiş  və bu xərclərin müxtəlif təsnifat və kateqoriyaları verilmişdir. Turizm xərcləri ifadəsi altında turist səfərləri və turist səfərinə hazırlıq ərəfəsində şəxsi istehlak mallarının və xidmətlərin əldə edilməsinə sərf olunan məbləğ və öz istifadəsi və ya başqası üçün alınan qiymətlilərə çəkilən xərclərin həcmi başa düşülür. Bu xərclərə turistlərin özləri tərəfindən ödənilən məbləğ və həmçinin onlar üçün digər şəxslər tərəfindən əvəzsiz ödənilən xərclər də daxil edilir. Lakin, bu xərclərə turistlərin xeyrinə olan natural formada bəzi sosial transfertlər, (xüsusi bağ evləri, tanışların, qohumların evi) interpolyasiya (sonradan başqası tərəfindən əlavə) daxil edilmir. Göstərilən xərclər turizm köməkçi hesablarında (satellit) turistin istehlakını əhatə edən ümumi konsepsiyaya daxil edilir. 

2008-ci il Milli Hesablar Sisteminə uyğun olaraq bütün konkret mal (şəxslərin ehtiyaclarının ödənilməsində istifadə edilən mal və xidmətlər) və ya xidmətlər turizm xərclərinə aid edilir. Bura yalnız standart xidmətlər deyil, həmçinin nəqliyyat xidmətləri, yerləşmə, qidalanma və qiymətindən asılı olmayaraq səyahət  zamanı uzun müddətli istifadə üçün alınan əşyalar (kompüter, avtomobil) da daxil edilir. Alınmış malların yerli və ya xarici, miqdarından, hazır məhsul və ya yarımfabrikat olmasından asılı olmayaraq bütün bunlar turizm xərclərinə aid edilir.

Turizm xərclərinə turistlərin istehlak mallarına və xidmətlərə xərclədiyi pul ilə bərabər aşağıdakılar da aid edilir: 

a) işgüzar səfərdə olan işçilərə sahibkar (iş verən) tərəfindən istehlak malları və xidmətlər üçün  ödənilən pul məbləği;

b) üçüncü  şəxs tərəfindən əvəzi ödənilmiş pul xərcləri – sahibkar, (şirkətlər, hökumət, qeyri kommersiya təşkilatları, ev təsərrüfatı), sair ev təsərrüfatı və ya sosial sığorta çərçivəsində ödənilən pul xərcləri;

c) hökumət və qeyri-kommersiya təşkilatlarının təqdim etdikləri subsidiyalar vasitəsilə, ev təsərrüfatları tərəfindən göstərilən konkret xidmətlərə görə turistlər tərəfindən ödənilən məbləğ. Bu xidmətlərə təhsil, səhiyyə, muzeylərə baş çəkmək, incəsənət və s. kimi sahələr daxildir;  

d) turist səfəri zamanı öz işçiləri və onun ailə üzvləri üçün işəgötürən tərəfindən maliyyələşdirilən kiçik xərclər. Bu xərclərə nəqliyyat, yerləşmə, istirahət evlərində yerləşmə və  digər xidmətlər daxildir;

e)  idman və ya hər hansı mədəni tədbirlərə dəvət edilmiş turistlər üçün onu təşkil edənlər tərəfindən edilən ödənişlər. 

Turist xərclərinə səfər ərəfəsində həyata keçirən bəzi xərclər daxil edilmir: 

a) turistlər tərəfindən əldə edilmiş məhsulun alış qiymətinə daxil olmayan vergi və yığım;

b) bütün növ faiz ödənişləri, o cümlədən səfər zamanı və ya ona hazırlaşan zaman yaranan xərclərə görə;

c) torpaq və daşınmaz əmlak da daxil edilməklə maliyyə və qeyri maliyyə aktivlərin alınması, (maddi qiymətlilərdən başqa);

d) üçüncü tərəfə, istehsalçılara və digər şəxslərə və ya öz hesabına satış üçün alınan mallar; 

e) istehlak mallarının və xidmətlərinin alınması deyil, xeyriyyə və ya digər şəxslərə bağışlamaq məqsədi daşıyan (əsasən ailə üzvlərinə və qohumlara) bütün növ nağd  köçürmələr.

2008-ci il Milli Hesablar sisteminə uyğun olaraq mənzil, daşınmaz əmlak almaq və onların təmir edilməsi və yaxşılaşdırılması ilə əlaqədar bütün xərclər  balansda kapital xərcləri bölməsində əks etdirilir və ona görə də “istehlak” anlayışı kimi başa düşülür.Turizm xərclərindən onu çıxarmaq tövsiyə  edilir. Bağ evlərinin təmiri isə cari xərclərə aid edilir, adətən sahibkar tərəfindən ödənilir, ona görə də turizm xərclərinə daxil edilmir.

Turizm xərclərinin həyata keçirilməsi vaxtı

və iqtisadiyyatın bununla əlaqəsi

Turizm xərclərinin həyata keçirilməsində vaxt çox mühümdür. Belə ki, faktiki məhsul “istehlak” edilənə qədər nəqliyyatdan istifadə, yerləşdirilmə vasitələri və s. xidmətlər əvvəlcədən bronlaşdırılır və ödənilir. Eyni zamanda müvafiq istifadədən sonra da kredit kartı və ya qiymətli kağız vasitəsi ilə də ödəmələr həyata keçirilə bilər. 2008-ci il Milli Hesablar Sisteminə uyğun olaraq ev təsərrüfatında (şəxslər) son istehlak mal və xidmət üçün pulun ödədiyi vaxt deyil, onun hüququna keçdiyi andan etibarən hesaba alınır. Həmin qaydalar turizm xərcləri münasibətlərində də  tətbiq edilir. Nəqliyyat vasitələrində yaranan istehlak xərcləri daşınma, yerinə çatdırıldığı vaxt, səyahət bürosunda isə məlumat təqdim edildiyi zaman və qabaqcadan səfərlə bağlı xidmət edildiyi anda hesaba alınır.


Turist səfəri zamanı bütün mal və xidmətlərin əldə edilməsi mahiyyət etibarı ilə turizm xərcləridir. Bundan başqa səfərə qədər və səfərlə əlaqədar (peyvənd etmə, şəxsiyyət vəsiqəsi ilə əlaqədar xidmətlər, tibbi  yoxlama, səyahət bürosunun xidməti və s.) bütün xidmətlərə görə ödəmələr də turizm xərclərinə daxil edilir. Həmçinin bura səyahət zamanı (xüsusi ilə geyim, dava-dərman) istifadə etmək üçün alınan və ya hədiyyə etmək üçün nəzərdə tutulan mallar da daxil edilir.

Turist xərclərindən gəlir əldə edən iqtisadiyyat



Turizmin makroiqtisadi təhlilində və hər hansı bir konkret sahəyə təsirini müəyyənləşdirmək üçün turistlərin əldə etdiyi xidmət və malın hansı ölkənin iqtisadi rezidentinə aid olmasını bilmək lazımdır. Burda  əsas məqsəd  xidmət və malın harada  istehsal edilməsini və ya harada istehlak olunmasını müəyyənləşdirməkdir. Bəziləri istisna olunmaqla demək olar ki, bu halların əksəriyyəti eynidir. Məsələn, beynəlxalq daşımalarda daşımanı təklif edən daşıma- kompaniya ölkəsi hesab edilə bilər, bu xidmət zamanı xərclərin harada həyata keçirilməsi və ya bu xidmətin harada sərf edilməsi vacib deyildir.

İqtisadiyyatda turizm xərclərindən əldə edilən gəliri tamamilə turistlərin bilavasitə səfər etdiyi yerə (ölkəyə) görə əsaslandırmaq olmaz. Səyahət edilən yer (ölkə) ilə iqtisadiyyat  arasında dəqiq qarışıqlı əlaqə olmur. Məsələn, beynəlxalq səfərlərlə əlaqədar xərclərin hamısı turistin daimi yaşadığı ölkə iqtisadiyyatından kənarda həyata keçirilmir, bəzi xidmətlər həmin ölkənin rezidentlərindən də əldə oluna bilər.

Turizm xərcləri səfərə hazırlaşan şəxslərlə əlaqədardır, bu xərclər adi yaşayış mühitində və ya səyahət etdiyi zaman olduğu müxtəlif yerlərdə baş verə bilər,  hər iki halda xərclər turizm xərclərinə aid edilir. Bu alınmış malın xarakterindən və xidmətdən (yanacağın alınması, səyahət bürosunun xidməti,  səyahət üçün tələb olunan peyvəndin edilməsi) və ya turistin xüsusi istəyindən (bəziləri səyahət üçün lazımı geyimlərin, ləvazimatların və ya başqa malların alınmasına səyahətə qədər, bəziləri isə səyahət zamanı digər turizm xərcləri ilə birlikdə etməyə üstünlük  verirlər) asılıdır.
Turizm xərclərinin kateqoriyaları

 Turizmin üç növünə uyğun olaraq turizm xərclərini daimi yaşayış yerindən asılı olaraq aşağıdakı üç kateqoriyaya ayırmaq olar:

a) daxili turizmə aid edilən xərclər –ziyarətçilərin rezidenti olduğu iqtisadiyyat çərçivəsindəki  turizm xərcləridir;

b) gəlmə turizmə aid edilən xərclər –ziyarətçinin rezidenti olmadığı iqtisadiyyat çərçivəsindəki turizm xərcləridir; 

c) getmə turizmə aid edilən xərclər – ziyarətçinin rezidenti olduğu iqtisadiyyat hüdudlarından kənarda  olan turizm xərcləridir.

Konkret səfər ilə əlaqədar xərclərin hamısı eyni kateqoriya altında olmur. Belə turizm xərclərinə daxili və gəlmə turizm xərcləri aid edilə bilər belə ki, digər  iqtisadiyyatdan idxal edilmiş malların alınması xərcləri turizm xərclərinə daxil edilir.

Daxili turizmin digər  problemlərindən biri də beynəlxalq təchizatçıdan  malların (nəqliyyat və ya müxtəlif ticarət xidmətləri) internet vasitəsi ilə alınmasıdır. Bu halda qeyri- rezidentin təqdim etdiyi xidməti (nəqliyyat və ya digər ticarət xidmətləri) müşahidə etmək olar, belə ki, ölkənin sərhədləri tərk olunmadığına görə intuitiv olaraq daxili turizmə aid olduğu  üçün turizm xərcləri  hesab etmək olar. Baxmayaraq ki, turist dövlət sərhəddini keçmir konseptual uyğunluğa görə rezident və qeyri-rezident arasındakı sövdələşməyə əsasən belə xərclər getmə turizmə aid edilir.

Gəlmə turizm xərclərinə yalnız tədqiq olunan iqtisadiyyatda əldə edilmiş mal və xidmətlərə çəkilən xərclər daxil edilir. Hər hansı səfərlə əlaqədar gəlmə turizmə aid edilən xərclərin cəmini digər iqtisadiyyatda həyata keçirilən xərclərlə müqayisə etmək üçün siyasi maraq kəsb edə bilər.

Getmə turizmdə  turistlərin əldə etdiyi bütün mal və xidmətlər bu kateqoriya turizm xərclərinə daxil edilmir, bura turistlər tərəfindən ölkənin hüdudlarından kənarda digər iqtisadiyyatda mal və xidmətlərə çəkilən xərclər daxil edilir, ölkə ərazisində əldə edilmiş mal və xidmətlər isə daxili turizm xərclərinə aid edilir.

Beləliklə, əvvəllər qeyd edildiyi kimi turizm xərclərinin üç əsas növlərinə əsaslanaraq aşağıdakı kateqoriyaları əldə etmək olar:

a) Ölkə hüdudlarında turizm xərclərinə, mövcud iqtisadiyyat çərçivəsində istər ölkə rezidenti,  istərsə də qeyri-rezident olan ziyarətçilər tərəfindən çəkilən bütün xərclər aid edilir. Onlar  daxili və gəlmə turizmin xərclərinin cəmini özündə əks etdirir. Ziyarətçilərin əldə etdiyi və tədqiq edilən ölkə iqtisadiyyatından idxal edilən mal və xidmətlər də bura aid edilir. Bu göstərici nəzərdə tutulan iqtisadiyyatda turizm xərclərinin hərtərəfli ölçülməsini təmin edir.

b) Milli turizm xərclərinə nəzərdə tutulan iqtisadiyyatın rezidenti olan ziyarətçilərin bu iqtisadiyyatın həm daxilində həm də xaricindəki bütün turizm məqsədli xərcləri aid edilir. Daxili və getmə turizmə aid olan bütün xərclərin cəmini özündə əks etdirir. 

Beynəlxalq turizmə aid olan xərcləri də müəyyən etmək olar, lakin onların heç birinin real iqtisadi mənası yoxdur, belə ki, bu nəzərdə tutulan iqtisadiyyat çərçivəsində (ixrac) qeyri rezident–ziyarətçilərin və nəzərdə tutulan iqtisadiyyatdan kənarda (idxal) rezident-ziyarətçilərin turizm xərclərinin birləşməsidir.

Turizm xərclərinin qiymətləndirilməsi mal və xidmətlərin əldə olunma formasından asılıdır. Bazar münasibətləri razılaşmasına görə qiymətləndirmə zamanı turistlər tərəfindən ödənilən mal vahidinin qiymətinə uyğun olan istehlak  qiymətlərindən istifadə etmək lazımdır. Bura bütün məcburi vergilər və həmçinin restoran və mehmanxanalarda  könüllü verilən çay pulları da daxil edilməlidir. Qeyri rezidentlərə münasibətdə, satışdan vergi və ya əlavə dəyər vergisinə görə güzəştləri sərhəddə baş verib-verməməsindən asılı olmayaraq nəzərə almaq lazımdır, belə ki, onlar turistlər tərəfindən ödənilən qiyməti faktiki olaraq aşağı salırlar. 

Xərclərin təsnifatı

Mövcud iqtisadiyyatdakı ziyarətçi tələbatını təkliflə müqayisə etmək üçün turizm xərclərinin ümumi məbləği ilə yanaşı bu məbləğin komponentləri haqqında da məlumat toplamaq lazımdır.

Turizmlə əlaqədar konkret mal və xidmətə olan tələbatın müəyyən edilməsi və bu tələbatın təkliflə müqayisəsi tələb və təklif arasında qarşılıqlı əlaqə yaradılmasını tələb edir. Buna mal və xidmətlərin ümumi təsnifatını yaratmaqla  nail olmaq olar. Adətən, sənaye statistikasında və milli hesablar sistemində məhsulların tədqiqi “Əsas məhsul növləri Təsnifatı” (CPC) əsasında həyata keçirilir. Azərbaycanda bu təsnifatın analoqu Avropanın CPA təsnifatı əsasında hazırlanmış milli Məhsul Növləri Təsnifatıdır. Turizm xərclərində malların (xidmətlərin) bölgüsü bilavasitə turistlərin təqdim etdiyi məlumatlar əsasında tərtib edilir və buna görə də turistlərin başa düşməsi üçün təsnifat mümkün olduğu qədər sadə olmalıdır.

Turizm xərclərinə dair məlumatların yığılmasını təmin etmək üçün xərcləri  məqsədələrə görə təsnifatlaşdırmaq lazımdır. Turistlərdən məlumatların toplanmasının ən geniş yayılmış yollarından biri xərclərin məqsədlərə görə qruplaşdırmaqla əldə etməkdir. Bunun üçün məqsədlər üzrə fərdi istehlak təsnifatı ilə malların beynəlxalq təsnifatının  əlaqələndirməsini həyata keçirmək faydalıdır və bu işləri asanlaşdırır. Turizm sahəsini təhlil etmək üçün aşağıdakı kateqoriyalardan daha çox istifadə edilir:

· kompleks səfərlər, yollayış paketi ilə istirahətlər və kompleks turlar;

· yerləşdirmə;

· qida və içkilər;

· yerli nəqliyyat;

· beynəlxalq nəqliyyat;

· istirahət, mədəniyyət və idman tədbirləri;

· mağazalara baş çəkmək;

· sair.

Əldə edilmiş mal və xidmətlərə çəkilən xərclərlə bağlı sorğu məlumatlarının bölgüsünün aparılması zamanı turistlərin və ya səyahət kompaniyalarının səfərlərin uyğun xarakteristikası (səfərin məqsədi, yeri, səfərin təşkili, müddəti və s.) ilə bu məlumatın əlaqəli təsnifatından istifadə etmək lazımdır. Bu məlumatlar ziyarətçinin və ya səyahət kompaniyasının (səyahətin məqsədi, yaşama yeri, səfərin təşkili, qalma müddəti və s.) xarakterinə uyğunlaşmalıdır. Bu baxımdan seçmənin necə keçirilməsinə (formatına) və ölçüsünə ciddi yanaşmaq lazımdır. Çünki, bu yığılmış bütün informasiyalardan tam istifadə etmək üçün əsas amillərdən biridir.

Turizm xərclərinin ölçülməsi

Gəlmə ziyarətçilərin  sərhəddə və ya başqa bir yerdə  mümkün olan müayinəsi zamanı xərclər üzrə xüsusi modulun daxil edilməsi tövsiyə olunur.

Sərhəddə müayinələr müntəzəm (hər ay, hər rüb, illik) və ya müəyyən müddətdə (yüksək və aşağı tələbat mövsümündə) həyata keçirilə bilər. Bəzi ölkələr modelləşdirmənin  interpolyasiya və ya ekstrapolyasiya üsullarından istifadə etməklə  belə əməliyyatları seçmənin uyğun ölçü və formalarına əsasən vaxtaşırı keçirilməsini qərarlaşdıra bilərlər. Analoji olaraq müşahidə yalnız müəyyən sərhəd məntəqələrində aparıla bilər. Quru açıq sərhədlərdə müayinəni keçirmək çətinliyi yarandıqda bəzi ölkələr kollektiv yerləşmə vasitələrində sorğu aparırlar, yəni “güzgü statistikasından” istifadə edə bilərlər (getmə turizminə aid edilən turistlərin və xərclərin statistikası, turistin - qeyri rezidentin hansı ölkədən gəlməsi barədə olan məlumat). Bu informasiya digər məlumat mənbələr ilə, məsələn kredit kartı ilə aparılan əməliyyatlar barədə məlumatla tamamlana bilər.

Daxili və getmə turizmə aid olan xərclərlə bağlı turizm üzrə ev təsərrüfatlarının xüsusi müayinəsindən və ya ev təsərrüfatlarının ümumi xərclərinin müayinəsinə dair dövri moduldan (aylıq, rüblük, illik) istifadə etmək olar. Bu müayinələri müntəzəm keçirmək olar. Adətən qısa müddətli planda istehlakın xarakteri sabitdirsə, belə müayinələri daha fasilələrlə keçirmək məqsədəuyğundur və onu qiymətləndirmə ilə əlaqələndirmək olar. Daxili turizmə aid xərcləri ölçmək üçün  iqtisadi səmərəliliyi əlaqələndirmək məqsədilə bu və ya digər mal və xidmətləri təqdim edən iqtisadiyyatı müəyyənləşdirmək  lazımdır. 

Alternativ qiymətləndirmə metodu kimi müxtəlif növ inzibati məlumatları (bankın hesab sistemi, kredit kartları üzrə hesab, səyahət bürosu, şirkətlər, nəqliyyatı tənzimləyən orqanlar vasitəsi ilə təqdim edilən nəqliyyat xərcləri) hesab etmək olar.

Turistlərə öz xərcləri haqqında  konkret səfər və ziyarətlə əlaqədar, xüsusən də uzun və qısa müddətli dövrdə müfəssəl məlumat verilməsi barədə müraciət etmək, məlumatların dəqiqliyi baxımından diqqətli olmağı tələb edir.

Uyğun təsnifatdan istifadə etməklə bəzi ölkələrdə məlumatların yığılması məhdud kateqoriyalarla məqsəd (xərclərin ümumi məqsədi üzrə) və ödəmələrə görə aparılır. Məsələn, turistdən mehmanxananın tam qiymətini və ödəmə forması haqda məlumat verməsini xahiş etmək olar. Buna baxmayaraq, bu hesaba yerləşdirmə xərcləri ilə bərabər yemək və sair xidmətlər, məsələn camaşirxana, telefon, biznes-mərkəzi, sağlamlıq mərkəzi və istirahət zonası üzrə xərclər də daxil ola bilər. Nəticədə müəyyən mövqeləri ayırmaq mümkün olmur, bunun üçün bəzi əlavə qiymətləndirmə tələb olunur.

Aşağıda bir neçə ölçü aspektləri qeyd edilmişdir.

a) ziyarətçilərin əsas xarakteristikasını və səfərləri dəqiq müəyyən etmək vacibdir ki, həmin məlumatı digər statistik üsullarla müşahidə edilən ziyarətçilərin ümumi sayı ilə əlaqələndirmək və  toplanılan məlumatların əhatəliliyini genişləndirmək mümkün olsun;

b) turistlərin əldə etdikləri mal və xidmətlər gəlmə, daxili və ya getmə turizmə aid xərclər kimi təsnifləşdiyi üçün turistin daimi yaşadığı yer və istehlakçının qeydiyyatını dəqiq müəyyən etmək tövsiyə olunur. Bunu xüsusən səfərə qədər çəkilən xərclər, birinci növbədə bu beynəlxalq nəqliyyatla əlaqədar olduqda nəzərə almaq vacibdir; 

   c) kompleks turlar çərçivəsində səfər edən turistlərdən ümumi ödənilən məbləğə görə məlumat toplamaq lazımdır, eyni zamanda paketə daxil olan xidmət komponentləri, turpaketin alındığı yer, turoperator və ya turagentliyin qeydiyyatdan keçdiyi ölkə, xidmət göstərənin (xüsusilə beynəlxalq nəqliyyatın xidməti) hansı ölkədə qeydiyyatda olması barədə əlavə məlumat  və turistlərin yaşadığı ölkə haqqında informasiya toplamaq lazımdır; 

d) ölkəyə gələnlərin hansı nəqliyyat növündən istifadə edilməsi, səfər zamanı istifadə etdiyi nəqliyyat və ölkəni hansı nəqliyyat növü ilə tərk etməsi barədə də dəqiq məlumat müəyyən edilməlidir (imkan daxilində daşınmanın həyata keçirənin qeydiyyat-ölkəni müəyyən etmək), çünki turpaketə xidmət bir hissə kimi daxil olur; 

e) turizm xərclərini qiymətləndirmək üçün bəzi ölkələr turist axınını və xarakteristikasını (əsasən aylıq) öyrənməyi lazımlı hesab edirlər, lakin bu zaman xərclər daha az dövrliliklə müayinə (məsələn, iki ildən bir, beş ildən bir) edilməlidir. Bu halda cari ildə turizm xərclərini qiymətləndirmək üçün həcm (yəni turist axını) və qiymət indeksləri üzrə ətraflı müşahidələr və ekstrapolyasiyalar tətbiq etməli, turistlərin səyahət zamanı bütün xərcləri üzrə məlumatlardan  istifadə etmək lazımdır; 

f) turistin öz hesabına nə qədər xərclədiyini dəqiq müəyyənləşdirmək vacib olmaqla bərabər həm də digərləri tərəfindən onlar üçün nə qədər xərcləndiyi barədə də dəqiq məlumatlar əldə etmək lazımdır;

g) turizm xərclərinin əsas hissəsi ev təsərrüfatında son istehlak xərclərinə aiddir. Buna baxmayaraq, nəqliyyat və yerləşmə vasitələri ilə əlaqədar olan xərcləri hər iki halda turistlər tərəfindən ödənildiyini göstərmək olmaz. Adətən işgüzar səfərlərdə olanların xərcləri işəgötürənlər tərəfindən ödənilir. Bu ev təsərrüfatlarının son istehlak xərclərinə aid edilmir. Digər makroiqtisadi sistemlərlə müqayisə etmək üçün  bu cür turizm xərclərini ayrıca hesablamaq lazımdır.

h) Turistlər tərəfindən əldə edilmiş uzun müddət istifadə edilən qiymətli əşyalar və istehlak malları qiymətindən asılı olmayaraq turizm xərclərinin bir hissəsi hesab edilir. Ölkə tərəfindən müəyyən edilmiş gömrük dəyəri qiymətindən yüksək qiyməti olan mallar isə turizm xərclərinə daxil edilmir, tədiyə balansı və milli hesabların tərkibində mallarla ticarət kateqoriyasına daxil edilir. 

i) Yuxarıda göstərildiyi kimi qrup halında səyahət edənlərlə əlaqədar aşağıdakı faktorlara xüsusi diqqət yetirmək lazımdır:

· qrup səyahəti çərçivəsində bütün və ya bəzi xərclərin birləşdirilməsi, son nəticədə  müayinədə xərclər üzrə müxtəlif məlumatlar göstərilsə də bu bir turistə deyil, bütün səyahət qrupuna aid edilir. 

· bəzi ölkələr bütün və ya hər hansı bir turizm xərclərinin növləri üzrə ekvivalentlik şkalası tərtib edilməsini vacib hesab edirlər. Hazırda bir sıra ölkələrdə ev təsərrüfatının büdcəsində təhlilin bəzi növləri üzrə bu təcrübədən keçirilir. Fərdi və qrup halında səyahət edənlərin xərclərinin birgə göstərilməsi hər nəfərə düşən xərclərin səviyyəsinin aşağı düşməsinə səbəb olur, bunun üçün hər nəfərə düşən xərcləri müqayisə etdikdə yerləşmə vasitələrinə (bir otaqda yaşayan bir neçə nəfər) və ya nəqliyyata (bir maşında bir neçə nəfər və ya dəmiryolu, yaxud ictimai nəqliyyatın digər növləri ilə səyahət edən qruplar üçün xüsusi tariflər) çəkilən xərclərdə olduğu kimi bu faktı nəzərə almaq lazımdır.

j) Turistlərin ziyarət edildiyi yerlər və bu yerlərin hər birində qalma müddəti barədə məlumatların da toplanması həyata keçirilməlidir.  

Yerləşmə vasitələri

Turistlər gecələmək üçün yerləşmə vasitələrinin hər hansı bir növdən istifadə etməli olurlar və bəzən ümumi xərclərin çox hissəsini yerləşmə vasitələrinə çəkilən xərclər təşkil edir. Turizm sahəsində əsas siyasətlərdən biri  mehmanxana və digər yerləşmə vasitələrinin tikilməsidir, bununla əlaqədar turizmə cavabdeh təşkilatlar turistlərin qısa müddətə istifadə etdiyi yerləşmə vasitələri statistikasının və yerləşmə vasitələrinə olan tələbatın (proqnozun)  öyrənilməsində maraqlıdır.

Qısa müddətə istifadə edilən yerləşmə vasitələri ya kommersiya (bazar) əsasında təqdim edilə bilər, yəni xidmətlərin dəyəri ödənilməklə, hətta ziyarətçi subsidiya (maddi yardım) əsasında ödəmiş olsa belə, yaxud qeyri-kommersiya əsasında, yəni xidmət ailə üzvlərinə, dostlara, və ya qohumlara pulsuz və ya öz hesabına (mülkiyyətçi tərəfindən tutulmuş bağ evləri)  verilmiş formada. Turistlər həmçinin təqdim edilən hər hansı yerləşmə vasitələrində xidmətlərindən imtina edə bilər. Məsələn, piyada turist yürüşləri, açıq hava altında gecələmələr və s. zamanı bu hallar mümkündür.

Baxmayaraq ki, uzun müddət bağ evlərinin və ya şəhər kənarında olan evlərin alınması yerləşmə vasitələrindən istifadə üçün alternativ hal hesab edilirdi, indi isə istirahət etmək üçün icarəyə götürmək kimi yeni forma yaranmışdır. Bu formaya birgə icarəyə götürmək (taymşer), mənzil tipli mehmanxanadan, xüsusi klublardan və sairə birgə istifadə etmək aiddir, bu hallarda turistlər pullu yerləşmə vasitələri ilə daşınmaz əmlak və ya bağ evlərinə sahib olmaq kimi fikirlər arasında qalırlar. Xidmətin mürəkkəbliliyi turistlərdə yerləşmə vasitələrinin müəyyən etmək çətinliyi yaradır və onlar tərəfindən istifadə edilmiş yerləşmə vasitələrinin növləri və xidmətləri barədə dəqiq məlumat əldə etmək olmur. 
Beynəlxalq statistika BSST (Beynəlxalq Standart Sahə Təsnifatı) çərçivəsində turistlərə  13 növ  qısa müddətli yaşamaq üçün xidmət vasitələri təqdim edir:

· mehmanxanalar;

· kurort mehmanxanaları;

· mənzil tipli mehmanxanalar;

· motellər;

· çox mərtəbəli şəhər motelləri;

· gəlmələr üçün evlər (qonaq evləri);

· pansionatlar;

· “gecələmə və qəlyanaltı” tipli mehmanxanalar;

· qısa müddətli yaşamaq üçün mənzillər və birmərtəbəli yay evləri;

· müqavilə ilə qısa müddətə sahib olmaqla yaşayış mənzilləri (taymşer);

· istirahət evləri;

· kottec (şəhər kənarında birailəlik kiçik ev) və yığışdırma xidmətinə malik olan ev;

· gənclər üçün yataqxana və ya dağlarda komalar (evlər).

Ümumdünya Turizm Təşkilatı (ÜTT) mütəxəssisləri tərəfindən hazırlanmış turistlərin yerləşdirmə vasitələrinin standart təsnifatına uyğun olaraq bütün yerləşdirmə vasitələri iki qrupa bölünür: kollektiv və fərdi obyektlər. Birinci qrupa mehmanxana və sair ixtisaslaşdırılmış yerləşmə vasitələri aid edilir. İkinci qrupa turistlər tərəfindən icarəyə götürülmüş və ya kirayə edilmiş şəxsi mənzillər (mənzil, villa, kottec və s.) aiddir. Turizmin köməkçi hesabları çərçivəsində ÜTT BMT-nın Statistika komissiyası və Avrostat ilə birlikdə turistlərin yerləşdirilməsi üzrə xidmətlərin siyahısı müəyyən edilib. Xidmət siyahısı aşağıdakı səkkiz qrupda göstərilmişdir:  

· müvəqqəti yaşayışla bağlı mehmanxana və motellərin göstərdikləri xidmətlər - bu xidmətlərə müvəqqəti yaşayış yeri ilə təmin etmə üzrə göstərilən xidmətlər və mehmanxana, motel, karvansara və müvəqqəti yaşayışla bağlı müəssisələrin göstərdikləri qarışıq xidmətlər;  

· sağlamlaşdırma mərkəzlərinin və istirahət evlərinin xidmətləri - bu xidmətlərə müvəqqəti yaşayış yeri ilə təmin etmə üzrə göstərilən xidmətlər, eləcə də ailələr və böyüklər üçün istirahət düşərgələrinin, bağ evlərinin və analoji istirahət evlərinin göstərdikləri qarışıq xidmətlər aiddir;

· mebellə təchiz olunmuş yaşayış yerinin icarəyə verilməsi üzrə xidmətlər - bu xidmətlərə müvəqqəti yaşayış yerilə təmin etmə üzrə göstərilən xidmətlər və mebellə təchiz edilmiş otaq, mənzil tipli mehmanxana, pansionat, şəxsi mənzillər və evlər, fermer evləri və analoji yaşayış yerləri vasitəsilə göstərilən qarışıq xidmətlər aiddir. Belə müəssisələrin çoxu yalnız mənzil təklif edir, lakin bəziləri isə yeməklə təmin  etmək xidmətini də daxil edirlər;

· gənclər üçün yataqxanaların xidmətləri - bu xidmətlərə müvəqqəti yaşayış yeri ilə təmin etmə üzrə göstərilən xidmətlər  və gənclər üçün yataqxanalarda və analoji yaşayış yerlərində, eləcə də dağ sığınacaqlarında təqdim edilən qarışıq xidmətlər aiddir. Bu  mehmanxanalar göstərilən xidmətlərin nisbətən az olması ilə fərqlənir; 

· uşaq idman və turist düşərgələrinin xidmətləri - bu xidmətlərə  müvəqqəti yaşayış yerilə təmin etmə üzrə göstərilən xidmətlər və uşaq və gənclər üçün turist düşərgələrində təqdim edilən qarışıq xidmətlər aiddir. Bura bu tip düşərgələr vasitəsilə müvəqqəti yaşayış üçün göstərilən bütün digər xidmətlər daxil edilir.

· kempinqlər və səyyar evlərin dayanacaqları - bu xidmətlərə müvəqqəti yaşayış yerilə təmin etmə üzrə göstərilən xidmətlər  və kempinqlərdə, şəhərdən kənara səyahətə çıxmaq üçün  səyyar evlərin və  avtomobillərin dayanacaqlarında göstərilən qarışıq xidmətlər aiddir;

· yataqlı vaqon və digər nəqliyyat vasitələrində analoji xidmətlər - tələbə yataqxanalarında göstərilən xidmətlər, bura yataqlı vaqon və digər nəqliyyat vasitələrində analoji xidmətlər, məsələn bərədə və həmçinin tələbə yataqxanalarında olan xidmətlər aiddir;

· yerləşmə ilə əlaqədar “taymşer” (daşınmaz əmlak) şərtləri əsasında köməkçi xidmətlər. 

Adətən yerləşmə vasitələri qısaldılmış iki əsas təsnifatından istifadə edilir:  

· mehmanxanalar (o cümlədən, turist və mənzil tipli) və analoji yerləşdirmə vasitələri (motellər, müalicə xidməti göstərməyən pansionatlar, gəlmələr üçün yataqxanalar );

· ixtisaslaşdırılmış yerləşdirmə vasitələrinə sanatoriya–kurort müəssisələri (sanatoriya, müalicə-profilaktika müəssisələri, müalicə xidməti göstərən pansionatlar, sağlamlaşdırma düşərgələri və s.), istirahət müəssisələri (pansionatlar, bazalar, kempinqlər, və sair istirahət müəssisələri) və həmçinin turist bazaları və turist teploxodları da daxil edilir.

Yerləşdirmə vasitələri infrastrukturunun əsasını yaşayış üzrə müvəqqəti xidmətləri təmin edən hər hansı bir obyekt (ayrıca bina və ya kompleks bina) kimi başa düşülən mehmanxanalar təşkil edir. İstehsalın müəyyən növlərinin, mehmanxana məhsulunun paylaşdırılması və istehlakının da daxil edildiyi mehmanxana biznesi iqtisadi baxımdan iqtisadiyyatın bir hissəsi hesab edilir. Dünya iqtisadiyyatı çərçivəsində mehmanxana biznesi inkişafı bir fəaliyyət sahəsi olaraq, daxili səbəblərlə deyil, dünya iqtisadiyyatında baş verən  proseslərlə əlaqədardır. Turizm xidmətlərini ixrac və idxal edən mehmanxana sektoru çox ölkələrin iqtisadiyyatının inkişafında mühüm rol oynayır. Mehmanxana sahəsinin inkişafı yeni iş yerlərinin yaranmasına kömək edir, investisiyaların yüksək səviyyədə səmərəliliyini və tez bir zamanda ödənilməsini, mədəni irsin qorunmasını təmin edir, turistlərin fəal hərəkət etmə qabiliyyətini stimullaşdırır.
Beləliklə, mehmanxanalar yerləşmə vasitələri infrastrukturunın “özəyi” sayılır. Bu  obyektlər istirahət əyləncə, işgüzar və digər məqsədlə gələn turistlərin əsas hissəsini özündə toplayır. Turizm sənayesinin əsas elementlərdən biri sağlamlaşdırma məqsədi ilə gələn turistlər üçün nəzərdə tutulan ixtisaslaşdırılmış kollektiv yerləşmə vasitələridir. Kurort-sağlamlaşdırma infrastrukturunu təşkil edən əsas ixtisaslaşdırılmış müəssisələr kimi kollektiv yerləşdirmə vasitələri üç qrupa bölünür:
· müalicə xidməti göstərən sanatoriyalar və pansionatlar - müalicə-profilaktika müəssisələridir, onlar çarpayılarla təchiz edilmişdir və xəstələrin müəyyən müddət ərzində sağalmasını təmin edir, əsasən təbii müalicəvi üsullardan (iqlim, mineral sular, digər müalicə vasitələri.) istifadə edir. Bu müəssisələrin hamısı ixtisaslaşdırılmışdır (bir və ya  bir neçə profil üzrə) və bir qayda olaraq kurort yerlərində və müalicə-sağlamlaşdırma yerlərində yerləşmişdir;

· sanatoriya–profilaktikalar çarpayılarla təchiz edilmiş müalicə-profilaktika müəssisələrdir, işdən ayrılmamaqla asudə vaxtlarında müalicəvi-sağlamlaşdırma tədbirlərini təmin edən müəssisələrin nəzdində fəaliyyət göstərir;

· evlər, pansionatlar, bazalar və digər istirahət müəssisələri, turist bazaları – bu müəssisələr istirahət edənləri müəyyən müddətə yerləşdirmə ilə və yeməklə (bəzən yalnız yerləşdirilir) təmin edir və həmçinin ekskursiya xidməti də göstərir. Bir qayda olaraq belə müəssisələr kurort yerlərində, müalicəvi-sağlamlaşdırma yerlərində və şəhərdən kənar yerlərdə yerləşmişdir. 

Turistlərin ixtisaslaşdırılmış yerləşdirmə vasitələrinin xidmətlərindən əsasən istirahət, müalicə və sağlamlığı bərpa etmək məqsədilə, mehmanxana  xidmətlərindən isə peşəkar və  işgüzar məqsədilə istifadə etmələrinə baxmayaraq müasir bazarın xüsusiyyəti  çoxfunksionallığa doğru meyllər yaradır. Bir tərəfdən əhalinin istirahət və əyləncəyə tələbatının artması sanatoriya-sağlamlaşdırma müəssisələrinin də əyləncə profilinə doğru dəyişməsinə səbəb olur. Bu sanatoriya-kurort  strukturunu sadələşdirir və nəticədə sanatoriyaları, istirahət evlərini, pansionatları müalicə xarakterli  mehmanxana tipli müəssisələrə çevirir. Digər tərəfdən mehmanxana tipli kollektiv yerləşdirmə vasitələri yerləşmə və yaşamaq kimi xidmətlərdən başqa kompleks sağlamlaşdırma xidmətlərini təklif etməyə başlayır. 

� EMBED Equation.3 ���





Digər gəlmə səyahətçilər





Gəlmə  ziyarətçilər





Turistlər


 (gecələyən ziyarətçilər)





Bir-günlük ziyarətçilər (ekskursiyaçılar)





Xaricdə daimi yaşayan ölkə vətəndaşları





Digər qeyri-rezidentlər


(xarici vətəndaşlar)





Məzuniyyət, istirahət, əyləncə 





Dostlara və qohumlara baş çəkmə





Təhsil və ixtisas təlimi





Müalicə və sağlamlıq





Turizm səfərlərinin əsas məqsədi 





Dini ziyarətlər





Işgüzar və peşə





Şoppinq 


(alış-veriş)





Tranzit 





Digər 





Sərhədyanı bölgədə işləyənlər





Mövsümi işçilər





Digər qısa müddətli işçilər





Uzunmüddətli işçilər





Köçərilər və qaçqınlar





Ölkənin iqtisadi və hüquqi ərazisinə daxil olmayan tranzit sərnişinlər





İctimai nəqliyyat vasitələrinin heyəti





Daimi yaşamaq məqsədilə ölkəyə daxil olan şəxslər





Uzunmüddətə təhsil almağa gələn şəxslər,


uzunmüddətli müalicə olunmağa gələn xəstələr və onları müşayət edən ailə üzvləri





İqtisadi əraziyə daxil olmuş şəxs hesab edilməyən digər səyahətçilər:


-diplomatlar, konsulluq işçiləri, hərbiçilər və onların ailə üzvləri


-manevrlərdə iştirak edən hərbiçilər





Gəlmə səyahətçilər





Beynəlxalq axınlar (gələnlər)





Gələn qeyri-rezidentlər





Geri qayıdan rezidentlər


(ölkə vətəndaşları)





Digərləri





Ziyarətçilər





Digər səyahətçilər





Ziyarətçilər





Digər səyahətçilər





Köçərilər, qaçqınlar





Işgüzar və peşə məqsədi





Məzuniyyət, istirahət və əyləncə





Dostlara və qohumlara baş çəkmə





Sərhədyanı ərazidə işləyənlər





Mövsümi işçilər





Digər qısamüddətli işçilər





Müalicə və sağlamlıq





İşgüzar  və peşə məqsədi





Dini ziyarətçilər





Uzunmüddətli   işçilər





Şoppinq


(alış-veriş)





Tranzit 





Digər





Ictimai nəqliyyat vasitələrinin  heyəti 





Sərhəddi müntəzəm keçənlər





Uzun müddətli  təhsil alanlar





Xarici diplomatlar, konsulluq işçiləri, hərbiçilər və onları müşayət edənlər





Sərhədyanı ərazidə işləyənlər





Məzuniyyət, istirahət və əyləncə





Mövsümi işçilər





Dostlara və qohumlara baş çəkmə





Digər qısamüddətli işçilər





Müalicə və sağlamlıq





Uzunmüddətli işçilər





İctimai nəqliyyat vasitələrinin heyəti





Dini ziyarətçilər





Sərhəddi müntəzəm  keçənlər





Şoppinq


(alış-veriş) 





Uzunmüddətli  təhsil alanlar








Tranzit 





Digər 





Uzunmüddətəlimüalicə olunanlar





Uzunmüddəli müalicə olunanlar





Xarici diplomatlar, konsulluq işçiləri, hərbiçilər və onları müşayət edənlər





Təhsil və peşə hazırlığı





Təhsil və peşə hazırlığı








*müəyyən bir dövr  ərzində ildə1- 2 həftə  (bəzən daha tez-tez) bu və ya digər oteldə (pansion , apartament)  nömrənin istifadə edilməsi hüququnun alınması. Bu zaman taymşer sahiblərinə istirahət yerinin dəyişdirilməsinə şərait yaradılır, nəqliyyat xərcləri taymşerin qiymətinə daxil edilmir


*dəniz suyundan, palçıq və dəniz yosunlarından istufadə edilməklə həyata keçirilən sağlamlaşdırıcı prosedurlar


**SPA kurortlar- mineral və dəniz sularının , dəniz yosunları və duzunun, müalicəvi palçıq və müalicəvi otların köməyi  ilə müalicə metodlarının təklif edildiyi sağlamlıq müəssisələri.

